
Алғысөз

(магистратура)

1 курс. 6М012300 - Әлеуметтік педагогика және өзін өзі тану мамандығы, қазақ бөлімі, көктемгі семестр,2 кредит

Пререквизиттер: Педагогика, Білім беру философиясы

Постреквизеттер: Педагогикалық эксперимент: теория және практикасы, Білім беру сапасының менеджмент жүйесі 

 Оқу құралының  мақсаты магистранттарда әлеуметтік педагогиканың  әлеуметтік тәжірибе саласы, ғылыми пән мен жүйелі білім беру кешені ретіндегі  теориялық және әдіснамалық негіздері жөніндегі түсініктерін қалыптастыру, оларды әлеуметтік педагогиканың ғылыми теорияларын, әдіснамалық қағидаларын ғылыми тәжірибеде қолдануға үйрету.

 Оқу құралының  міндеттері  
-магистранттарды XX ғасырдың 90-жылдары мен  XXI ғасырдың басындағы әлеуметтік педагогиканың әдіснамасының қалыптасуы мен дамуының негізгі кезеңдерімен таныстыру;
-магистранттарда әлеуметтік педагогиканың әдіснамасының мәні, мазмұны және құрылымы туралы білімдер жүйесін қалыптастыру;

- магистранттардың әлеуметтік педагогиканың гносеологиялық, дүниетанымдық, технологиялық және ғылыми-әдістемелік негіздері туралы түсініктерін қалыптастыру;

Магистранттардың негізгі құзіреттіліктері:
Олар білуге тиіс:

-әлеуметтік педагогиканың логикалық-гносеологиялық, дүниетанымдық, технологиялық және ғылыми-әдістемелік негіздерітуралы түсініктерін;
- әлеуметтік педагогиканың логикалық-гносеологиялық құрылымыжайлы;

- әлеуметтік педагогиканың ғылыми-мазмұндық құрылымы жайлы;

-әлеуметтік педагогиканың ғылыми-мәселелік алаңы  жайлы.

Біліктіліктері:
1. меңгерген теориялық және әдіснамалық білімдерін тәжірибеде қолдана алу;
2. әлеуметтік педагогиканың ұғымдық-терминологиялық аппараты көмегімен таным нысанасын сипаттай алу;

3.  әлеуметтік педагогиканың ғылым, оқу пәні және білімберу кешені ретіндегі қызметтерін және мазмұнын ажыырата білу;

4. әлеуметтік педагогикасаласында ғылыми-зерттеу әрекетін ұйымдастыра алу.

Дағдылары:
5. әлеуметтік педагогиканың теориялық және әдіснамалық мәселерін талдау;
6. әлеуметтік педагогиканың қолданбалы міндеттерін шеше алу;

7. әлеуметтік педагогикалық әрекеттің тиімділігі мен сапасын өлшеу;

8. әлеуметтік педагогикалық зерттеу сапасын бағалау өлшемдері мен әдістемелерін оңтайлы пайдалану.

-алған білімдер, іскерліктер мен дағдылар әлеуметтік педагогика және өзін өзі тану саласындағы зерттеуде және білім беру жүйесінде қолдануға үйрету.

Мақсаты: студенттердің  әлеуметтік танымның идеялары мен теориялары контексінде әлеуметтік педагогиканың гносеологиялық, ғылымтанушылық және технологиялық–әдістемелік негіздері жөніндегі білімдерін қалыптастыру және бакалавариат түлектерін әлеуметтік педагогиканың әдіснамалық негіздері туралы  білімдерін ғылыми зерттеуде  қолдануға үйрету.

( Міндеттері: 

-   студенттерді әлеуметтік педагогиканың гносеологиялық, ғылымтанушылық және технологиялық негіздерінің мәнін, құрылымын тануға бағдарлау;

- әлеуметтік педагогиканың  ғылыми пән ретіндегі логикалық құрылымын талдайтын әлеуметтік педагогиканың әдіснамасының бөлігі әлеуметтік-педагогикалық ғылымтану, ғылыми танымдық үдерістің, әлеуметтік педагогтың ғылыми зерттеу әрекетінің мазмұнын, ұйымдастырылуы мен әдістемесін, логикалық құрылымы және ұстанымдарын  зерттейтін, құрайтын әлеуметтік педагогиканың әдіснамасы туралы білімдер жүйесімен қаруландыру;

- әлеуметтік педагогиканың  ғылыми пән ретіндегі логикалық құрылымын талдайтын әлеуметтік педагогиканың әдіснамасының бөлігі әлеуметтік педагогикалық ғылымтану туралы білімдермен таныстыру;

- әлеуметтік педагогикалық практиканы жаңарту  туралы білімдерін қалыптастыру;

- студенттерді әлеуметтік педагогиканың әдіснамалық негіздері туралы  білімдерін ғылыми зерттеуде  қолдануға үйрету;

-нақтылы әлеуметтік-педагогикалық міндеттерді шешу үдерісінде  теориялық білімді тиімді пайдалануға баулу; 

-студенттердің алған білімдерін, іскерліктер мен дағдыларын әлеуметтік педагогика саласындағы зерттеуде және білім беру жүйесінде қолдануға үйрету.

Пәннің білімдер мен құзіреттіліктер аясындағы кілтті ұғымдары: (әдіснама, әлеуметтік педагогика әдіснамасы, әлеуметтік педагогикадағы әдіснамалық білім, «Әлеуметтік педагогика негіздері, әлеуметтік педагогиканың әдіснамасы құрылымы, әлеуметтік педагогиканың гносеологялық негізі, әлеуметтік педагогиканың дүниетанымдық  негізі,әлеуметтік педагогиканың логикалық-гносеологиялық құрылымы,әлеуметтік педагогиканың ғылыми-мазмұндық құрылымы,әлеуметтік педагогиканың технологиялық негізі,әлеуметтік педагогиканың ғылыми-әдістемелік негізі)

1. 1-МӨЖ. Әлеуметтік педагогиканың әдіснамасының мағынасы, құрылымы және қызметтерінің  анықтамаларын жазып, салыстыру үшін Л.В. Мардахаевтың «Социальная педагогика. Полный курс: учебник» ( М.: Издательство «Юрайт», 2011.- 797 с.), В.В. Краевскийдің «Методология педагогики: новый этап: учеб. пособие для студ. высш. учеб. заведений».( М.: Издательский центр «Академия», 2006. – 400 с.), В.И.  Журавлевтің «XXVII съезд КПСС и проблемы методологии педагогической науки». (М.: Педагогика, 1988. - 200 с.) кітаптарынан әдіснаманың негізгі ұғымдарын тізіп алып, анықтамаларын сөздіктерден іздестіріңіздар.
2. 2-МӨЖ. Әлеуметтік-педагогикалық құбылыстарды зерттеуге қажет әдіснамалық тұғырлар туралы ғылыми баяндама даярлау  мақсатында . Ш. Таубаеваның «Исследовательская культура учителя: от теории к практике. Монография.»- (Алматы: Научно-издательский центр «Ғылым»,2001.-350 с.) монографиясын,  Г.К. Ахметованың, З.А. Исаеваның «Педагогика. Учебник для магистратуры университетов» (Алматы: Қазақ университеті , 2006.-328 с.) оқулығын, В.И.,  Загвязинскийдің, Р Атахановтың «Методология и методы психолого-педагогического исследования: Учебное пособие для студентов высших педагогических учебных заведений» (М.: Изд. Центр "Академия", 2001. - 208 с.) оқу құралын, А.К. Мыңбаеваның «Современное образование в фокусе новых педагогических концепций, тенденций и идей: Монография». (Алматы: Раритет, 2005.-90 с. ) кітабын  эерделеіңіз, әдіснамалық тұғырлар туралы ғылыми реферат құрастырыңыздар. 
3. 3-МӨЖ:  Педагогикалық зерттеуіңіздегі әлеуметтік-педагогикалық әрекеттің құрылымын  нақтылап, құрастыру үшін Л.В.  Мардахаевтың «Методология диссертационного исследования» (/Соискатель-педагог.- 2008.- № 3.- С. 19-34 ) атты мақаласын оқыңыз,  әлеуметтік-педагогикалық әрекеттің құрылымын сипаттаңыздар. 

4. 4-МӨЖ: Өз зерттеуіңіздегі жеке тұлға дамуындағы дәстүрлі және инновациялық  тұғырларды жүзеге асыру жүйесін  негіздеу үшін В.М Полонскийдің. «Словарь по образованию и педагогике/ В.М. Полонский». (М.: Высшая школа, 2004. - 512с.) кітабын оқыңыздар.

5. 5-МӨЖ: Зерттеу тақырыбыңыз бойынша ұсынатын әдістемеңізді құрастырып реферат жазу мақсатында Я.  Скалкованың «Методология и методы педагогического исследования». ( М.: Педагогика, 1988. -144с.), Н.М. Борытконың  «Методология и методы психолого-педагогических исследований: учеб. пособие для студ.высш.учеб.заведений» (М.: Издательский центр «Академия», 2008.–320 с.) атты кітаптарындағы зерттеу нәтижелерін тұжырымдау технологияларымен танысыңыздар.

6. 1- Бақылау жұмысы. Әлеуметтік педагогика әдіснамасының даму кезеңдеріне сипаттама беру үшін В.С Степиннің, В.Г. Гороховтың, М.А. Розовтың «Философия науки и техники». (Учебное пособие.- М.: Гардарика, 1996.- 400 с.), И.А.Липскийдің «Социальная педагогика. Методологический анализ: Учебное пособие». ( М.: ТЦ Сфера, 2004. -320 с.) кітаптарынан ғылымның даму логикасын қарастырыңыздар.

7. 2-Бақылау жұмысы Өз педагогикалық зерттеуіңіздің әдіснамалық тұғырларын анықтау және оны қолдану аясын нақтылау үшін Л.В. Мардахаевтың «Социальная педагогика» (Полный курс: учебник.- М.: Издательство «Юрайт», 2011.- 797 с.) оқулығын оқып, педагогикалық зерттеуіңіздің әдіснамалық тұғырларын  мұқият зерделеңіздер.
8. 3-Бақылау жұмысы «Біртұтас педагогикалық үдерістегі әлеуметтік-педагогикалық әрекет мәні» тақырыбына реферат даярлау үшін Н.Д.Хмельдің «Методология педагогической науки. Программа спецкурса для магистратуры университетов».(Алматы, 1998.-34 с.),  Г.К.Ахметованың, З.А. Исаеваның «Педагогика. Учебник для магистратуры университетов» (Алматы: Қазақ университеті, 2006.-328с.) еңбектеріндегі  әлеуметтік-педагогикалық әрекетті сипаттаңыздар.
9. 4-Бақылау жұмысы. Зерттеу тақырыбыңыз бағытында әлеуметтік-педагогикалық ғылыми жоба  құрастыру мақсатында . A.M.  Новиковтың «Методология образования» (Издание второе. – М.: «Эгвес», 2006.- 488 с.),  В.И.  Загвязинскийдің «Исследовательская деятельность педагога» (учебное пособие. - М.: Изд. Центр "Академия", 2010. - 176 с.) атты кітаптарын зерделеңіздер.

10. 5- Бақылау жұмысы. «Өз зерттеуімді  ақпараттық қамтамасыз ету»  тақырыбы бойынша  жоспар  құрастыру үшін Я.  Скалкованың «Методология и методы педагогического исследования». (М.: Педагогика, 1988. -144с) кітабын оқыңыздар, ақпарат жинау көздерін нақтылаңыздар.

1-тарау 
Әлеуметтік педагогика  бастауы
      Педагогикадағы әлеуметтік бағыт тереңнен бастау алады. Әлеуметтік педагогиканың бастау-көзін айқындайтын материалдарды зерттеу және жүйелеу,  зерделеуді қажет ететін мынадай бірнеше тәсілдерді бөліп алуға мүмкіндік берді: 

· жеке тұлға дамуының әлеуметтік факторы қажеттіліктеріне қарай,

педагогика идеяларын (жеке тұлғалық-әлеуметтік тәсілдеме) дамыту;

· өскелең ұрпақ тәрбиесіне қоғамның талап-тілегі (әлеуметтік-жеке тұлғалық тәсілдеме);

· әлеуметтануды ғылыми білім және практика (орталық тәсілдеме) ретінде қалыптастыру және дамыту. 

Барлық тәсілдемелер өзара тығыз байланысты, белгілі бір дәрежеде шартты түрде анықталды және әлеуметтік педагогиканың бастауын бірлесе отырып толықтырады.

1.1.Жеке тұлға дамуының әлеуметтік факторы қажеттіліктеріне қарай, педагогика идеяларын 
(жеке тұлғалық-әлеуметтік тәсілдеме) дамыту
Жеке тұлғалық-әлеуметтік тәсілдемені ұсынған Петр Андреевич Соколов (1876 ж. туғ.)1 болатын. Ол мынаны басты негізге алды: адам қоғамның қабыл алуы және осы қоғам мен өзінің мүдделеріне сай өзін жеке тұлға ретінде қалыптастыруы үшін тәрбиеленеді. Адамзат қоғамы адамгершілік нормалары және ережелерімен реттеледі. Демек, өскелең ұрпақты адамгершілікке тәрбиелеу тәрбие қызметінің бағытын анықтайды. Адамгершілік тәрбиесінің нормативтік негіздері тәрбиеленушінің өмір сүру ортасымен, ал тәрбиелеу ерекшелігі – оның өзгешелігімен анықталады. 

Адамгершілік тәрбиесі идеясы Ағарту дәуірінде даму алды. Осы кезеңде педагогикада адамгершілік тәрбиесі және адамды жекелей тәрбиелеуді барынша дұрыс санайтын идеяларды дамытуға ықпал ететін индивидуалистік ағым пайда болды. 

1 ХІХғ. аяғы – ХХғ. басындағы орыс педагогы «Педагогикалық жүйелер тарихы», «Педагогикалық психология», «Педагогикалық психология бойынша оқулықтар» және т.б. педагогикалық шығармалардың авторы 
Петр Андреевия Соколов философия мен педагогикадағы әлеуметтік ерік-жігер (адамгершілік - ерік-жігер) бағытының алғашқы өкілі ретінде неміс философы Иммануил Кантты атады (1724-1804). Ол Ағарту дәуірінің индивидуалистік моралінің орнына парыз моралін енгізді. И.Кант бойынша ол жалпы ерік-жігердің заңы, жоғары адами ынтымақтастық заңы болып табылды. Мұның мәнісі мынада: «Сенің (өз өміріңнің барлық жағдайындағы) мінез-құлқың жалпыға ортақ ереже бола алатындай болсын»1. Жігерлі адам өзінің қылықтары арқылы жеке мүддесі мен тілегін білдіруде жалғыз еместігін, яғни жалпыға ортақ тұтас қоғамның мүшесі екендігін ешқашан ұмытпауға тиіс. Мұнымен қатар, басқа да орталықтар, басқа «Мендер» бар. Тәрбиеде (және өмірде) адамгершілікті мінез-құлық пен адами ерік-жігерді бірінші орынға қою тікелей И.Канттан басталады.

Адам өзінің өмірі мен қызметінде - адами тіршілік иесі, бұл  оның өзінің әлеуметтік мінез-құлқын, жеке тұлғалық ерік-жігерін бүкіл адамзаттың мүддесімен біріктіруі әрекетінен көрінеді. И.Канттың ойынша, тәрбиенің бастапқы міндеті - адамның шынайы адамдық табиғатын дамытып, оны адамгершілікті іс-әрекетке дайындау. Оның ұстанатын этикасы бойынша, адамның мінез-құлық ережесі жалпыға ортақ ережеге және оның тәрбиесі жалпы адамзаттық тәрбиеге сәйкес келуге тиіс. Кант тәрбие негізі жекелеген тұлғаларды ғана емес, сонымен қатар, бүкіл адамзатты жетілдіру болуы керек деп санады. Сондықтан, тәрбие тікелей не жанама түрде халықтың барлық топтарын қамтуға тиіс. 

И.Канттың идеялары неміс философы және педагогы Иоганн Готлиб Фихтенің еңбектерінде өріс алды (1762-1814). Ол ұлттық тәрбие идеяларының негізін салушы болып табылады. Ол үшін өз халқына сену, өз ұлтына деген сүйіспеншілік барлық ұлы істердің ұйытқысы болып табылады. Тәрбие жұмысының өзегі мен тірегі - ұлттық тәрбие. Ұлттық фактор – тәрбие қызметінің әлеуметтік факторы болмақ. И.-Г.Фихтенің әлеуметтік тәрбие саласындағы негізгі идеялары ұлтты сүюге, оған және оның тарихына деген сенімге тәрбиелеуге негізделген. Яғни, И.Г.Фихтенің пікірінше, жеке тұлғаны жоғары адами қасиеттерге тәрбиелеу ұлттық тәрбиемен сәйкестікте болуға тиіс. 

Баланы тәрбиелеудің мақсаттары мен негізін және құрамдарын әлеуметтік тұрғыда түсіну швейцарлық педагог Иоганн Генрих Песталоццидің (1746-1827) қызметінен көрініс тапты. Ол әлеуметтік педагогиканың негізін салушылардың бірінен саналады. И.Г.Песталоццидің өзекті әлеуметтік-педагогикалық көзқарастары мынаған саяды: 

– халықтың бейшара тұрмысы оның «адам» деген атының жұтаңдануына, еңбек етуге деген сүйіспеншілігі мен қабілеті, салауатты ақыл-ойы мен мейірбан, бауырмалдық сезімі сияқты жоғары адами қасиеттерінің азая бастауына алып келеді. 
___________________________________________________________

1 Отандық әлеуметтік педагогика: хрестоматия құрастырып, алғысөзін жазған Л.В.Мордахаев. М.: «Академия» баспа орталығы, 2003. 6-б.
     Тәрбие көрмеген адам ойсыз, парықсыз, жалқау әрі шексіз сараңға айналады. Халықтың шынайы білім алуы оның болмысындағы «адам» деген ұғымды анықтауға, адамдардың бойында жоғары адами сезім мен күш-қуатты молайтуға бағытталған;

– кемел адам практикалық қабілеттер мен дағдыларды меңгереді. Бұл қасиеттер рухани адамгершілік тәрбиенің бірден-бір арқауы ретінде қызмет етеді;

– идеал адам, бұл барлық адамзатқа ортақ ізгі қасиеттерге ие адамгершілікті тұлға;

– тәрбиенің мақсаты – барлық адамдармен бауырластық сезіміне баулу және өнегелі орта құру болып табылады;

– тәрбие ұғымын айқындайтын жалпы қағида – табиғатпен келісімде болу. Барша адамзат болмысы табиғатынан дербес әрекет пен өзін-өзі жетілдіруге ұмтылыстан тұрады. Егер жаратылыс адам бойында осындай қасиеттердің дамуына ықпал етуге тиіс болса, онда ол бір жағынан, ата-ана сүйіспеншілігі көмегіне, екінші жағынан, адамзат баласы ғасырлар бойы жинақтаған өнерді танып-біліп пайдалануына сүйенеді. Тәрбие табиғатқа көмекке келуге тиіс. Ол табиғаттың өз ұмтылыстары мен қозғалыс бағытымен келісім жасайды. «Адам өнердің (яғни, тәрбиелеу өнерінің) арқасында ғана адам болады»1.

Фридрих Фребель (1782-1852) неміс педагогы, мектепке дейінгі тәрбие теоретигі, мектепке дейінгі тәрбиенің алғашқы жүйесін құрушы, И.Г.Песталоццидің ізін белсенді жалғастырушы.

Неміс философы, психологы және педагогы Иоганн Фридрих Гербарттың (1776-1841) тәрбие ілімінде әлеуметтік элемент орын алды. Ол әлеуметтік мүдделі тәрбиеге назар аударуды және ежелгі антикалық дәуірде балалардың халық жанын оның әдебиеті арқылы танып-білгеніне тәнті болды.

Ағарту ғасырының индивидуалдық ағымы адамның жеке бас тәрбиесін абсолюттеуді іске асырды. Неміс философы Фридрих Ницше (1844-1900)  көтерген «билікке ұмтылу» культі және «асқан адам» культі адам тәрбиесінің мақсаты - оны қоғамда  (мемлекетте)  өмір сүруге дайындау  идеясының тууына себепші болды. Индивидуалдық идеясына қарама-қарсы қоғамдық ынтымақтастық үрдісі қалыптаса бастады. Жеке адамның еркін дамуы идеясы жария болуымен бірге оның қоғамдық дамуының   жалпының жалқы бөлігі ретіндегі негіздері де іздестірілді. Бұл адамға өзінің дамуы және тәрбиеленуі барысында белгілі бір әлеуметтік-мәдени ортада өзін-өзі танытуға дайындалуы қажеттігінен туындады. Қоғамның өзі де бір-бірімен шаруасы жоқ, ештеңеге мұқтаж емес жекелеген адамдардың жиынтығы емес, тұтас бір әлеуметтік мәдени ортаны құрайтын адамдарды қажет етеді.

__________________________________________________________

1 Отандық әлеуметтік педагогика хрестоматия/ құраст. алғысөзін жазған Л.В.Мардахаев.: «Академия» баспа орталығы, 2003. 14-б.

Аталмыш факт ХІХғ. екінші жартысынан бастап Еуропада «педагогикадағы әлеуметтік бағыт» атты жаңа идеяның пайда болуына алып келді. Оның көрнекті өкілдері: неміс философы және педагогы Пауль Наторп (1854-1924), неміс педагогы Пауль Бергеманн (1862-1946), американдық философ, психолог және педагог Джон Дьюи (1859-1952), неміс педагогы Георг Кершенштейнер (Кершенштайнер) (1854-1932), швейцарлық педагог Роберт Зейдель (1850-1933) және басқалар. 

«Әлеуметтік педагогика» кітабының авторы П.Наторп өз ілімінде мына жайттарды зерделеп, алға тартты: 

- педагогика, бір жағынан, адамның білім алуына қызмет ететін әлеуметтік жағдайларды көрсетуі тиіс, басқа жағынан алғанда – бұл білімнің адамның  жалпы жұртқа, басқа адамдарға, топтарға қатынасын сезінуі үшін қандай болуы қажет екенін көрсетуі тиіс. Бұл өзара анықтау әлеуметтік педагогиканың мазмұнын құрайды; 

- «әлеуметтік педагогика» ұғымы әлеуметтік өмірге адами (яғни, шынайы – адамдық - білімдік) өмір салтын беру осындай өмір тәртібімен сәйкесетін және осы өмірге араласатын жеке адам тәрбиесіне тәуелді болатыны сияқты, жеке адам тәрбиесі әлеуметтік үдерістермен (әлеуметтік қатынастармен) байланысты екенін, осы фактіні принципті түрде тануды білдіреді.

Жеке тұлғалық әлеуметтік тәсілдеменің әлеуметтік педагогиканың қалыптасуында рөл атқаратын бірнеше бастау көздері осындай. 

1.2. Өскелең ұрпақ тәрбиесіне қоғамның талабы (әлеуметтік- жеке тұлғалық тәсілдеме)  

Павел Петрович Блонский (1884-1941) әлеуметтік-жеке тұлғалық тәсілдеме негізінде педагогикадағы әлеуметтік бағытқа талдау жасауға алғашқылардың бірі болып талаптанды. Оның мәнісі - адам тәрбиесі көбінесе оның өмір сүрген ортасының және әлеуметтік тәрбиесінің объективті және субъективті факторларымен айқындалатынын білдіреді. Мұны былайша сипаттауға болады: адамның әлеуметтік қалыптасуы оның өмір сүрген ортасының объективтік (қоғамдық) факторларымен (объективті фактор) және оның тәрбиесіне субъективті көзқараспен (субъективті фактор) айқындалады. 

Объективті фактор адамның өмір сүру ортасымен және оның тәрбиесімен анықталады. Ол мемлекет пен қоғамның қызметі, өскелең ұрпақты тәрбиелеу дәстүрінен туындаған адамгершілік құндылықтарымен мінез-құлық үлгілері, нормалары мен ережелерінің іске асуымен анықталатын әлеуметтік мәдени ортамен байланысты қоғамның жеке тұлғаға қоятын талаптарын көрсетеді. 

П.П.Блонский мемлекет факторының өскелең ұрпақты тәрбиелеудегі маңызы ежелден белгілі екенін атап көрсетті. Ол ежелгі грек философтары Платонның (б.д.д. 427-347 ж.ж.; «Мемлекет», «Заңдар») және Аристотель Стагириттің (б.д.д. 384-322 ж.ж. шамасында; «Саясат») есімдерімен байланысты. Ежелгі грек дәуірі үшін педагогиканы мемлекет туралы ғылымнан бөліп қарау тән. Мемлекеттің аса маңызды функциясы – тәрбие. Ол мемлекетке қандай адамдар керек және оларды қалай тәрбиелеу керектігін анықтайды. Философтар мінсіз мемлекетті суреттей келе, оның тәрбиелеу қызметіне ерекше мән берген. 

Орта ғасырда кейіннен ХVII ғасырдың бекзадалардың тәрбиесі туралы көптеген трактаттарында Француз революциясының өкілдері (Мари Жан Антуан Никола Кондорсе (1743-1794), Оноре Габриель Рикети Мирабо (1715-1791), еп.Шарль Морис Талейран (1754-1838)) үшінші ататегінің тәрбиесі туралы шығармаларында және И.-Г.Фихтенің және басқа ойшылдардың социалистік мемлекеттегі тәрбиені  суреттеулерінде социалистік тәрбие идеясы қайта оянды. 

Әрбір жеке адам қоғамға тәуелді. Орташа деңгейлі жеке адам өзі өмір сүретін қоғам қалай сезінеді және қылық көрсетеді - дәл солай сезінеді және қылық көрсетеді, ойлайды, алайда, жұрт біткеннің бәрі сол тұстағы табиғи және тарихи фактордың көзсіз құралы болып табылмайды.

Г.Кершенштейнер «қоғам» және «мемлекет» деген ұғымдарды, егер біз мемлекетті қоғамды құрудың жоғары формасы деп білетін болсақ, туыстас ұғымдар деп санады. Бұл жағдайда педагогика мемлекет туралы білімнің бір бөлігіне айналады. Мемлекет өскелең ұрпақты тәрбиелеудегі өзінің мақсаты мен міндеттері тұрғысынан мектептің мақсаты мен міндеттерін айқындайды. 

Өз кезегінде, неміс педагогы Вильгельм Рейн (1847-1929) саясат тәрбие үдерісінде берілуі қажет адамгершілік нормалары мен ережелерін анықтайтын этикамен байланысты екенін атап көрсетті. Ол тәрбиенің негізінде адамзат мәдениетінің жоғары адамгершілік идеалын қалыптастыру болуы тиіс деп санады. Осы идеалды жүзеге асыруда тәрбиеленушінің мінез-құлқы адами-діни тұрғыда қалыптасады, бұл оған осы заманғы қоғамға бейімделіп қана қоймай, биік мұраттар жолында өз ортасына қарсы тұра және күресе білуге мүмкіндік береді. Бұл моральдік қағидаға жеке адамның барлық қоғамдық және мемлекеттік қызметі бағынуға тиіс.

П.Наторп педагогиканы философия ғылымы анықтайды деп көрсетті. Педагогиканы негіздеу ісіне нормативтік ғылым ретінде этика ғана емес, сонымен бірге, логика мен эстетика қатысуға тиіс. Ол тәрбиенің мақсатын анықтау еш шүбәсіз логикаға, этика мен эстетикаға тәуелді болуға тиіс деп білді. П.Наторп қоғам мен мемлекет өскелең ұрпақты тәрбиелеу идеологиясын көп жағынан анықтайды: 

- тәрбиенің осы теориясы қауымдағы өмірдің негізгі алғышарты ретінде қабылдануы тиіс;

- тәрбие міндеттерін орындаудың негізгі шарты қауымда тәрбиелеу, яғни адам санасы немесе ерік жігерінің қарым-қатынасы арқылы тәрбиелеу болып табылады. Адам басқаларды көріп, ынтасын оятады. Басқалардың энергиясы оның ерік-жігерін жаниды;

- қауымдастық баланың дүниені танып-білуіне, негізінен, тілі арқылы қатысады. Өйткені тіл – тұтастай қоғам игілігі, ал онымен бірге балаға заттарды түсінудің ерекше рухы мен сипаты беріледі. 

- тәрбие мағынасын, ең алдымен, ерік-жігерді тәрбиелеу деп түсінген дұрыс. Ол сананың белсенділігі немесе іскер бағыты формасында психикалық өмірдің жалпы шарты, орталығы болып табылады. Бұл сананың даму қажеттігі мен басқа да жақтарын жоққа шығармайды. Сананың қалған басқа қызметтерінің барлығы дұрыс бағытталған ерік-жігерді қажет етеді.

Педагогика қоғамның мәдениетімен тығыз байланысты. Ол адамның өмір сүру ортасының мәдениетін қалыптастыруға тікелей әсер етеді. Тек қана қоғамда өзі сияқтылармен қарым-қатынас жасау қажеттігінен мәдениеттің басты қаруы – адам тілі, ең алдымен, ым-ишара тілі, сосын дыбыстық тіл пайда болды.

Адам халықтың тілін меңгере отырып, онымен бірге логикалық ойлауды да меңгереді. Ана тілінде бұған дейінгі өткен барлық ұрпақтың тілдік тәжірибе қоры жинақталған. Дәстүрді сақтау мүмкіндігі және осы арқылы мәдени байлықты барған сайын байыта түсу қоғамның басқа мүшелерімен қарым-қатынас жасау қажеттігінен ауызекі тілге жазбаша тіл қосылғанда одан әрі ұлғая түсті. Ауызекі тіл мен жазбаша тіл мәдениеттің ең берік негізі болып табылады. Олар әрбір жеке адамның табысын жалпыға ортақ игілікке айналдырады және үздіксіз байытады, осылайша жеке құралдардың есебінен мәдени игілік жасайды. 

Қоғам өміріндегі оны реттеудің нормасы ретінде дәстүрлер, әдет-ғұрыптар, құқық пен мораль туындайды. Олар адам өмірінің барлық жағын реттейді. Көптеген әдет-ғұрыптар діни нанымдар негізінде пайда болды, өмірге санасыз түрде бейімделу нәтижесінде қалыптасты және ақыр соңында жазалау қорқынышы әсерімен жұрттың бәрі үшін міндетті мінез құлық нормасы ретінде қоғамның рұқсатына ие болды. 

Жұртқа белгілі мағынасында әдет-ғұрып өзінің күшін сақтап қалды және ол физикалық тұрғыда емес, моральдық тұрғыдағы мәжбүрлік болып табылды. 

П.П.Блонскийдің пікірінше, мемелекет пен қоғамның тәрбиеге деген ықпалын ғылыми пайымдау ХІХ ғасырда француз философы Огюст Конттің (1789-1857) есімімен оның қоғам жөніндегі ғылым ретінде әлеуметтануды өмірге енгізуімен байланысты. Оның пікірінше, жеке адамды қоғамнан оқшау алып қарау абстракция болып шығады. Этика – бүкіл адамзат өмірінің ынтымақтастығы туралы ғылым және әлеуметтік сезіміне негізделеді. Жеке адамның дамуы тұтастай қоғам деңгейінде іске асады және қоғамның даму заңдарымен анықталады. 

О.Канттың шәкірті француз педагогы Поль Робен (1837-1912) педагогиканы әлеуметтік динамикадан яғни қоғамның даму заңы туралы ғылымнан туындайтын өнер ретінде анықтады. Ол әлеуметтік педагогика біртіндеп қалыптасты деп санады. Әлеуметтік педагогика әсіресе Францияда танымал болды және оның өкілдері Альфред Фуллье (1838-1912, «Lenseigment av point de vve national») (Ұлттық пайымдаутұрғысынан білім беру); Ромен Жорж Грожан (1865-1934, «L Ecole et la Patrie» (Мектеп және Отан)) тағы басқалар болып табылады. Оның идеясын Германияда Бергеманн («Sociale Padagogik») (Әлеуметтік педагогика)), П.Наторп («Sociale Padagogik») (Әлеуметтік педагогика)), Кершенштейнер «Der Begrift der staastiirgerlichen Erziehung» (Азаматтық тәрбие ұғымы))  және басқалар. 

Мемлекет пен қоғам өскелең ұрпақты тәрбиелеудің мақсаты мен бағытын ұсынды. Тәрбиенің неғұрлдым маңызды бағыттары ретінде мыналарды атады: 

- адамгершілік тәрбиесі тәрбиешінің басты міндеті болып саналды және саналуда;

- азаматтық тәрбие әділетті (идеалдық) мемлекеттің мүшесін тәрбиелеу және осы мемлекеттің азаматын тәрбиелеуді қарастырады. Мұндай тәрбиеде отаны Америка болып табылатын мектептегі өзін-өзі басқару маңызды рөл атқарады. Неміс философы және педагогы Фридрих Вильгельм Фёрстер (1869-1956) мектептегі өзін-өзі басқару әлеуметтік тәрбие үшін тамаша қызмет атқаратынын әділетті түрде атап көрсетті. Алайда, ол корпоративтік эгоизм туғызуы да ықтимал;

- конфессиялық-догмалық тәрбие, оның басты мақсаты – балаға аталмыш діни сенімнің догмасын оқыту болып табылады. Тәрбиенің бұл формасы Лютердің катехизисін меңгерген анық діни адамға айналады деген сенімге негізделген лютеранттық бағыттағы тәрбие болып табылады. ХІХғ. мұндай тәрбиенің қызу қуаттаушысы Георг Вильгельм Фридрих Гегель (1733-1799) болды. Оның көзқарасы бойынша діни тәрбие барысы философиялық ой-сананың дамуы мүддесіне қызмет ететіндіктен догмаға оқыту басымдығын талап етеді. 

Әрбір тәрбиеші қоғамда болып жатқан үдерістердің және өзінің тәрбиенің мәні мен мақсаттарын және ерекшеліктерін түсіну әсеріне орай тәрбие қызметіне деген өз тұғырнамасын анықтайды. Тұжырымдамалық тұғырлардың біразы тәрбие қызметінің теориялық негізіне айналды. Мұндай тұғырлар көп. олар тәрбиенің мәні мен мақсаты ғана емес, сонымен бірге оған жетудің жолдарын да анықтайды. 

Педагогика тарихында неғұрлым танымал тұжырымдамалар қатарында мыналарды атауға болады:

Бала бойындағы жамандықты жою теориясы (аскетизм (тақуалық);          пиетизм)   орта ғасырда туған. Оның мәні мынада, яғни адам табиғаты алғаш рет күнәға батқан шақта, монах-тәрбиешілер тәрбиені  бала бойындағы жамандық дәнін жою үшін аяусыз күресу деп түсінді. 

Осы мақсатта олар адамның күнәһар табиғатымен күресу үшін тақуалыққа беріліп, қолдан келгенін аянбады: «Балаңды жасынан жазала, сонда қартайғанда жаның тыныш болады. Балаңды бос ұстама: ұрғаннан өлмейді, ақылы енеді; оның денесін ауыртқаныңмен жанын өлімнен алып қаласың. Ұлыңды жақсы көрсең де жиі жазала, кейін жақсылығы мен қуанышына кенелесің»1. 

Неміс пиетисті Август Герман Франке (1663-1727, Francke) әрбір бала өзімен күнә мен өлімнің бөлшегін алып жүреді деп санады. Сондықтан, оның еркін жаншып басып, жүрегін ояту керек. Педагог баланы еркіне жіберудің қандай түріне болмасын, қарсы тұрды: бала әрқашан да тәрбиешінің бақылауында болуы тиіс. Дінді оқып-үйрену және неғұрлым жиі дұға оқу тәрбиеленушінің барлық уақытын алуға тиіс болды және ойындар мен ең күнәсіз деген көңіл көтерулерге де жол берілмейтін. Осылайша бала бойындағы жамандық атаулы жойылып отырды. 

Еркін тәрбиелеу теориясы. Оның өкілдері Жан Жак Руссо (1712-1778), швед жазушысы Эллен Кей (1849-1926), орыс жазушысы және педагогы Лев Николаевич Толстой (1826-1910) болды. Ж.-Ж.Руссоның «Эмиль немесе тәрбие туралы» кітабы мынадай сөздермен басталған: «Жаратушы бәрін де мінсіз жаратады, адам қолынан өзгеріп қайта туады».

Бастапқы тәрбие бұған қарама-қайшы болды және мейірімділікке немесе шындыққа баулу, жүректі - кірленуден, ал ақылды адасудан сақтауға бағытталды. Баланың өзіндік тәжірибесі оның бірден-бір ұстазы болуға тиіс. 

Бала мәдениеті тәрбиесі теориясы (И.-Г.Песталоцци; Ф.Фребель). И.Г.Песталоцци үшін тәрбие бала өз дамуы үшін өзі күш салған жағдайда ғана оған қолдау жасайды. Педагог үшін тәрбие су жағасына отырғызылған жеміс беретін ағаш сияқты. Яғни тәрбие көрмеген бала - өз бетінше өскен жабайы ағаш, ал тәрбиеленуші бала – бақшада бапталған өсімдік. Осылайша салыстыру Ф.Фребельдің бүкіл педагогикасының өн бойынан қызыл жіппен өрнектеліп отырады. Оның пікірінше, бағбан өз бақшасын табиғатпен байланыса отырып қалай бағып-күтсе және табиғаттың барлық талабын орындай отырып, бақшасын кемеліне келгенше толықтай жайнатып-жайқалтып өсірсе, біз де дәл сондай бала тәрбиелеуге тиіспіз.

_______________________________________________________________

 1    Домострой/ құр.алғыс.жазғ.ауд.түс.жазғ. В.В.Колосова. М.; Сов. Россия, 1990.

2 Ж.Ж.Руссо. Эмиль, или О воспитании // Ж.Ж.Руссо. Педагогич. сочинения / Г.Н.Джибладзенің редакторлығымен. 2-т., 1-т. М.: Педагогика, 1981. 24-б.

Жеке тұлғаны тәрбиелеу тәрбие теориясы (Ф.Фёрстер). Бала өз қолынан келмейтіндіктен, өзін өмір сүру ортасына бейімдеу үшін көмекке мұқтаж болады. Оған дамуы жабайы адамның аң сияқты (Homo Ferus) қалпынан осы заманғы мәдениетті қалпына (Homo Sapiens ) жетуі үшін ұзақ жолдардан жүріп өтуі қажет: «Қоғам адамнан табиғатынан қалай жаратылса - сондай және өз бетінше өссе жабайы қалпында қалатындай емес, мүлдем басқа адам жасауы қажет»1.

Тәрбиешінің ұмтылдырушы мазмұны ретіндегі мәдени құндылықтар. Тәрбие дегеніміз – тәрбиеленушінің жеке басының ішкі рухани байлығының ғылым, өнер, мораль және дін арқылы баюы болып табылады: Мәдениет адамзатқа ғана тән ерекше белгі; жан-жануар да дамиды, алайда, адам ғана мәдени дами алады. Мәдениет мазмұны тәрбие арқылы ғана беріледі. Тәрбие тәрбиеленушіге табиғатында жоқ нәрсені дарытады.

Педагогикалық волюнтаризм («Еңбек мектебі»). Ф.Фребель былай деп жазды: Жаратушы адамды өз қалауындағы бейнеде жаратты; ендеше адам да жаратушы сықылды жасампаз болуға тиіс.... міне, еңбек пен өнімді де жасампаз іс-әрекеттің асқақ мағынасы, терең мәні, ұлы мақсаты қайда жатыр»2. Педагог осы мақсатта мектепке дейінгі тәрбие жүйесіне басты элемент ретінде қол еңбегін және жалпы айтқанда, бала қимыл-қозғалысын енгізді. ______________________________________________________________

1  Отечественная социальная педагогика: хрестоматия/ құр. Алғысөзін жазған Л.В.Мардахаев, М.: «Академия» баспа орталығы, 2003. 47-б. 

        2   Сонда, 50-б. 

Еңбек мектебі деп баланың өзінің белсенді еңбегіне негізделген мектепті ұғынды. Ол мынадай бірнеше бағыттардан тұрады:

      -  басты пән ретінде қол еңбегі (кәсіптік немесе жалпы білім беретін қолөнер мектебі);

-  барлық пәндерді өту арқылы әдіс ретінде қол еңбегі (мануализм):

- тек қол еңбегі емес, барлық жағынан бала белсенділігін дамытатын мектеп.

Тәрбиелеудегі әлеуметтік-жеке тұлғалық тәсілдеме проблемаларының бірі – оны мақсатын белгілеу. Ол көбінесе тәрбиені кімнің (отбасы, мемлекет немесе шіркеудің) мақсаттарын іске асыратын өзінше бір институттардың рөлін атқарады. Бұл орайда, адамгершілік, азаматтық және конфессиялық тәрбие алға қойылады. 

Педагогикада әлеуметтік бағыттарды қалыптастырудың әлеуметтік-жеке тұлғалық тәсілдемесінің бастау көздері осындай. 

1.3. Әлеуметтануды ғылыми білім және практика (орталық тәсілдеме) ретінде қалыптастыру және дамыту.

Педагогиканың әлеуметтік бастау көзіне Лев Львович Седов (1906-1938), Леонид Данилович Синицкий (1864-1933), Анатолий Василевич Луначарский (1875-1933) және басқа ғалымдар назар аударды. Әлеуметтік педагогика бастауының аталмыш бағытын ғылыми білім мен практика ретінде әлеуметтанудың қалыптасуымен байланысты орталық тәсілдеме деп атауға болады. Оның негізінде адамның тәрбиесіне елеулі түрде ықпал ететін орта факторларын зерттеу және оны тәрбие мәселесінде есепке алу қажеттігі идеясы жатыр. 

П.П.Блонский атап көрсеткендей, педагогиканың әлеуметтанумен байланыстылығы жөнінде неғұрлым айқын ой айтқан француз әлеуметтанушысы және психологы Эмиль Дюркгейм (1868-1917) болды.Оның пікірінше, педагогикалық теориялар, ең алдымен, әлеуметтік жағдайлармен және қоғамдық ағымдармен байланысты. Тәрбиенің мақсаты мен нормаларын белгілеу әлеуметтану ғылымының ісі болып табылады. Тәрбиелеу құралдары әлеуметтік сипатта болады, өйткені, оның әдістері аталмыш қоғамның ой-сезімін және адамгершілік қасиеттерін білдіреді. Педагогикада жеке индивидуумның қоғам мен мемлекеттің талаптарына бейімделуі туралы айтылады, ал әлеуметтану болса – педагогика өз мазмұнын жинақтап алатын ғылым. 

Бала ортаға бейімделу және оған белсенді араласу үдерісінде тәрбиеленеді. Бұл оған мінез-құлық үлгісін ұсынады. Тәрбиеленушіге ықпал ету бағыты оған ықпал ететін жағымды ортаны арнаулы ұйымдастыру арқылы анықталады. Аталмыш фактіден бағытталған тәрбиенің мүддесіне орай бала үшін өмір сүру ортасын мақсатқа сай құру керектігі айқындалады. Осындай ортаны құру арқылы біз баланың жеке басының түрлі жақтарының дамуын не күшейтетін, не әлсірететін боламыз. 

Л.Седов әлеуметтік педагогиканың бастауларын П.Бергеманның, Л.Д.Синицкийдің  Румнің1 жұмыстары жөніндегі материалдары бойынша  қарастырды. Олар педагогикадағы әлеуметтік бағыттар дамуының маңызды факторының бірі – адамды әлеуметтік тәрбиелеудің қажеттігі деп білді. Мұның мәнісі – қоғамдық тәрбиелеу, белгілі бір әлеуметтік (қоғамдық) ортаға арналған тәрбие болып табылады.

«Адамдардың тұрақ табуына. отанын тануына қарай, - деп атап көрсетті П.Бергеманн, - жаңа  ізгіліктер дамыды: туған жеріне деген сезімнен, туған табиғатымен достығынан туындайтын отаны мен атамекеніне деген сүйіспеншілік. Мемлекеттің дамуына қарай нышаны, әрине, бұрын да болған саяси адамгершілік те дамиды».

Л.Д.Синицкий да ортаның адамға әсерін атаған еді. Ол мыналардың қажеттігіне назар аударды: 

- ортаның әрбір факторының ықпалын жекелей алып ғылыми тұрғыда зерттеу;

-  осы ықпалдың дәрежесін мүмкіндігінше дәл өлшеу; 

- балалардың әлеуметтік икемділіктерін және осы икемділіктердің өсуіне қоршаған ортаның қай тұстарының ықпал ететіндігін және қайсылары олардың дамуын тежейтіндіктерін зерттеу.

Мұндай зерттеулер жағымды тәрбиелік ортаны құру мақсатындағы ұсыныстарды жасауға мүмкіндік береді:

    -   физикалық орта адам болмысының дамуына елеулі әсер етеді;

      -  физиологиялық, интеллектуалдық және моральдық жұтаңдық әлеуметтік жұтаңдықтың, яғни физикалық ортаның (тұрғын үй, ауа, тамақтану) нашар жағдайлары жиынтығының тікелей салдары болып табылады;

      -   ортасының өзгеруі (жыл мезгілі, кеңістіктің жетіспеушілігі т.б.) балаларға тікелей әсер етеді;

      - мектептегі орталарда балаларға жағымсыз әсер ететіндей нормаға жатпайтын құбылыстар болады.

 ______________________________________________________

     1 Рум - әлеуметтану ғылымдарының докторы (Бельгияда, кейін Боливияда жұмыс істеді); «Социологическая педагогика» кітабының авторы; өз еңбектерінде француз психологы, медицина және құқық докторы Альфред Биненің (1857-1911) жұмыстарына сүйенді.

       2 Л.Седов. «Социологические основы науки о воспитании» (Бергеманн бойынша) М.: Тов. И.Н.Кушнерев және К тип., 1901. 14-б.

       Әлеуметтік ортаны Л.Д.Синицкий екі түрлі жағынан қарастырады: жеке тұлғаның әлеуметтігі және оның ортаға әсері,  ортаның әлеуметтік құбылыстары, олардың жеке тұлғаға әсері. 

 Адам тәрбиесіндегі субъективтілік тәрбиеленушілермен тікелей араласып, өзара әрекеттесетін және оларға әсерін тигізетін жеке тұлғалардан көрінеді. Тәрбиелеу ерекшеліктерін білгісі келгендер, ең алдымен, баланы қоршаған ортаны және оның оған еліктеушілік қатынастарын анықтап алуға тиіс. Жеке тұлғалар баламен араласа отырып, оған үлгіге айналады. Оған еліктеген бала оның қай жағдайда қалай әрекет ететін мінез-құлық тәжірибесін үйреніп алады.

Адамның әлеуметтік тәрбиесіне елеулі түрде ықпал ететін тіршілік ету ортасының факторларын зерттеу қажет. Мұндай факторларға адамның өмір-тіршілігінің: отбасы, тәрбиешілері, құрдастары, әлеуметтік-мәдени ортасы жатады. Осындай бір бағытта әрекеттесуі сирек әсерлердің соқтығысуы нәтижесінде өзіне ғана тән қасиеттермен, ынталылығымен, ой-әрекет сипатымен жеке тұлға қалыптасады.

Отбасы өскелең ұрпақты әлеуметтік сезімге және оларды өзіндік мансаптарын қалыптастыруға дайындау үшін тәрбие ошағы болып табылады. Ол индивид пен халықтың арасын байланыстырушы буын болып табылады. Отбасынан ғана бала өзі еліктейтін мінез-құлықтың нақтылы кейпін кездестіреді. Аса маңызды үлгі берушілер – анасы мен әпкесі, ағалары мен әпкелері болып табылады. Кейіннен - тәрбиешілері мен құрбы-құрдастары. 

Тәрбиешінің жеке басының маңызы (Джон Дьюи (1859-1952, Dewey) сонда - бала ұдайы соған бейімделумен болады. Еліктеудің түп қазығы әрқашан да анасы, әкесі немесе ұстазы. Олар өздерінің нені қалай сезінетіндігі мен іс істейтіндігі, ойлауы мен сөйлеуі арқылы тәрбиелейді. Сондықтан, бала тәрбиесі көбінесе тәрбиешінің өзінің оларға қоятын мақсатының деңгейіне тәуелді болмақ.

Баланың тәрбиеші ретіндегі рөлі зор (Джон Локк 1632-1704); американ психологы Джеймс Марк Болдвин (1861-1934, Болдуин, Boldwin).

Баланың балаға әсері әсіресе өте жас шағында білінеді. Балалардың ортасы баланың икемсіздігі мен қорқынышын азайтады, оның тар отбасы шеңберінде дамитын өзімшілдігін жояды. Ол ұдайы үлкендермен ғана араласудан құтқарады.

Жеке тұлғаға жекелей болсын, әсіресе, жастар қауымдастығының: құрбы-құрдастарының ортасы маңызды ықпал етеді. Уильям Херд Килпатрик (1871-1965, Kilpatrik) балаларға тән мына жайттарға назар аударды:

    -    топтық түрде өмір сүруге – басқалармен серіктес болуға ұмтылу үрдісі;

-    басқаларға ұнайтындығын – мақұлдауын, сүйіспеншілігін сезіну үрдісі;

        -  альтруизм - жалпыға ортақ мақсатта және жалпының игілігі үшін бірлескен іс-әрекетке ұмтылу.

Балалар мен жасөспірімдер топтасқан түрде өмір сүруге ұмтылыстың әлеуметтік түйсігін аңғартады. Балалар бірлестіктері өздеріне пайдалы санайтын қандай да бір фактінің әсерімен құрылады. Олар осыған себеп болған фактілер жойылса, тарап кетеді.

Бірлесуге деген бейімділік отбасы мейірімі мен еркелетуінен ада қалған балаларда айрықша ынтамен білінеді. Олар түрлі бандылық топтарға жиі кіріп, достық байланыстарды құрады және жалпыға ортақ жақсы көрушілік пен жек көрушілікті бойларына сіңіреді. Топтан олар тағдыр бермеген олқылықтың орнын толтыруды көксейді. Түзеу колонияларында барлығы дерлік осыған ұмтылады. Олар мұндай бірлестіктерде әкімшілікпен ұдайы болып тұратын қақтығыстарда қорған боларлық белгілі тұлғаға сүйенуге және сыйынуға деген қажеттіліктерін қанағаттандырады.

Баланың балаға деген жағымсыз ықпалының алдын алу балабақша мен мектепте бақылауды тиісті дәрежеде қоюмен қамтамасыз етіледі. Оның қаупін жою мүмкін емес. Бұл жағдайда мәселе оны болдырмауды емес,ал баланы тәрбиелеу арқылы оған қарсы «шынықтыруда» болуға тиіс. Педагогика тарихында балаларды балалардың оқытушысы етуге деген талпыныстар болған. 

Бұл идеяны ежелгі гректер көтерген еді. Ежелгі Спартада мектеп жасындағы кішкентай балаларды ересектердің бақылауындағы жасөспірімдерге тапсыратын болған. Бұған неғұрлым елеулі мысал – XIX ғ. басындағы өзара оқыту жүйесі немесе Белл мен Ланкастердің мониториалдық жүйесі (Белл-Ланкастердің өзара оқыту жүйесі): Бел Эндрю (1753-1832) – ағылшын педагогы, англикан шіркеуінің священнигі және Ланкастер Джозеф (1778-1838) – ағылшын педагогы. Бұл жүйенің мәні мынады: кішкентай балалар тобы оқыту және тәрбиелеу үшін жоғары жастағы оқушыға тапсырылады. 

Алайда, мұндай педагогикалық эксперименттер балалардың тәрбиеші ретінде дәрменсіздігін айқын танытты: мұғалім ретінде олар үлкендердің нашар көшірмесі болды, ал тәрбиелеу әдісі қатыгездік пен кішкентайларды пайдалану болып шықты. Ересектеу балаларды тәрбиеші етуді тоқтату қажет. Алайда, бала өміріндегі педагогикалық фактор ретінде баланың балаға берері көптігін ескере отырып, жолдастықты сақтау қажет. 

  Балаларды тәрбиелеуші ретінде қаһармандардың өмірбаяны. Кіші жастағы балаларды тікелей қоршаған ортадағы адамдар тәрбиелейді. Бірақ кітаптардың арқасында алдынан ерте заманда өтіп кеткен тарихи қайраткерлердің және жай ойдан шығарылған жандардың қоғамы мен өмірлерінің оқиғалары арқылы теңдесі жоқ кең әлемге жол ашылады. Мектеп жасындағы баланың, әсіресе, жас бозбаланың кітаби тұлғаларға деген еліктеушілігі дами бастайды және жыл өткен сайын бұл күшейе түседі. Кітап қаһармандарының өмірбаяндары жас жеткіншектің тәрбиешісіне айналады. Мұны жақсы түсінген ежелгі римдіктер өз мемлекетінің ұлы адамдарының өмірбаяндарын тәрбиенің басты құралы ретінде санады. 

Баланың дамуы мен тәрбиесінің маңызды факторы оның өмір сүру ортасындағы белсенділігі мен өзін-өзі танытуы болып табылады. 

Бала өзін, ең алдымен, ойын, кейіннен сабағы арқылы танытады. 

Ермек ретіндегі ойын (неміс педагогы Иоганн Бренд Базедов (1723-1790, Basedow)). Мектеп жасындағы баланы тәрбиелеуде ойынды баланың туғаннан жаратылысына сүйенгендей негізгі тірек ету қажет.

Сабақ ретіндегі ойын. Ойынды баланы тәрбиелеудің дербес құралы ретінде түсінуді неғұрлым толық дамытқан Ф.Фребель болды. Ойынның басты атқаратын рөлі – баланың ішкі жан дүниесін оятуда. Ойын барысында баланың өмірі ересектермен бірігеді. 

Өзін-өзі сақтау құралы ретіндегі ойын. Неміс психологы Карл Гростың (1861-1946) «Балалардың ойыны» атты жұмысында даму алған теориясы ойынның баланың өзін-өзі сақтау түйсігімен тығыз байланыстылығын нақтылы метариал арқылы көрсетеді. Баланың ойын ойнау кезіндегі қозғалыстары оның болашақ өміріне пайдасын тигізеді. Ойын барысында баланың түрлі органдары жаттығады және есейіп, дербес өмір сүруіне дайындық болады. Әрбір дерлік ойын барысын бақылау баланың қимыл-қозғалыстарының сезіну, түйсіну, байқау, ойлау, әлеуметтік сезімі, еліктеушілігі, шығармашылығы қалай дамитындығын айқын көрсетеді. Жалпы, адам жас болғандығы үшін ойнамайды, бірақ жастықтың өзі оған ойнай алу үшін (өзін-өзі тәрбиелеу үшін) берілген.

ХVII ғ. өзінде баланың ойнаудағы еркіндігі мен еңбектегі мәжбүрлік элементінің айырмашылығы айқындалған. Еңбектің жоғары формасы – рахат алу элементін қамтитын, ойынға ұқсас шығармашылық еңбек. Бұл жағынан алғанда, еңбек пен ойын бір-бірімен ұштас келеді, шығармашылық еңбек нақ ойыннан туындайды. Күнделікті еңбек біршама даярлықтың нәтижесі ретінде тәрбиенің неғұрлым кейінгі сатыларында қалыптасады. Мұндай даярлықтың біртіндеп іске асқаны жақсы: алдымен, табиғи ойын сабаққа ауысады, яғни  белгілі обьектілік нәтижесімен педагогикалық тұрғыда ұйымдастырылған табиғи ойынға ауысады; кейін ойын арқылы шығармашылық еңбекпен айналысатын болады. 

Педагогикадағы әлеуметтік бағыт қалыптастырудың бастау көзі осындай.

Өзін-өзі бақылауға арналған сұрақтар мен тапсырмалар:
1. П.А.Соколов ұсынған әлеуметтік педагогиканың негіздерін

қалыптастыруда жеке тұлғалық -әлеуметтік тәсілдеменің мәні неде?

2.  Әлеуметтік педагогикадағы жеке тұлғалық -әлеуметтік тәсілдемені

қалыптастырудың бастауы қандай?

3. Әлеуметтік педагогикадағы жеке тұлғалық - әлеуметтік тәсілдеменің

өкілдеріне кімдерді жатқызуға болады?

4. Педагогикадағы әлеуметтік бағыттың дамуындағы әлеуметтік – жеке

тұлғалық тәсілдемеге сипаттама беріңіз.

5. П.П.Блонский педагогикадағы әлеуметтік бағыт пен оның мәні туралы не

ойлайды?

6. Адамның өмір сүру ортасының әлеуметтік педагогиканың дамуын

айқындайтын  обьективті факторларын сипаттап беріңіз.

7. Педагогиканың әлеуметтік бастауларына және олардың мәніне сипаттама

беріңіз.

8. Педагогикадағы әлеуметтік  тәсілдемені ұстанушылар туралы әңгімелеңіз.

9. Адамға елеулі әсер ететін оның тікелей өмір сүру ортасының факторлары

және олардың ортаның педагогикасының қалыптасуына тигізетін әсері туралы сипаттап беріңіз.

2-тарау
Әлеуметтік педагогика, оның пәні және міндеттері

Педагогикадағы әлеуметтік бағыттың дамуы теория мен практиканың ерекше саласы - әлеуметтік педагогиканың қалыптасуына ықпал етті. Оның мәні мен мақсатын, мазмұнын, негізгі міндеттері мен қызметін анықтау, оның әлеуметтік жұмыстағы орны мен рөлін толығырақ анықтауға мүмкіндік береді.

Тақырып мына проблемаларды қарастырады: 

- арнаулы білім, теория және практика ретінде әлеуметтік педагогиканың мәні мен мазмұны; 

- әлеуметтік педагогиканың тағайындалып белгіленуі, негізгі функциялары мен міндеттері.

2.1. Арнаулы білім, теория және практика ретінде әлеуметтік педагогиканың мәні мен мазмұны. 
«Педагогика» термині гректің екі сөзінен шыққан: pais, paidos – сәби, бала, ago – жетектеймін, яғни «баланы жетектеуші» немесе «баланың жолбасшысы» деген мағыналарды білдіреді. Аңыз бойынша ежелгі Грецияда құл иеленушілер өздерінің балаларын мектепке алып баратын құлдарды арнайы тағайындаған. Оларды: paidagog деп атаған. Осы сөзден бастау алып ғылым атауы – педагогика деп аталған.

«Әлеуметтік» (лат.socialis) сөзі – адамдардың қоғамдағы өмірі және қарым-қатынастарымен байланысты қоғамдық деген мағынаны білдіреді. Осы мағынасында адамның тек әлеуметтік дамуы мен тәрбиесі туралы ғана емес оның әлеуметтік құндылықтарға бағыт алуын, өзі өмір сүретін және тұлға ретінде өзін танытатын қоғамның нормалары мен ережелері туралы сөз етіледі. Ата-анасы, олардың орнын басатын тұлғалар, тәрбиешілер балаға жеке тұлға ретінде қалыптасуға әлеуметтік тәжірибені мәдениетті игеруге өзін өмірде таныта білуге қабілеттілікке және осыған даяр тұруға көмектесе отырып, оны өмірге жетелейді.

 Қазіргі таңда әлеуметтік педагогиканың мәнін анықтауда бірнеше тәсілдемелер жұмыс істейді: 

- жалпы педагогиканың әлеуметтік функциясын ашатын және барлық жас топтарындағы тәрбие үдерістерін зерттейтін әлеуметтік пән немістің әлеуметтік педагогы Ханс Мискес (1915-2006, Mieskes);

- әлеуметтік жүйеге жылдам бейімделуге нормадан жағымсыз түрде ауытқаушылыққа қарсы тұруға жастардың жәрдемі (немістің әлеуметтік педагогы Е.Клаус Молленхауер (1928-1998 Mollenһаuer ));

- әлеуметтік ортаның тәрбиелік әсері туралы ғылым (Ресейдің әлеуметтік педагогы Владимир Давыдович Семенов):
- әлеуметтендіру мәнмәтініндегі әлеуметтік тәрбиені зерттеуші ғылым саласы (Ресейдің әлеуметтік педагогы Анатолий Викторович Мудрик);

- «норма» немесе «нормадан ауытқыған» жағдайларда өткендігіне тәуелсіз түрде адамның әлеуметтік дамуына, әлеуметтік қалыптасуына мақсатқа сай ұйымдастырылған педагогикалық әлеуметтік тәрбиенің, әлеуметтік оқудың, әлеуметтік-педагогикалық көмектің және т.б. ықпал құбылыстарын және заңдылығын зерттейтін педагогикалық білім саласы (орыс әлеуметтік педагогы Минненур Ахметхановна Галагузова). 

Әлеуметтік педагогика болмысын түсінуге түрлі көзқарастарды және оның болмысын талдау мен практикалық қолданылуын жүйелей келгенде, мынадай анықтама құруға болады. Әлеуметтік педагогика адамның әлеуметтік мәдени ортадағы әлеуметтік дамуы мен қалыптасуы құбылысын және индивидуалдық мүмкіндіктеріне қарай өзін-өзі танытуға деген қажеттіліктеріне сәйкес әлеуметтік қалыптасуын қамтамасыз етуге бағытталған, мақсатқа сай ұйымдастырылған, әлеуметтік педагогикалық қызметті зерттейтін педагогикалық білім саласы болып табылады. Әлеуметтік педагогикалық қызметтің субъектісі ретінде әлеуметтік педагог, тәрбиеші, ата-ана, олардың орнын басатын тұлға, әлеуметтік-педагогикалық функцияны атқаратын ұйымдастырушы бола алады.

Әлеуметтік-педагогикалық қызмет адамды туғанынан бастап оның жеке тұлға ретінде (әлеуметтік тәрбие, әлеуметтік-педагогикалық сүйемел, көмек) оның әлеуметтік қалыптасу сатыларында және нақтылы қоғамның (қауымның) азаматы ретінде дамуына жағдай жасайды. Бұл үдеріс қалыптасқан дәстүрлері, әдет-ғұрпы, мәдениеті мен әлеуметтік тәжірибесіне сәйкес жүзеге асырылады:

 Әлеуметтік педагогика мынадай екі бағытта дамиды:

   -   жеке тұлғалық;

   -    әлеуметтік. 

       Жеке тұлғалық бағытты («индивидуалдық» педагогика) жеке тұлғаның қалыптасуы мен дамуындағы әлеуметтік педагогика ретінде сипаттауға болады. Ол өзінің бастауын Д.Локка, Ж.Руссоның «индивидуалдық» педагогикасынан алады. Онда шартты-гуманистік және керітартпалық тәсілдемелер дамиды. 

ХІХ ғ. екінші жартысында педагогикалық осы бағыттың аясында неміс 

философы Ф.Ницшенің радикалдық «асқан адамды» қалыптастыру тұжырымдамасы қалыптасты. Оның пайда болуы педагогтардың алдына адамды - оның өзі үшін немесе оны белгілі бір ортаның (мемлекеттің, қоғамның) өміріне даярлау жолында тәрбиелеу проблемасын қойды. Аталмыш факт «индивидуалдық» педагогиканың баламасы ретінде әлеуметтік бағыттың қалыптасуына ықпал етті.

Әлеуметтік бағыт. Кең мағынасында ол мемлекеттің қоғамның тұтастай алғанда өскелең жас ұрпақтың тәрбиесіне (әлеуметтік педагогика) ықпалымен анықталады; тар мағынасында – адамның жеке басының қалыптасу үрдісіне оның өмір сүру ортасының ықпалымен анықталады (орта педагогикасы).

Әлеуметтік педагогика мемлекет пен қоғамның өз азаматтарын тәрбиелеуде қалыптасқан заңнамаларының негізінен, тәрбие институттарын құруынан, оқыту және кәсіби даярлау, олардың қолданылуын қамтамасыз етуінен көрінетін қызметін зерттейді. Ол ресми әлеуметтік педагогикалық сипатта болады. 

Бұдан өзге, қоғамда өскелең ұрпақты тәрбиелеумен байланысты қабылданған нормалар мен ережелермен қоса, әдет-ғұрыптар түрінде «жазылмаған заңдар» жиынтығы қалыптасады. Олар өзінің мәні мен маңызына қарай, әлеуметтік-педагогикалық, бірақ ресми емес сипатта болады. 

Орта педагогикасы. Адамның қалыптасуына оның өмір сүретін ортасы маңызды түрде ықпал етеді. Бұл ретте, ортаның әрбір факторының өзіндік тәрбиелік мүмкіндіктері бар. Мұндай факторларға: баланың туған және тәрбиеленген отбасы (асырап алған отбасы, мемлекеттік мекеме); бұқаралық ақпарат құралдары; баланың ойыншықтары мен ойындары; оның оқыған кітаптары; араласатын достары; құрмет тұтатын тұлғалары; адамның өз өмірінің әрбір кезеңінде бірге болатын ұжымдарының әлеуметтік-педагогикалық ерекшеліктері; көше және т.б. көптеген жайттар жатады.

Орта педагогикасы адамның түрлі жастағы дамуы мен тәрбиесіне тікелей және жанама ықпал ететін ортаның әлеуметтік-педагогикалық мүмкіндіктерін зерттейді. Бұл бағыт П.Наторп, П.Бергеманн, И.Г.Песталоцци, Дж.Дьюн, Г.Кершенштейнер, Р.Зейдель, Станислав Теофилович Щацкий (1878-1934), Антон Семенович Макаренко (1888-1939), Борис  Тимофеевич Лихачев (1929-1999), В.Д.Семенов және басқа зерттеуші педагогтардың еңбектері арқылы даму алды. Әлеуметтік бағыт адамның әлеуметтік бағыттарының басымдығын, оның нақтылы қоғамда өмірге даярлануы қажеттігін негіздейді және бұған мыналарды ұсынады: 

-     жеке адамның әлеуметтік қалыптасу педагогикасы;

- жеке адамның қалыптасуындағы әлеуметтік ауытқушылықтар педагогикасы; 

-    әлеуметтік тәрбие.

Жеке тұлғаның әлеуметтік қалыптасу педагогикасы. Адам әлеуметтік тіршілік иесі ретінде белгілі бір әлеуметтік ортаның, қоғамның, индивидтің талап-тілектерінің есебімен табиғаттың заңына сәйкес дамиды. (Карл Магер (1811-1855, Mager), Х.Мискес, М.А.Галагузова, А.В.Мудрик, Б.Т.Лихачев және т.б.) Ол, біріншіден, өзінің жеке қасиеттеріне сәйкес, нақ өзіне ғана тән ерекшеліктеріне және мүмкіндіктеріне сай әлеуметтік түрде дамиды (ішкі жеке тұлғасына байланысты); 

- екіншіден, өзі өмір сүретін және өзін-өзі жеке тұлға ретінде танытатын әлеуметтік жағдайларға сәйкес дамиды (ортаға байланысты); үшіншіден, ол нақтылы қоғамның оның әлеуметтік-мәдени өмірлік салтының талаптарына сәйкес бағдар ұстайды (сыртқы әлеуметтік байланыстылық). 

Жеке тұлғаның қалыптасуындағы әлеуметтік ауытқулар педагогикасы. Адам мен белгілі бір топтың дамуы және тәрбиесіндегі әлеуметтік ауытқушылықтардың себептерін, оның алдын алу мен жеңудің мүмкіндіктерін зерттейтін бөлімшесі (И.Г.Песталоцци, К.Молленхауер, Фридрих Адольф Дистервег (1790-1866), А.С.Макаренко, Виктор Николаевич Сорока-Россинский (1888-1960) және т.б.). Қалыптасушы жеке тұлғаның әлеуметтік ауытқуына өсу үстіндегі адамның бұдан бұрынғы өмір сүру ортасы, әлеуметтік қалыптасу кезеңіндегі  жеке даралық   бейімділік факторы елеулі түрде ықпал етеді.

Әлеуметтік педагогикада әлеуметтік тәрбиеге маңызды мән беріледі, қиыншылықтарды жеңуге әлеуметтік-педагогикалық қолдау адамның әлеуметтік тұрғыда қалыптасуына, өзін-өзі танытуы, өзін-өзі жетілдіруі жолындағы қиыншылықтарды жеңуіне  көрсетіледі. Адамның тәрбиешіге (ата-анасына, олардың орнын басушыларға, мұғалімге), оның динамикасын бағдарлауға осы үдерістің өту жағдайларына және олар арқылы үдерістің өзіне бағытталған түрде ықпал ету мүмкіндігін іздестіруге мүмкіндік береді. Әлеуметтік педагогиканың қолданбалы бөлігінің – адамды әлеуметтік-педагогикалық сүйемелдеу, оған әлеуметтік қолдау жасаудың негізгі міндеті осы болып табылады. 

Әлеуметтік педагогикада жасына қарай түрліше болатын өзінің әлеуметтік қалыптасуына адамның  өзіндік ықпалының  рөлі зор. Бастапқы кезеңінде ол көбінесе адамның белсенділікке, білімқұмарлыққа бейімділігіне байланысты. Адамның өмір сүру салтының, дүниеге көзқарасының және адамгершілік, ерік-жігер қасиеттері қалыптасуының нәтижесі ретінде, оның өмірлік ұстанымы, адамгершілік бағдары, саналы таңдауы жасы ұлғайған сайын неғұрлым өсе түседі. Олар елеулі дәрежеде адамның есею сатыларындағы өзгерістерімен, бұдан былайғы өзін-өзі әлеуметтік  жетілдіруімен анықталады. Адамның жеке тұлға ретінде қалыптасуы көбінесе нақ осы өзін-өзі әлеуметтік жетілдіру үдерісіне байланысты.

        Сонымен қатар, адамның өзін-өзі әлеуметтік жетілдіруі – бұл күрделі заңды үдеріс екенін ескеру қажет. Белгілі бір әлеуметтік жағдайларда адам соған сәйкес дамиды. Бұл үдерістің бағыты мен қарқыны өзгеріп отырады. 

Осы айтылғандарға сәйкес, әлеуметтік педагогиканы мынадай ұстанымдар тұрғысында қарастыру қажет:

-   адамның өмір сүру ортасының тікелей ықпалы мен мемлекеттің 

функциясын іске асырудың құралы ретіндегі орта педагогикасы; 

- әлеуметтік тәрбиенің ықпалы ретінде адамның жеке тұлғасының әлеуметтік қалыптасу педагогикасы; адамның өзінің әлеуметтік факторы; өзін-өзі әлеуметтік жетілдіруде адамның жеке ұстанымы мен белсенділігі;

- адамның өзін-өзі танытуына қолдау, әлеуметтік тәрбие, әлеуметтік-педагогикалық сүйемелдеу.

Әлеуметтік педагогиканың құрылымы 2.1- суретте көрсетілген.

Орта педагогикасы ұстанымы тұрғысынан әлеуметтік педагогика – бұл идеяны қалыптастыру және тәрбиені қамтамасыз ету бойынша мемлекеттік және қоғамдық институттар, мемлекеттің ғылыми және практикалық қызметі. Ол мемлекеттің заңнамалық шығармашылығы, мемлекеттік институттардың, қоғамдық ұйымдардың, қозғалыстар мен партиялардың өскелең ұрпақты тәрбиелеуге, бұқараға ықпал етуде бұқаралық ақпарат құралдарының қызметтеріне  әлеуметтік-педагогикалық баға беруге бағытталған.

	Әлеуметтік педагогика





                                             Тікелей орта педагогикасы




                      2.1- сурет. Әлеуметтік педагогика құрылымы
Сондай-ақ, тәрбиелеудегі түрлі институттардың (отбасы; білім беру, арнаулы білім беру, еңбекпен түзеу, түзету, құқығын қалпына келтіру, әлеуметтік, демалыс мекемелері; қоғамдық бірлестіктер, қозғалыстар мен ұйымдар; бұқаралық ақпарат құралдары) әлеуметтік-педагогикалық мүмкіндіктері мен мақсатты пайдаланылуы проблемалары және өсу үстіндегі адамның әлеуметтік қалыптасуына тікелей ықпал етуші басқа да факторлар зерттеледі. 

Адамның жеке тұлғалық әлеуметтік қалыптасуы педагогикасы ұстанымы тұрғысынан әлеуметтік педагогика  - бұл жеке тұлғаның, қоғамдық топтың әлеуметтену үдерісіндегі әлеуметтік қалыптасуының теориясы мен практикасы теориясы. Мұндай анықтама әлеуметтік педагогика жөнінде жалпы түсінік береді. 

Әлеуметтік тәрбие, әлеуметтік-педагогикалық сүйемел, адамның өзін-өзі танытуын қолдау – бұл адамның өмір жолында өзі кездесетін проблемаларды жеңуде қолдауды, әлеуметтік-педагогикалық сүйемелді қажетсінетін үдерістерде, яғни өмірдің түрлі салаларында жеке тұлға ретінде қалыптасуын, өзін-өзі жетілдіруін және өзін-өзі танытуын, адамның мақсатты түрде әлеуметтік қалыптасуын, оған қажетті мәдениетті сіңіруін қамтамасыз ету бойынша тікелей және жанама қызмет болып табылады. Адамның өмір сүру ортасы, қауымның маңыздылығы осылай іске асады. 

Тұтастай алғанда, әлеуметтік педагогиканы теория,  практика және білім беру кешені ретінде қарастыру қажет. 

Теория ретінде әлеуметтік педагогика – бұл жеке тұлғаның әлеуметтік қалыптасу, топты (бұқараны) басқару үдестерін, оларға ортаның ықпал етуі есебімен айқындайтын ұғымдардың, пайымдаулардың, заңдар мен заңдылықтардың жүйесі. Теория қоғамдық және педагогикалық практика дәлелдеген білімдер мен тұжырымдамалардың қисындап мазмұндалған жиынтығынан тұрады. Ол жеке тұлғаның әлеуметтік қалыптасу, топты басқару, олардағы әлеуметтік ауытқушылықтар проблемалары, олардың алдын алу және жеңу мүмкіндіктерінің табиғатын түсінуге мүмкіндік береді. 

Практика түріндегі әлеуметтік педагогика – бұл субъектінің (әлеуметтік педагогтың; әлеуметтік-педагогикалық қызметті жүзеге асыратын тұлғаның) адамның, топтың әлеуметтік дамуына, оларды түзетуге және тәрбиелеуге, қайта тәрбиелеуге, сондай-ақ, бұқараны басқаруға, оларды белгілі бір әрекеттерге жұмылдыру,  саяси және басқа белгілі мақсаттарға жету мүддесінде тоқтата тұру бойынша диагностика және болжамдау бойынша бағытталған қызмет. 

Білім беру кешені ретіндегі әлеуметтік педагогика – бұл әлеуметтік саланың мамандарын, соның ішінде, әлеуметтік педагогтардың өздерін даярлаудың теориясы мен практикасы. Ол әлеуметтік педагогиканы оқу пәні - әлеуметтік педагогты, әлеуметтік қызметтерді және басқа мамандарды арнайы (кәсіби) даярлаудың  құрамдас бөлігі ретінде теориялық және әдістемелік қамтамасыз ету болып табылады. 

Оқу пәні ретінде әлеуметтік педагогика әрқайсысының өзіндік мазмұны бар және басқалармен өзара байланыста әрекет ететін бөлімдер мен бөлімшелерден тұрады. (2.2-сурет).












2.2-сурет. Оқу пәні ретінде әлеуметтік педагогика құрылымы

2.2. Әлеуметтік педагогиканың мақсаты, негізгі функциялары мен міндеттері
Әлеуметтік педагогиканың мақсаты. Әлеуметтік педагогика жеке тұлғаның өзгешеліктері мен ол өмір сүретін мемлекеттің (қоғамның) әлеуметтік мәдениетін ескере отырып, әлеуметтік тұрғыда қалыптасуына жағдай жасауы қажет. Бұл ортаның және адамның жасы мен басқалардан өзгешеліктеріне қарай өзара әрекетін үйлестіруді жолға қояды. Басқалардан өзгешелік – бұл бір адамның басқа адамнан айырмашылығы. Бұл адамның ерік күші ерекшеліктерінен, жеке мүмкіндіктерінен (мысалы, мүмкіндіктері шектеулі, ерекше күтім қажет адамдар), қалыптасқан ұстанымдарынан, өзіне, өзгелерге, қоршаған ортаға деген көзқарастарынан көрінеді. Мұндай міндеттерді әлеуметтік педагогика топтар деңгейінде де шешеді. 

Әлеуметтік педагогика әлеуметтік-мәдени ортаның жеке тұлғаға және топқа жасайтын ықпалын зерделеуге және ол ықпалдың оң және теріс салдарларын анықтауға көмектеседі. Әлеуметтік педагогикадағы бұл бағыт орта педагогикасы деп аталады. 

Әлеуметтік педагогика объектісі. Зерттеуші-педагогтар мыналарды анықтайды:

- әлеуметтік-педагогикалық қызмет объектісі (әлеуметтік педагог жұмысының объектісі) – адам, жасына (балалар, жасөспірімдер, жастық, ересек, егде адамдар), сондай-ақ, тобына, отбасына тәуелсіз түрде;

-  нақты әлеуметтік педагогика объектісі (әлеуметтік педагогика тікелей зерттейтін) – тиісті құбылыстар немесе үдерістер.

Әлеуметтік педагогиканың оқу пәні әлеуметтік-педагогикалық үдерістерді, оны іске асырудың шарттарын, сондай-ақ, адамның, топтың, тұтастай қоғамның әлеуметтік қалыптасуына елеулі түрде әсер ететін ортаның (қауымның) факторларын анықтайтын зерттеудің мазмұны, нысаны мен әдістері болып табылады. Пәннің мазмұнды құрауышы әлеуметтік-педагогиканың бөлімімен анықталады.

Әлеуметтік-педагогиканың мазмұнын оның міндеттері анықтайды. Олардың әрқайсысы әлеуметтік-педагогикалық жұмыстың нақтылы бағыттағы мазмұнына сәйкес ерекшелігін көрсетеді. Әлеуметтік-педагогиканың міндеттері оның мақсатын сипаттайды,  мазмұнын түсінуге көмектеседі. 

Зерттеушілер әлеуметтік-педагогиканың жалпыпедагогикалық (әлеуметтік-педагогиканың мазмұнын білдіретін) және әлеуметтік-педагогиканың нақты әлеуметтік-педагогикалық міндеттерін айқындайды.

-   Жалпыпедагогикалық міндеттерге мыналар кіреді: 

-  танымдық - әлеуметтік-педагогикалық қызметтің практикасын оның өкілетті өкілдерінің (әлеуметтік-педагогтардың, әлеуметтік-педагогикалық қызметті атқарушы тұлғалардың) немесе арнаулы даярланған адамдардың (зерттеушілердің, аспиранттардың, докторанттардың) зерттеуі;

-   түсіндіруші - әлеуметтік-педагогикалық құбылыстарды, олардың пайда болуы және қайта құрылу мүмкіндігін сипаттау және түсіндіру;

- ғылыми - әлеуметтік дамудың, адамның әлеуметтенуінің, оған орта (қауым) факторлары ықпалының заңдылықтарын зерттеу, әлеуметтік-педагогикалық құбылыстардың теориялық негіздерін жасау; 

- диагностикалық (бағалаушы) – жеке тұлғаның әлеуметтенуіне, топтың әлеуметтік өзгешелігіне, диагностика жүргізу, сондай-ақ, мекеменің, жеке мамандардың құжаттарына, қызметіне, әлеуметтік социум факторларына және онда өтіп жатқан үдерістерге әлеуметтік-педагогикалық бағалауды (сараптаманы) іске асыру;

- болжалдаушы – ортаның (таяудағы және алыстағы) әлеуметтік-педагогикалық үдерістердің даму келешегін, ондағы адамның, оның жеке қасиеттерінің танылуын, сондай-ақ, оларға (ортаға және адамға) мақсатқа сәйкес ықпал ету мүмкіндіктерін анықтау;

- қайта құрушы - әлеуметтік-педагогика нақтылы адамға, топқа, отбасына қатысты әлеуметтік-педагогикалық мақсатқа жетуге бағытталған әлеуметтік-педагогикалық болмысты, әлеуметтік-педагогикалық қатынастар мен оқу-тәрбие үдерісін қайта құруды көздейді;

- жұмылдырушы – мамандардың (әлеуметтік педагогтардың) адамның, топтың күшін әлеуметтік-педагогикалық мақсаттарға жету үшін белгілі бір әрекеттер мен қылықтарға белсенді жұмылдыруға бағытталған мақсатты қызмет;

- алдын алушы (сақтандырушы – алдын алушы) - әлеуметтік педагогика мамандарының қалыптасу үстіндегі жеке тұлғаның, отбасының түрлі әлеуметтік ауытқушылықтардан алдын-алу және жеңуіне мақсатты түрде бағытталған қызмет;

- басқарушы – жеке тұлғаның әлеуметтік қалыптасу, ұжымдағы, топтағы әлеуметтік-педагогикалық құбылыстар үдерісін басқару бойынша мамандардың бағытты қызметі;

- білім беруші - әлеуметтік салаға арналған кадрларды даярлаудың мазмұнын, әдістемесі мен қамтамасыз етілуін зерттеу;

Әлеуметтік-педагогикалық функцияларына нақты мыналар жатады: 

- бейімдеуші – адамның ортаға немесе ортаның адамға бейімделуін оның жеке қасиеттерін (өзгешеліктерін) ескере отырып ынталандыруға бағытталған қызмет;

- әлеуметтік дамытушы – адамның әлеуметтік дамуын, оның әлеуметтік бейімділігі мен өзгешеліктерін, сондай-ақ, ортаның (әлеуметтік қауымның) жағдайларын ескере отырып, ынталандыру бойынша мақсатты әлеуметтік-педагогикалық қызмет;

- әлеуметтендіруші – адамның әлеуметтік қалыптасуын, әлеуметтік құндылықтарды және рөлдерді, әлеуметтік мінез-құлық тәжірибесін меңгеруін, жасын, психикалық және әлеуметтік дамуын ескере отырып, ынталандыруға мақсатты бағытталған қызмет;

- түзетуші – балалар мен жасөспірімдердің әлеуметтік даму және тәрбиелену үдерістерін, ата-аналар мен тәрбиешілердің тәрбиелеу үдерістерін түзету бойынша мамандардың бағытталған қызметі;

- құқықтарын қалпына келтіруші – адамның дамуына, тәрбиеленуіне, кәсіптік қызметіне индивидуалдық мүмкіндіктерін қалпына келтіру бойынша мамандардың бағытты қызметі.

Әлеуметтік педагогиканың негізгі топтары – бұл оның маңызды құбылыстарын бейнелейтін неғұрлым жалпы және іргелі ұғымдар. Оған мыналар жатады: әлеуметтік-педагогикалық үдеріс, әлеуметтік-педагогикалық қызмет, әлеуметтік даму, әлеуметтік тәрбие, әлеуметтік бейімделу және бейімсіздену, әлеуметтену және әлеуметсіздену – педагогикалық оңалту, әлеуметтік-педагогикалық түзеу, қайта тәрбиелеу, түзету және басқалары (категорияның мәні оқулықтың тиісті тарауларында қаралады).

Әлеуметтік педагогиканың міндеттері жалпы (жалпытеориялық және практикалық) және жекеше (практикалық қызмет салалары бойынша) болып бөлінеді. Оларды әлеуметтік педагогиканы құрайтын негізгі топтамаларға бөліп, былайша қысқаша тізімдейміз:

Әлеуметтік педагогикадан туындайтын міндеттер:

- мемлекеттің, қоғамдық ұйымдардың, қозғалыстардың, партиялардың, сондай-ақ, мекемелер мен ұжымдардың қызметіне әлеуметтік-педагогикалық баға (сараптама) жасау;

-  ортаның өсу үстіндегі жеке адамға, топқа ықпалын зерттеу;

- адамның әлеуметтік дамуы мен тәрбиесінде белгілі бір әлеуметтік-педагогикалық міндеттерді шешу үшін ортаның факторларын пайдалану мүмкіндігі;

- жеке фактордың жеке тұлғаға (мысалы, отбасының, бұқаралық  байланыс құралдарының) ықпалын зерттеу.

Әлеуметтік тәрбиеден туындайтын міндеттер:

- халықтың түрлі топтарының, адамдардың жеке топтарының, жекелеген тұлғалардың әлеуметтік тәрбиесін оңтайлы түрде қамтамасыз етудің мазмұны мен әдістерінің проблемаларын зерттеу;

- жеке тұлғаны отбасы, білім беру және арнаулы мекемелер жағдайында әлеуметтік тәрбиелеу проблемаларын зерттеу;

- түрлі үлгідегі отбасыларындағы, мекемелердегі әлеуметтік тәрбие тәжірибесін зерттеу;

- әлеуметтік тәрбиенің шетелдік тәжірибесін және оны отандық жағдайларға т.б. бейімдеуді зерттеу.

Адамды әлеуметтік бірлік ретінде зерттеуден туындайтын міндеттер:

- адамның жеке тұлға ретінде әлеуметтік дамуының, әлеуметтенуінің ерекшеліктерін зерттеу;

-  басқалардан өзгеше адамдардың әлеуметтік даму ерекшеліктерін зерттеу;

- адамның дамуы мен тәрбиеленуі үдерісіндегі әлеуметтік ауытқушылықтардың себептерін, олардың алдын алу мен жеңудің мүмкіндіктерін анықтау.

Адамның әлеуметтік жақтан өзін-өзі жетілдіруде жеке ұстанымы мен белсенділігінен туындайтын міндеттер:

- әлеуметтік тұрғыда адамның өзін-өзі жетілдірудегі рөлін анықтау;

- адамның түрлі жас сатыларында әлеуметтік тұрғыда өзін-өзі жетілдіруін жандандыру мүмкіндіктерін зерттеу.

Зерттеуші-педагогтардың жарияланымдарында «Әлеуметтік педагогика» және «Әлеуметтік жұмыс» ұғымдарының араласып кетуі кездеседі (В.Г. Бочарова, Ф.А. Мустаева және т.б.).

Мұның басты себептері мынадай:

Біріншіден, Еуропа мен Америкада әлеуметтік педагогика институты кеңінен даму алған жоқ. Шетелде оған - әлеуметтік жұмыстардың бір бөлігі ретінде, сол сияқты, Копенгагендегі (Дания) Халықаралық әлеуметтік педагогика ассоциациясы педагогикаға әлеуметтік қауым жағдайындағы (нашақорлармен, маскүнемдермен, көше балаларымен және т.б.) адаммен жүргізілетін теориялық және практикалық жұмыстар ретінде қарайды. Ресейде әлеуметтік жұмыстар теориясы шетел тәжірибесін қайта қорыту негізінде даму үстінде. 

Екіншіден, Ресейде әлеуметтік жұмыстар мен әлеуметтік педагогика институттары бір мезгілде құрылды. Әлеуметтік жұмыстар теоретигі (Валентина Георгиевна Бочарова) отандық әлеуметтік жұмыстардың американдықтардан айырмашылығы оның адамның өзінің әлеуметтік проблемаларын шешуі үшін өзін белсенді қатыстыруына маңыз беретіндігінде деп санады. Бұл ретте, әлеуметтік жұмыстардың педагогикасы - әлеуметтік педагогика болып табылады.

Үшіншіден, әлеуметтік педагогикаға әлеуметтік жұмыс ретінде қарайтын көзқарасты шетелдік мамандар қолдайды. Бұл - оларға түсінікті.

Алайда, әлеуметтік жұмыс және әлеуметтік педагогиканың мақсаты, объектісі мен пәні жөнінен әлеуметтік  айырмашылықтары бар екенін атап айтқанымыз жөн (2.1-кесте).
                                                                                                                        2.1-кесте

      Әлеуметтік жұмыстар мен әлеуметтік педагогиканың ерекшеліктері
	
	Әлеуметтік жұмыс
	Әлеуметтік педагогика

	Мақсаты 
	Әлеуметтік қорғау,

Әлеуметтік көмек,

Әлеуметтік қолдау,

Әлеуметтік қызмет көрсету 


	Әлеуметтік-педагогикалық бағалау (сараптама), 

әлеуметтік даму, әлеуметтік тәрбие, оларды түзету және оңалту, түзеу және қайта тәрбиелеу

	Жұмыс объектісі
	Әлеуметтік проблемасы бар және оны өзі шеше алмайтын адам 
	Тәрбиенің әлеуметтік 

тапсырысын жүзеге асыру 

Адамды, топты белсенді ету, жұмылдыру

Әлеуметтік-педагогикалық көмекті қажетсінетін адам 

Әлеуметтік-педагогикалық болжам жасау, бағалау (сараптама)

	Нысана 
	Материалдық көмек көрсету, адамды әлеуметтік қорғау, кеңес беру үдерісі, ерекше мұқтаждығы бар адамға әлеуметтік қызмет көрсету үдерісі
	Әлеуметтік-педагогикалық даму, тәрбиелеу, түзеу немесе оңалту үдерісі

әлеуметтік педагогикалық болжам жасау бағалау әдістері мен әдістемесі (сараптама)


Әлеуметтік педагог өз қызметінде әлеуметтік жұмыстар проблемаларын жиі шешеді. Олай етпеген жағдайда әлеуметтік педагогикалық қызметтің ұтымдылығына қол жеткізу мүлдем қиын. Мысалы, балада мазмұны жағынан әлеуметтік қызметкер шешуге тиісті проблема туындаса, әлеуметтік педагог та оны дербес шешуге құқылы.

Әлеуметтік жұмыс пен әлеуметтік педагогика қайсыбір жағдайларда өзара түйісіп, ұштасуы, қайсыбірінде ұштаспауы мүмкін. Олар өз мақсаттарын өз әдістері және құралдары арқылы іске асырады. Нақ сондықтан, оған әлеуметтік жұмыстар функциялары кіреді.

Өзін-өзі бақылауға арналған сұрақтар

1. Әлеуметтік педагогика деген не?

2. Әлеуметтік педагогика дамуының негізгі бағыттарын атаңыз және мәнін ашып көрсетіңіз,

3. Орта педагогикасына сипаттама беріңіз.

4. Жеке тұлғаның әлеуметтік қалыптасу педагогикасы деген не?

5. Әлеуметтік ауытқушылықтар педагогикасына сипаттама беріңіз.

6. Әлеуметтік қалыптасудағы адамның өз орны мен рөлі қандай?

7. Әлеуметтік педагогикаға теория ретінде сипаттама беріңіз.

8. Әлеуметтік педагогикаға практика ретінде сипаттама беріңіз.

9. Әлеуметтік педагогиканың негізгі функциялары қандай?

10. Әлеуметтік педагогиканың негізгі міндеттері қандай?

3-тарау
Әлеуметтік педагогиканың әдіснамалық негіздері
Әлеуметтік педагогиканың әдістемесі оның негізін, базалық сипатын анықтайды. Әдістеме негізінде әлеуметтік педагогиканың тұтастай және оның құрылымдық құрамдас бөліктерінің ғылыми бағытының мәні анықталады. Осыған сүйене отырып, әлеуметтік педагогиканың теориясы мен практикасының өзекті проблемаларын зерттейді.

Әлеуметтік педагогиканың әдістемесін түсіну үшін мына мәселелерді қарастыру қажет:

-  әдістеме және әлеуметтік педагогиканың әдістемесі ұғымдары; 

-  әлеуметтік педагогика әдістемесінің негіздері;

- субъект ұстанымы тұрғысынан әлеуметтік педагогикалық болмыстың сапасын бағалау және таным әдістемесінің негіздері.

      3.1. Әдіснама және әлеуметтік педагогика әдіснамасы ұғымдары

Әдістеменің мәні туралы түрлі көзқарастар бар. Кейбір зерттеушілер әдістемені: теориялық қызметтің құрылымы, логикалық ұйымдастырылуы, әдістері мен құралдары туралы; басқалары, - таным әдістерін қалыптастыру қағидалары мен рәсімдері және шындықты тану және қайта құру әдістерін қолдану туралы; үшіншісі – күрделі практикалық мәселелерді шешудің неғұрлым жалпы қағидаларының жиынтығы туралы; төртіншісі – теориялық және практикалық қызметті ұйымдастыру мен құрудың қағидалары мен тәсілдері жүйесі туралы, сондай-ақ, осы жүйе туралы; бесіншісі – ғылыми-педагогикалық зерттеулердің бастапқы (негізгі) ерекшелігі, құрылымы, функциясы мен әдістері туралы ілім деп санайды. 

«Әдістеме» терминінің мағынасы:

-  танымның ғылыми әдісі туралы ілім;

-  қандай ғылым болса да қолданылатын танымдық құралдар, әдістер мен тәсілдердің жиынтығы;

-  танымдық және қайта құрушы қызметті ұйымдастырудың алғышарттары мен қағидаларын зерттеуші құралдар, білім саласы болып түсініледі.

Тізбеде көрсетілгендей, әдістеме жөнінде бірыңғай көзқарас пен түсінік қалыптаспаған. Алайда, зерттеушілер, ең бастысы,  әдістеме – нақтылы шындықты тану мен қайта құрудың базалық негізі деп біледі. 

Педагогиканың белгілі әдіскері Володар Викторович Краевскийдің (1926-2010) тәсілдемесіне сүйенсек, «Әлеуметтік педагогика әдістемесі» ұғымына мынадай анықтама беруге болады. Бұл - әлеуметтік педагогикалық болмысты бейнелейтін әлеуметтік педагогикалық теорияның негіздері мен құрылымдары туралы білімдер жүйесі, сондай-ақ, осындай білімдерді алу және ғылыми әлеуметтік-педагогикалық зерттеулердің1 сапасын бағалау, логика мен әдістер, бағдарламаларды негіздеу қызметінің жүйесі.

Әлеуметтік педагогика әдістемесінің ішкі мәні мынадай аса маңызды құрамдас бөліктерден тұрады:

-  әлеуметтік-педагогикалық теориялардың негіздері мен құрылымдары, оларды танудың қағидалары мен тәсілдері туралы білімдер жүйесі;

- осындай білімдерді алу және ғылыми әлеуметтік-педагогикалық зерттеулердің сапасын бағалау, логика мен әдістер, бағдарламаларды негіздеу қызметінің жүйесі.

Әлеуметтік педагогиканың әдістемелік білімінің негізгі белгілері мыналар болып табылады:

-  нәтижесі теориялық-әдістемелік білімді құрайтын таным және қайта құру үдерістері арасындағы ерекше қайшылықты шешуге қатыстылығы. Әлеуметтік-педагогикалық практика нақтылы проблемаларды танып-білу пәні мен әдіс арасындағы қайшылықтарды анықтайды. Аталмыш белгі әлеуметтік педагогиканың «әдістемелік негіздерінің теориясын» қалыптастыру қажеттігіне негізделеді;

- екі үдерістің – танымдық және қайта құру, теориялық және практикалық қызметтің бірлігі және таным мен практиканың өзара байланыстылығы. 

____________________________________________________________________________________________________________________
1  В.В.Краевский, Е.В.Бережнова. Методология педагогики новый этап:учеб.пособие для вузов. М.: «Академия» баспа орт., 2006. 18-б.

        Әлеуметтік педагогика ғылыми-зерттеу (танымдық) және ғылыми-қайта құру (практикалық) қызметінің өзіндік теориясына ие. Бұл белгі әлеуметтік педагогиканы ғылыми пән (танымдық құрауыш), практикалық қызмет саласы (қайта құрушы құрауыш) және білім беру кешені (білімдік құрауыш) ретінде қарауға мүмкіндік береді. 

Әдістемелік білім - жалпы, ерекше және жекелеген әдістемелердің бірлігі әдіснамалық қағидасынан туындайтын жалпы (философиялық жалпығылыми әдістеме); ерекше (педагогика әдістемесі) және жекелеген (әлеуметтік педагогика әдістемесі) әдістемелік білім болып сипатталады.

Әлеуметтік педагогиканың әдістемелік негіздері әлеуметтік педагогика пайдаланатын басқа ғылымдардың білімдерін – жалпы және әлеуметтік психология, антропология, әлеуметтік құқық, әлеуметтік басқару, әлеуметтік ақпарат, әлеуметтік жұмыстар, валеология, экология және медицинаны қамтиды. Олардың және басқа ғылымдардың ережелері әлеуметтік педагогиканың әдістемелік құрылымына тікелей енеді және көбінесе әлеуметтік педагогиканың негіздерін анықтайды.

Әлеуметтік педагогика негіздерінің мағынасы:

- кең мағынасында -  объектілік-пәндік саланың ерекшелігіне сәйкес әлеуметтік-педагогикалық практиканың танып-білу және қайта құру әдістемесін, әдіснамалық бағдары мен негізгі бағыттарын, мазмұнын, ұйымдастырылуын анықтайтын қоғам мен адам туралы ғылымның негізгі ережелері;

- тар мағынасында - әлеуметтік педагогиканың оның танымдық және қайта құру қызметін (оның бөлімдерінде, пәндерінде, бағыттарында, ағымдарында т.б. шоғырланған теорияларды анықтайтын бастапқы ережелерін) анықтайтын және әлеуметтік педагогиканың нақтылы әлеуметтік-мәдени орталарда және т.б. әрбір нақтылы объектіге (үдеріске немесе құбылысқа) қолданылатын зерттеулерінің теориялық негіздерінің функцияларын орындайтын әлеуметтік педагогиканың іргелі ережелері. 

Әлеуметтік педагогика әдістемесінің ішкі құрылымы оның мазмұнын көрсетеді және мыналарды қамтиды: 

- ғылыми-зерттеу қызметі теориясы («ішінде сыртында» танымдық әдісі). Әлеуметтік-педагогикалық практиканың таным туралы білімі (әлеуметтік педагогика әдіснамасы) әлеуметтік педагогтың ғылыми-зерттеу қызметін және ғылыми танымдық үдерістің қағидалары мен мазмұнын, ұйымдастырылуын, логикалық құрылымын және үдерістерін зерттеу мен қалыптастыруды көздейді. Ол ғылыми зерттеуге сипаттама: проблема, тақырып, өзектілік, зерттеу объектісі, оның нысанасы, мақсаты, міндеті, жорамал, яғни ғылым және  практика үшін маңызды әдістемелік тізбе түрінде баяндалуы мүмкін;

- пәндік ғылымтану теориясы («өзіне» танымдық әдісі). 
«Әлеуметтік-педагогикалық ғылымтану» деп аталатын әлеуметтік педагогика әдістемесінің зерттеумен айналысатын бөлігі - әлеуметтік-педагогикалық ғылым туралы білім. Әлеуметтік-педагогикалық ғылымтану ғылыми қызмет үдерістерінің тиімділігін көтеру мақсатындағы тұтас жүйе ретінде ғылымның қолданылу тәжірибесін кешенді түрде зерттеу және теориялық қорыту болып табылады.1 Ол ғылыми пән ретінде әлеуметтік педагогиканың логикалық құрылымына, оның дамуы мен негізгі функцияларын дамытуға және іске асыруға тереңдетілген талдау жасау үшін қажет:

______________________________________________________

1 В.И.Загвязинский. Методология и методика социально-педагогического исследования: книга для социальных педагогов и социальных работников. М., 1995. 282- б. 
- әлеуметтік педагогикалық қызметтің ғылыми-қайта құру теориясы (әлеуметтік-педагогикалық қызмет әдістері). Әлеуметтік-педагогикалық практиканы қайта құру туралы білім, оған ғылыми білімдерді ендіру, практикалық қызметтегі инноватиканы, озық тәжірибені пайдалану жолымен өзінше ұйғарылған теория.

Әлеуметтік педагогика әдістемесінің негізін мынадай құрауыштар құрайды:

- әлеуметтік педагогиканың өзінің әдіснамасы - ғылымтану ұстанымы тұрғысында әлеуметтік педагогиканың мәнін тану деңгейі: гносеологиялық (әлеуметтік педагогикалық құбылыстарды тану); логикалық-гносеологиялық (таным логикасын танып-білу және технологиялық әлеуметтік педагогикалық шындықты қалай танып-білу);
- әлеуметтік педагогиканы танып-білу және қайта құру әдіснамасы – субъекті (әлеуметтік-педагогикалық тапсырысты анықтаушы мемлекеттің және әлеуметтік-педагогикалық қызметті және оны бағалауды атқаратын маманның) ұстанымы тұрғысынан әлеуметтік педагогикалық болмыстың сапасын танып-білу және бағалау деңгейлері: аксиологиялық (әлеуметтік-педагогикалық құбылыстарды бағалау), дүниетанымдық (әлеуметтік-педагогикалық болмысты танып-білуге, қайта құруға және бағалауға қажетті) және әдістемелік (әлеуметтік-педагогикалық болмысты танып-білу, қайта құру және бағалау технологияларын іске асыру тәсілдері) (3.1-сурет).











                     3.1 -сурет. Әлеуметтік педагогика әдіснамасының негіздері

3.2. Әлеуметтік педагогика әдіснамасының негіздері

  Әлеуметтік педагогиканың гносеологиялық негіздері (оның мазмұнын анықтайтын әлеуметтік-педагогикалық құбылыстарды танып-білу) ғылымтану ұстанымы тұрғысында гносеология деңгейінде әлеуметтік педагогиканың өз әдіснамасының аса маңызды құрамдас бөлігін білдіреді. Олар әлеуметтік педагогиканың өзінің мазмұнын ашатын теориялық білімді, оның бөлімдерін, факторларын, қайшылықтарын, үрдісі мен заңдылықтарын, кеңістік өрісін анықтайды. 

       Әлеуметтік педагогиканың теориялық білімі - теорияның танымдық функциясын іске асыратын білім. Ол әлеуметтік-педагогикалық практиканың танымдық проблемаларының алғышартын және зерттелуін, сондай-ақ, алған білімінің дұрыс болуы шартын қамтамасыз етеді. 

        Ғылыми пән ретінде әлеуметтік педагогика жеткілікті түрде қайшылықты қалыптасқандықтан, өз кейпін оның парадигмасынан (мысалынан) тапты.

Әлеуметтік-педагогикалық практиканың түрлі жақтарын адам мен қоғам туралы ғылымдардың кешенінде көрсеткен ғылымдармен және ғылыми пәндермен әдіснамалық байланысының басымдығын бөліп көрсету оларды сыныптау үшін негіз болды.

Бірінші парадигма – педагогикалық. Оны бөліп алуға әлеуметтік педагогиканың жалпы педагогикалық ғылыммен тікелей әдіснамалық байланысын мойындау, оның орнын педагогика салаларының бірі ретінде анықтау негіз болды. Аталмыш білімнің қалыптасу механизмі – ұқсастық, яғни жалпы (тұтас) педагогиканың қасиеттері мен байланыстарын педагогикалық ғылымның бөліміне (бөлігіне) көшіру болмақ және бұл әлеуметтік педагогика болып саналады. Мысалы, педагогиканың қарастыратын пәні – тәрбие болса, әлеуметтік педагогиканың пәні – әлеуметтік тәрбие. Зерттеушілердің көбісі осы көзқарасты ұстанады. 

Аталмыш парадигманың дамуында ғылымның дербес бөлімі – жеке тұлғаның әлеуметтік даму педагогикасы қалыптасты. 

Алайда, жалпыны жекемен теңдестіру, педагогика мен әлеуметтік педагогика үшін ортақ байланыстарына назарды күшейтудің соңғысының ерекшелігін белгілеуге залал келтіретіндігі  бұл парадигманы ғылыми тұрғыда алып қарағанда әрқашан да қисынды ете бермейді. 

Екінші парадигма - әлеуметтік. Оны бөліп алудың негізі - әлеуметтік педагогиканың әлеуметтік ғылыммен әдістемелік байланысының артықшылығы болды. Оның қалыптасу механизмі - әлеуметтанудың жалпы қасиеттері мен байланыстарын әлеуметтік педагогикаға көшіру.

Әлеуметтік парадигма әлеуметтік педагогикада орта тәсілдемесін, әлеуметтік педагогиканы, әлеуметтік орта педагогикасын туғызды.

Жоғарыда аталған парадигмалар таза күйінде сирек кездеседі. Көбінесе оларды араластырады, өйткені, басым түрде бір парадигма шеңберінде жұмыс істейтін зерттеушілер оның әлеуметтік педагогиканың біріктіруші, пәнаралық және ведомствоаралық сипатында жеткіліксіздігін сезінеді.

Үшінші парадигма - әлеуметтік-педагогикалық, дәстүрлі білімдердің ғылыми әлеуетін сақтай отырып, тұйықтығы мен шектеулілігін жеңеді, монопарадигмалық ойлауға тән көзқарас шегінен шығады және әлеуметтік педагогика шеңберінде ғылыми білімнің жаңа саласының басымдықпен дамуына ықпал етеді. Ол әлеуметтік орта жағдайында жеке тұлғаға тәрбиелік ықпалдарды біріктіреді және әлеуметтік педагогикада жеке тұлғалық-орталық тәсілдемені өмірде қолдануға шақырады. Осы парадигма негізінде әлеуметтік ортаның педагогикасы қалыптасты.

Төртінші парадигма - әлеуметтік-педагогикалық. Оны бөлудің негізі –басқа парадигмалардың (педагогикалық, әлеуметтану, әлеуметтік-педагогикалық) негізгі ережелерінің есебімен әлеуметтік педагогиканың басқа ғылымдармен және ғылыми пәндермен әдіснамалық байланыстарын зерттеу. Оларды зерттеушілер әлеуметтік-педагогикалық білімге оның құндылықтарына сәйкес енгізеді, әлеуметтік педагогикадан оларға лайықты орынды алып береді.

Аталмыш парадигма салыстырмалы түрде жеке тұлғалық-әлеуметтік-қызметтік – жаңа әдіснамалық тәсілдемені туғызады. Оның мәні – арнаулы ұйымдастырылған қызметтің ықпалымен социумның түрлі әлеуметтік-педагогикалық институттарында өтетін әлеуметтік үдерістердің үштұғырлығын мойындау болып табылады: 

       -     жеке тұлғаның әлеуметтік дамуы;

       -     әлеуметтік тәрбие, адамды социумға енгізу және оны әлеуметтік

               сүйемелдеу;

       -     осы социумды әлеуметтік-педагогикалық қайта құру.

Әлеуметтік педагогиканың өзіндік парадигма негізінде дамуы оның мәні мен маңызын нақтылауға жағдай жасайды. Осылайша, әлеуметтік педагогика, біріншіден, адам мен қоғам жөніндегі ғылымның басқа салаларымен өзара әрекеттесуші педагогикалық ғылымның бөлігі, екіншіден, педагогикалық ғылымнан өсіп шыққан, онымен байланысын үзбеген әлеуметтік ғылымның саласы, үшіншіден,  теория, практика және оқу пәні ретінде білімнің дербес саласы.

Әлеуметтік педагогика мына төмендегілермен байланысты практика болып табылады:

· адамның түрлі үдерістер (әлеуметтену, әлеуметтік тәрбие, әлеуметтік құрылу, әлеуметтік қалыптасу, әлеуметтік шынығу) шеңберінде әлеуметтік дамуы (қалыптасуы);

· педагогикалық әдістермен (ортаның педагогикалануы), соның ішінде, ауыл, қала, ірі қаланың әлеуметтік-педагогикалық инфроқұрылымын құрылымдау жолымен қайта құру;

· жеке тұлғаны әлеуметтік ортаға қосу және оны әлеуметтік-педагогикалық сүйемелдеу.     

    Бұл әлеуметтік педагогиканы басқа ғылымдардан ажыратуға мемкіндік береді және оның негізгі бөлімдерін ғылыми пән ретінде негіздейді.

   Әлеуметтік педагогиканың дамуы және оның негізгі бөлімдерін анықтайтын базалық факторлар әлеуметтік-педагогикалық практиканың ахуалы мен дамуына елеулі түрде әсер ететін құбылыстар мен үдерістерді білдіреді. Олар желілік болып табылмайды. Олардың жүйесі өзінің жүйесі бар әрқайсысы әлеуметтік-педагогикалық практиканың сол немесе басқа «учаскелерінде» «жұмыс істейді» және әлеуметтік педагогиканың нақтылы бөлімдерінен, теорияларынан, бағыттарынан теориялық көрініс табады.

   Әлеуметтік педагогикада адамды әлеуметтік тәрбиелеудің жалпы факторлары жеткілікті түрде талданды.

  А.В.Мудрик 1 мыналарды бөліп көрсетеді:

   -     мегафакторлар ғарыш, ғаламшар, әлемге қатысты 

   - макрофакторлар – белгілі бір елдердің барлық тұрғындарын әлеуметтендіруге ықпал ететін ел, этнос, қоғам, мемлекет; 

   -   мезафакторлар - адамдар тұратын елді мекендердің тұрғылықты жері мен тұрпаты (аймақ, ауыл, қала, кент) бойынша бөлінеді; ); бұқаралық байланыстың түрлі желілерінің (радио, теледидар т.б.) аудиториясына қарастылығы; субъективтік мәдениеттің түрлеріне қарастылығы;

1 А.В.Мудрик. Социальная педагогика. Учебник для вузов / под ред. В.А.Сластенина,  5-қос. бас., . М.:  «Академия» басп. орт., 2005,10-11-б.
микрофакторлар – отбасы, үй-іші, құрбы-құрдастар топтары, тәрбиелеу мекемелері; түрлі қоғамдық, мемлекеттік, діни және жеке мекемелер, микросоциум.

Фактор автоматты түрде әсер етпейді, тек құбылыстың (үдерістің) әлеуетіне ықпал етудің келешегін анықтайды. Фактордың белсенділігі арту үшін, әлеуметтік-педагогикалық құбылыстың дамуын қозғаушы күшке айналдыратын белгілі бір жағдайлардың болуы қажет.

Түрлі векторлы ықпалға  ие факторлардың өзара әрекеті әлеуметтік педагогика қайшылықтарының туындауына жол ашады.

         Әдіснамалық сипаттағы қайшылықтарға мыналар жатады: 

·  адамның жеке және әлеуметтік өмір тіршілігі арасында (нақ осы

қайшылық әлеуметтік педагогика үшін негізгі болып табылады);

· әлеуметтік-педагогикалық қызмет практикасы мен оны бейнелеп

көрсететін теория арасында;

· әлеуметтік педагогиканың іс жүзіндегі және мінсіз күйде болуға тиісті «учаскелері» арасында;

· динамикалы түрде дамушы әлеуметтік-педагогикалық практика мен әлеуметтік-педагогикалық кадрларды даярлау консерватизмі арасында;

· әлеуметтік-педагогикалық қызметті кәсібилендіру талаптары мен  кадрларды даярлаудың төмен деңгейі арасында;

· әлеуметтік-педагогикалық қызметтің меммлекеттік және қоғамдық мемлекеттік емес жүйелері арасында;

Қандай болсын, қайшылықтарды шешудің бағыты әлеуметтік-педагогиканың үрдістерін сипаттайды.

Әлеуметтік-педагогикалық практиканың, әлеуметтік педагогика теориясы мен оның ғылыми білім беру кешенінің үрдістері айқындалуда. 

Әлеуметтік педагогиканың тұрақты үрдісі үздіксіз байқала отырып, оның заңдылығына айналады. Өзінің мәніне қарай, ол үдерістің немесе құбылыстың байқалу жағдайынан объективті байланысты анықтайтын тұрақты үрдісті айғақтайды. 

Әлеуметтік педагогика заңдылықтарының ішінде:

· әлеуметтік педагогика мемлекеттің және қоғамның әлеуметтік саясатына, олардың өзара әрекетіне;

· әлеуметтік-педагогикалық қызметтің тиімділігі мен сапасы білім берудің барлық деңгейіндегі тиісті кадрларды кәсіби даярлаудың сапасына;

· қоғамның әлеуметтік дамуы әлеуметтік-педагогикалық 

инфрақұрылымның даму сапасы мен дәрежесіне тәуелділігі айқындалды.

Жеке тұлғаның әлеуметтік қалыптасуы, оның әлеуметтенуі, топтың, олардың әлеуметтік-мәдени ортаның факторларымен байланысы үшін үдерістер мен құбылыстардың заңдылықтары ерекше ықпал етеді.

Кеңістікті өріс – бұл әлеуметтік педагогиканың кәсіби-практикалық ықпал ететін саласы (заңдылықтарды қолдану өрісі). Олар әлеуметтік фактордың жеке тұлғаның және адамдар тобының қалыптасуына әсер етуіне негізделген және оларға былайша ықпал етеді:

- федералдық деңгейде – адамды әлеуметтендіруге әлеуметтік тәрбиелеуге, әлеуметтік қалыптастыруға және халықтың түрлі тобының дамуына, әлеуметтік-педагогикалық саясатқа, әлеуметтік құқық, экономиканың әлеуметтік-педагогикалық аспектілеріне;

- аймақтық деңгейде - әлеуметтік-педагогикалық даму бағдарламасына, нақтылы аймақтың әлеуметтік-педагогикалық даму жоспарына, аймақтың экономикалық дамуын әлеуметтік-педагогикалық бағдарлауға;

-   муниципалдық деңгейде - әлеуметтік педагогикалық қызметке, әлеуметтік-педагогикалық қызметті ұйымдастырудың муниципалдық моделіне, әлеуметтік-педагогикалық бағдарлаудың экономикалық бағдарламасына;

- институционалдық деңгейде  социум инфрақұрылымының нақтылы институтының әлеуметтік-педагогикалық қызметінің моделіне;

-      ведомствоаралық, институтаралық және мекемеаралық деңгейлерде - әлеуметтік-педагогикалық қызметтің моделіне;

       Адамның әлеуметтік қалыптасумен байланысты мынадай кеңістікті өрісті айқындайды: 

· түрлі әлеуметтік салаларда тәрбиеленген адамның әлеуметтік қалыптасуы (отбасында, білім беру мекемелерінде, әлеуметтік мекемеде, арнаулы білім беру мекемесінде);

· түрлі топтардағы адамдарды әлеуметтік тәрбиелеу;

· орта мен адамның өзара әрекеті;

· адамға, адамдардың топтарына әлеуметтік-педагогикалық ықпал ету.

Әлеуметтік педагогиканың логикалық-гносеологиялық негіздері- әдіснамалық талдаудың ғылыми деңгейінде қалыптасатын, оның объектісін, пәнін, мақсатын, міндеті мен функциясын, сондай-ақ, негізгі категориясын анықтайтын білімді қамтиды.

Әлеуметтік педагогика практикалық қызмет саласын, ғылыми пән және білім беру кешенін қамтиды. Мұндай жүйелілік ғылыми танымның логикасымен, яғни практикадан - теорияға, ғылыми зерделеуге, одан мамандарды даярлауға ұласуына байланысты. 

Практика ретінде әлеуметтік педагогика адамдардың социум институттарының ғылымы – қайта құру қызметінің сипаты мен мазмұнын білдіреді.  Оның объектісі адамның әлеуметтік ортамен өзара әрекеті, ал пәні – жеке тұлғаның социуммен өзара әрекетте қалыптасуын анықтайтын құбылыстар мен үдерістердің жиынтығы болып табылады. 

 Ел аумағы шегінде әлеуметтік-педагогикалық өзара әрекетке түсетін адамдар мынадай үш түрге бөлінеді:

· әлеуметтік-проблемалық;

-    әлеуметтік-тұрақты;

· әлеуметтік-перспективалы.

  Олардың әрқайсысының өзінің әлеуметтік-педагогикалық мақсаты бар: біріншісі үшін – туындаған әлеуметтік-педагогикалық проблеманы жеңу бойынша тез арада әлеуметтік-педагогикалық жауап алу; екіншісі үшін – жеке тұлғаға ортаның жағымсыз әсерінің алдын алу және жою бойынша бағытталған қызмет; үшіншісі үшін - әлеуметтік даму және тәрбиелеу тиімділігін сақтау және кеңейту.

    Мақсатына және ерекшеліктеріне сәйкес адамдардың топтары түрлі әлеуметтік-педагогикалық қызмет саласына бөлінеді:

·  денсаулық сақтау салалары (ауруханалар, психикалық ауруларға және нашақорларға арналған арнаулы ауруханалар, санаториялар);

·  білім беру мекемелері (балабақшалар, мектептер, балалар үйі, жетімханалар, кәсіптік-техникалық училище, жоғары оқу орындары, қосымша білім беру мекемелері);

·   халықты әлеуметтік қорғау мекемелері (әлеуметтік қарттар үйі, әлеуметтік-оңалту орталықтары, ата-ана қамқорлығынсыз қалған балаларға көмек беру орталықтары, мүмкіндіктері шектеулі тұлғалар үшін оңалту орталықтары);

·   ішкі істер органдары мекемелері (клубтар, отбасы және балаларға әлеуметтік көмек орталықтары, шығармашылық үйлері, демалыс үйлері, білім беру орталықтары, спорттық және тақырыптық лагерьлер, кәсіптік бағдар беру орталықтары, еңбекпен қамту орталықтары).

  Практика ретіндегі әлеуметтік педагогиканың функцияларын былайша атап айтуға болады: бейімдеу, әлеуметтік-педагогикалық оңалту, жұмылдыру,  толтыру, әлеуметтік-педагогикалық алдын алу, түзету, бақылау, насихаттау, ағарту. Бұл саланың міндеті әрбір нақтылы жағдайда әлеуметтік-педагогикалық проблемаларды шешумен анықталады.

Ғылыми пән ретіндегі әлеуметтік педагогика адамдардың және социум институттарының, мемлекет пен қоғамның ғылыми-танымдық қызметін көрсетеді. Ол педагогикалық ғылымның да және қоғамдық ғылымдар жүйесіндегі осы заманғы әлеуметтік-гуманитарлық білімнің де дербес бөлігі болып табылады. Осыған байланысты, оған тән мынадай сипаттық белгілерді атап көрсетуге болады: а) білімнің пәндік саласының тобы бойынша бұл – гуманитарлық ғылым; ә) білімнің мәнін көрсету тәсілі бойынша – феноменалистік; б) ойлау нысаны бойынша – эмпиристік. 

Ғылыми пән ретінде әлеуметтік-педагогиканың объектісі –  жеке тұлғаны оны практикалық әлеуметтік-педагогикалық қызмет үшін танып-білудің және қайта құрудың пәндік саласы болған қоғаммен өзара әрекетінде әлеуметтік қалыптасуын анықтайтын құбылыстар мен үдерістердің жиынтығы болып табылады. Пәні - әлеуметтік-педагогикалық білімдер, жеке тұлға мен социумның өзара әрекетінің жалпы заңдылықтары.

Ғылыми пән ретінде әлеуметтік-педагогиканың мақсаты  адам мен әлеуметтік ортаның өзара әрекетін үйлестіру бойынша әлеуметтік-педагогикалық қызметтің сапасы мен тиімділігін қамтамасыз етуді ғылыми-педагогикалық негіздеу болып табылады. Осы мақсатқа жету ғылыми пән ретінде әлеуметтік педагогиканың: аналитикалық талдау жасау, сипаттау, түсіндіру, бағдарлау, ұсыным жасау, танымдық, біріктіруші функцияларымен қамтамасыз етіледі. 

Ғылыми пән ретінде әлеуметтік педагогиканың міндеттері мынадай топтарға біріктірілген:

- практикалық әлеуметтік-педагогикалық қызметті зерттеу: социумның, ондағы әлеуметтік қатынастардың, субъектілер мен социум институттарының әлеуметтік-педагогикалық қызметінің даму заңдылықтарын анықтау; қайшылықтарды іздеу және үдерістерді анықтау, оларды оның әрқилы түрлері мен тұрпаттарында, әлеуметтік орта салаларында және оларды талдаудың түрлі деңгейлерінде шешу; әлеуметтік педагог қызметінің қағидаларын, мазмұнын, тәсілдерін, әдістері мен нысандарын әзірлеу; бір түрлі немесе басқа түрлі социумда әлеуметтік институттар мен әлеуметтік қызметтерді құру және қолдануды ұйымдастырудың негіздерін және олардың өзара әрекет бағыттарын құрып, қалыптастыру; әлеуметтік педагогиканың бастауларын анықтау; шетелдердегі кадрлардың, ұйымдар мен институттардың әлеуметтік-педагогикалық қызметіне талдау жасау және тәжірибесін бағалау;

- әлеуметтік педагогиканың өзін дамыту: ғылымның әдіснамалық, теориялық-әдіснамалық және теориялық негіздерін құрып-қалыптастыру; ғылымтанудың әлеуметтік-педагогикалық мазмұнын (объектіні, пәнді, мақсаттарын, міндеттерін, функцияларын, технологиялары мен әдістерін) анықтау; ғылыми білім саласы ретінде әлеуметтік педагогиканың процессуалдық, функционалдық, ғылыми-мазмұндық, ғылыми-пәндік құрылымын кешендеу; әлеуметтік педагогиканың технологиялық және ғылыми-әдістемелік негіздерін, әлеуметтік-педагогикалық практиканы ғылыми зерттеудің технологияларын және әдістерін жасау;

- әлеуметтік сала кадрларын даярлау үшін өзіндік білім беру кешенін теориялық негіздеу.

Білім беру кешені ретінде әлеуметтік-педагогика адамдар мен социум институттарының, мемлекет пен қоғамның ғылыми-білім беру қызметін көрсетеді. 

 Оның объектісі әлеуметтік сала мамандарын даярлаудың білім беру кешені болып табылады. Пәні – білім берудің түрлі деңгейіндегі кадрларды даярлау саласындағы ғылыми-теориялық (теориялық зерттеулердің нәтижелері) және ғылыми-эмпирикалық (әлеуметтік–білім беру қызметінің тәжірибесін қорытып-жинақтау нәтижелері) білімдер мен әлеуметтік-педагогикалық саладағы кәсіби қызмет бағыттары. 

 Білім беру кешені ретіндегі әлеуметтік педагогиканың мақсаты -  әлеуметтік саланың кадрларын үздіксіз даярлау жүйесін құру және жұмыс істеуін қамтамасыз ету болып табылады. Бұл мамандар өздерінің кәсіби қызметінде қоғамның түрлі саласының адамдарымен жұмыс істейтін болады: әлеуметтік педагогтар-практиктер, әлеуметтік педагогтар-зерттеушілер (ізденушілер, аспиранттар мен докторанттар) және теоретиктер; осы білім беру кешенінің оқытушылары, студенттер мен тыңдаушылары.

  Білім беру кешені ретіндегі әлеуметтік педагогиканың (ғылыми-білім беру) функциялары мыналар болып табылады:

       -  әлеуметтік педагогтың ғылыми білімдер жүйесін (оның мақсатына, мазмұнына және қызмет саласына байланысты) құру;

       -    әлеуметтік  педагогтың икемділігі мен дағдыларын дамыту;

       -  әлеуметтік  маманның жеке тұлғасының кәсіби-маңызды қасиеттерін дамыту;

       -  әлеуметтік саладағы репродуктивтік және өнімді (шығармашылық) кәсіби қызмет тәжірибесін (тәсілдерін) беру (үйрету);

       -   әлемге (адамға және социумға, олардың өзара әрекеті мен өзара қарым-қатынасына) эмоционалдық-бағалаушы қатынас жүйесін құру. 

   Білім беру кешені ретінде әлеуметтік педагогика органикалық өзара байланысты, өзара келісілген және практикалық қолданыстағы бірлік түрінде мыналарды қамтиды: 

       -    «әлеуметтік педагог» кәсібінің моделі;

       -   «Әлеуметтік педагогика» мамандығы бойынша жоғары кәсіптік білімнің мемлекеттік білім беру стандарты;

       -  Білім берудің түрлі деңгейі мен мамандықтарды даярлау үшін оқу-тәрбие үдерісін қамтамасыз етудің оқу-әдістемелік кешені;

       -    «Әлеуметтік педагогика» терминологиялық сөздігі;

       -    профессорлық-педагогтық құрам.

   Әлеуметтік педагогиканың логикалық-гносеологиялық деңгейдегі өзара байланысы 3.1 – кестеде көрсетілген.

                                                                                                                       3.1-кесте

Әлеуметтік педагогиканың логикалық-гносеологиялық деңгейдегі әдіснамалық талдауы инварианттарының өзара байланысы

	Әлеуметтік педагогиканың сапалы жағдайы
	Әлеуметтік практика ретінде әлеуметтік педагогика
	Ғылыми пән ретінде әлеуметтік педагогика
	Білім беру кешені ретінде әлеуметтік педагогика

	Объект
	Өзінің әлеуметтік ортасындағы адам (олардың өзара байланысында)
	Адам мен социумның өзара әрекеті
	Адам мен социумның өзара әрекетінің педагогикалық заңдылықтары

	Пән
	Адам мен социумның өзара әрекеті
	Адам мен социумның өзара әрекетінің педагогикалық заңдылықтары
	Әлемнің ғылыми әлеуметтік-педагогикалық бейнесі

	Мақсаты
	Жеке тұлға мен социумның өзара әрекетін (қатынасын) үйлестіру
	Әлеуметтік-педагогикалық қызметтің осы өзара әрекетті үйлесімді ету бойынша ғылыми негізділігін арттыру
	Әлемнің ғылыми-әлеуметтік-педвгогикалық бейнесін қалыптастыру


    Әлеуметтік педагогиканың негізгі категориялары оның терминологиялық аппаратын анықтайды, оның көмегімен объект және танып-білу және қайта құру пәні сипатталады. Олар әлеуметтік педагогиканың өзінің дамуына сәйкес тұрақты дамуда болады. 

   Осылайша, әлеуметтік-педагогикалық білімнің логикалық-гносеологиялық деңгейдегі әдіснамалық талдауы әлеуметтік педагогиканың, тұтас алғанда, барлық күрделілігі мен мазмұн байлығын көрсетуге мүмкіндік береді. 

   Әлеуметтік педагогиканың әдістемелік білімінің технологиялық деңгейі. 
   «Технология» ұғымын анықтауда осы сөздің құрылымының ерекшелігінен екі түрлі тәсілдеме туындайды.

   Біріншісіне сәйкес, технология,  бұл – практикалық қызметтің өнері,  шеберлігі туралы ғылым. Бұл контексте әлеуметтік-педагогикалық технология – болжанған әлеуметтік-педагогикалық мақсатқа жету өнері туралы ғылым. Ол әлеуметтік-педагогикалық технологияның өту заңдылықтарын, оған елеулі ықпал ететін факторларды, мақсатқа жетуді оңтайландыру жағдайларын зерттейді. Мұндай технология теориялық-зерттеуші сипатта болады.

   Олардың ішінде:

   -  теориялық әлеуметтік-педагогикалық технология, бұл – белгілі жағдайда әлеуметтік-педагогикалық проблеманы (әлеуметтік-педагогикалық проблемаларды) шешу үшін қажетті неғұрлым оңтайлы әдістер, құралдар мен тәсілдер (әрекеттер, операциялар мен рәсімдер) туралы ілім. Мұндай технология қызметтің нақтылы объектісіне қатысты қалыптасқан жағдаяттың белгілі  әлеуметтік-педагогикалық проблемасын шешудің нұсқасын сипаттауда, талдауда, негіздеуде пайдаланылады. Теориялық әлеуметтік-педагогикалық технологияның үлгілері: оқулық, оқу құралы, оқу-әдістемелік құрал, технологиянын теориялық әзірлемесі түрінде ұсынылады;

    -  зерттеуші әлеуметтік-педагогикалық технология, бұл – әлеуметтік-педагогикалық құбылысты, оның құрамдас бөліктерін, танылу ерекшеліктерін, танылу динамикасын, дамуын, сапалы өзгеруін бағытталған түрде басқару мүмкіндіктерін танып-білуге (терең танып-білуге) мүмкіндік беретін арнайы құрылған, ғылыми негізделген әдіс (әдістер мен құралдардың жиынтығын пайдалану жүйесі). Ол әлеуметтік-педагогикалық құбылыстың өзін, танылу динамикасын танып қана қоймай, үдерістің сапалы өзгеруін жобалауға мүмкіндік береді. Мұндай технологиялар: зерттеу бағдарламалары, зерттеу қызметі әдісі; эксперименттік әзірлеме түрінде ұсынылуы мүмкін. 

    Технологияның екінші тәсілдемесіне сәйкес, бұл – белгілі бір орта жағдайында адаммен, топпен жұмыста болжалды мақсатқа жетуді қамтамасыз ететін әдістерді (әдістердің жиынтығын), құралдар мен тәсілдерді маманның (мамандардың) іске асыруы бойынша әлеуметтік-педагогикалық қызметтің мақсатты түрде бағытталған және неғұрлым оңтайлы жүйелілігі (ретке келтірілген іс-әрекеттердің, операциялардың және рәсімдердің жиынтығы).     Мұндай технологиялар (практикалық-бағдарланған) қолданбалы сипатта болады. Олар арнаулы теориялық әзірлемелердің немесе бұған дейінгі (іс жүзіндегі) тәжірибенің негізінде құрылады. 

        Олардың ішінде мынадай түрлері бар:

       Жалпы тұрпатты практикалық технология – бұл маманның (мамандардың) белгілі бір ортада адаммен, топпен жұмыс істеуде болжалды мақсатқа жетуді қамтамасыз ететін әдістер, құралдар мен әдістердің жинақталуын іске асыру бойынша әлеуметтік-педагогикалық қызметінің мақсатты түрде  бағытталған, жобаланған және жоспарлы түрде атқарылатын оңтайлы жүйелілігі. Технологияның мұндай тұрпаты мынадай түрде ұсынылуы мүмкін: әлеуметтік-педагогикалық қызмет бағдарламалары: маманның (мамандардың) әлеуметтік-педагогиканың жалпы мәселелерін нақтылы объектімен жұмыста шешу үшің қолданылуы мүмкін. Олар әлеуметтік-педагогикалық жұмыстың сатылы кезеңдерін, әдістер мен құралдарын негіздеу және оларға болжалды нәтижеге жетуді қамтамасыз ететін әдістемелік ұсынымдар түрінде ұсынылуы мүмкін.

Мұндай тұрпатты технология мынадай түрде ұсынылуы мүмкін: әлеуметтік-педагогикалық қызметтің бағдарламалары: маманның әлеуметтік-педагогикалық міндеттерді (индивидуалдық даму және тәрбиелеу, түзету, педагогикалық оңалту) бойынша қолданыстағы әдістерді, жүйелілік және оларды қолданудағы ерекшелікті қамтитын жұмыс әдісі.

Жеке тұрпатты практикалық технология, бұл –  ортаның белгілі бір жағдайларында адаммен, топпен жұмысында болжанған мақсатқа жетуді сипатты түрде қамтамасыз еетін, белгілі бір жоспар бойынша реттелген, жоспарланған және жүйелі түрде іске асырылатын  іс-әрекеттер, операциялар мен рәсімдер. Бұл жағдайда әлеуметтік-педагогикалық технология болжанған нәтижеге жетуді қамтамасыз ету үшін оңтайлы жүйелілік пен олардың іске асырылуын ерекшеліктерін сипаттау түрінде ұсынылуы мүмкін. 

Әлеуметтік педагогикалық технологияның мұндай тұрпаты әлеуметтік педагогиканың жеке міндеттерін шешуде қолданылуы мүмкін. Мұндай технологияға мынадай мысалдарды келтіруге болады:

- жеке әлеуметтік-педагогикалық мәселелерді (проблемаларды) шешу үдерісінде маман қызметінің сценарийі;

- жеке әлеуметтік-педагогикалық технологияны шешу контексінде белгілі бір әдісті іске асыру әдісі; 

- Әлеуметтік-педагогикалық проблеманы шешу сценарийі және оған маман үшін әдістемелік ұсынымдар.

Әлеуметтік-педагогикалық технологияның барлық тұрпаты (теориялық, зерттеушілік және практикалық) өзара байланысты. Олар бір-бірін жиі толықтырып, танымдық және практикалық қызметтен қол жеткізілген нәтижелерді нақтылауға және жетілдіруге ықпал етеді.

Арнаулы әлеуметтік-педагогикалық зерттеулердің немесе маманның адамдардың түрлі топтарымен - әлеуметтік педагогика объектілерімен жұмысында жинақтаған практикалық жұмыс тәжірибесі негізінде әлеуметтік-педагогикалық технологияның тұрпатты нұсқауларының банкін құруға болады. Әрбір тұрпаттық технология теориялық, зерттеушілік немесе қолданбалы сипаттағы нақтылы  әлеуметтік-педагогикалық мәселелерді шешу мүддесінде клиенттердің белгілі бір тобына бағдарланады. 

3.3. Субъектінің ұстанымы тұрғысынан әлеуметтік-педагогикалық болмысты танып-білу және сапасын бағалау негіздері

Әлеуметтік-педагогикалық болмысты танып-білу және сапасын бағалау деңгейінде әлеуметтік-педагогика танып-білу және қайта құру әдіснамасын айқындайтын аса маңызды құрауыш аксеологиялық болып табылады. Оның субъектісі - әлеуметтік-педагогикалық тапсырысты анықтайтын және оны іске асыруды қамтамасыз ететін мемлекет немесе әлеуметтік-педагогикалық қызметті атқаратын, оған баға беретін маман. Осыған сәйкес, әлеуметтік-педагогиканың аксеологиялық негіздеріне талдау жасауды солардың ұстанымы тұрғысынан жүргізу қажет. 

Әлеуметтік педагогиканың аксеологиялық негіздері - әлеуметтік-педагогикалық болмысты танып-білу құндылықтары және оны қайта құру туралы ілім. Олар: 

- әлеуметтік педагогика қызметінің басымдықтары, мұраттары, құндылықтары, мақсаттары, нормалары мен ережелерін білдіретін білімді, сондай-ақ, негізгі білімді қамтиды. 

- әлеуметтік-педагогикалық білімнің иесі ретінде адамның бағытын анықтайды;

-   тарихи, әлеуметтік-педагогикалық сипатта болады;

Басымдықтар мемлекет пен қоғамның әлеуметтік саясаттына, олардың өзара әрекетіне байланысты. Осы заманғы Ресейде басымдықтар мыналарды қамтиды: 

       -    әлеуметтік әділдік;

       -    адамды, соның ішінде, баланы әлеуметтік қорғау;

       -    жеке тұлға дамуын әлеуметтік-педагогикалық сүйемелдеу;

       -     әлеуметтік-педагогикалық қызмет көрсетулер; 

       -     адамның әлеуметтік дербестігі.

Осы заманда идеялық мұраттар көп жағдайда РФ Конституциясы сондай-ақ, басқа да нормативтік құжаттармен анықталады. Олардың негізінде адамды әлеуметтік-педагогикалық қорғаудың басымдықтары жатыр. Әлеуметтік педагогиканың көптеген мұраттары ұлттық және діни дәстүрлермен, адамға, балаға, отбасына, отбасылық тәрбиеге, мектепке және басқа әлеуметтік-мәдени факторлармен анықталады. 

Құндылықтар қоршаған әлемнің объектілері мен құбылыстарының адам үшін оңды немесе кері мәнді болуын, олардың адамның өмір сүру салаларына қатысушылығын айқындайды. Бұл – мәдениеттің басты элементтерінің бірі. 

Әлеуметтік-педагогикалық құндылықтар ретінде жеке тұлғаның (патриотизм, әлеуметтік бағдарлылық және табыстылық, тәртіптілік) және мемлекеттің (адамдардың қызметінің тиімділігі, әлеуметтік әл-ауқаты, білімі) құндылықтары саналады. Олар азаматтық қоғамның құндылықтары мен ұлттық жобаларында (қорғалғандық, бостандық, ұлттық идея, патриотизм, рухани байлық) көрініс тапқан.

Қағидалар – объективті сипатта болады, оларды есепке алу және олардан туындайтын негізгі талаптарды орындау, әлеуметтік-педагогикалық қызмет табыстылығының перспективаларын анықтайды.

Мақсаттары -  мінез-құлық элементтернің бірі, сапалы қызметтің тікелей көрінісі, санадағы, ойдағы қызметтің нәтижесі және оған жетудің жолдары мен тәсілдері болып сипатталады, қол жеткізілуіне бағытталған іс-әрекет нәтижесінің алдын ала мақтан тұтарлық саналы образы.

Әлеуметтік-педагогикалық таным және әлеуметтік-педагогикалық шындықты қайта құру мақсаттары алға қойылады. Әлеуметтік-педагогикалық танымның мақсаты - әлеуметтік-педагогикалық құбылыстардың себептік-салдарлық байланыстары мен заңдылықтарын анықтау және олардың негізінде теориялар мен әдістердің әзірлемесін жасау. Әлеуметтік-педагогикалық қайта құрудың мақсаты -  жеке тұлғаның неғұрлым мақсатқа сай қалыптасуын қамтамасыз ету.

Әлеуметтік нормалар – ресми белгіленген немесе әлеуметтік-педагогикалық практиканың әсерінен қалыптасқан алдын ала ескертпе және қоғамда өзін-өзі ұстау ережесі мен қоғам өмірінің нақтылы тарихи жағдайларында адамның өзін-өзі ұстауын білдіреді. Олар жеке тұлғаның топтағы өзін-өзі ұстауда қалыптасқан немесе белгіленген мінез-құлқын, яғни оны сақтау индивид үшін өзара әрекетте қажетті шарт болатын стандарттарын анықтайды. 

Әлеуметтік нормалар ресми және ресми емес сипатта болады. Ресми әлеуметтік нормалар – бұл заңнамалық актілерде, лауазымдық нұсқауларда, ережелерде, жарғыларда, басқа да ұйымдастыру құжаттарында баяндалған әлеуметтік нормалар. Ресми емес – қоғамда қалыптасқан және ортаның жазылмаған ережесі болып табылады. 

Ереже жекеше сипатта болады. 

Әлеуметтік педагогиканың дүниетанымдық деңгейі. Субъектінің           дүниетанымдық деңгейі оның әлеуметтік-педагогикалық қызметке көзқарасы мен сенімін, тәжірибесін білдіреді. Ол субъектілердің өмірлік негізгі ұстанымдарын, олардың сенімдері мен идеяларын, қағидаларын, бағдарлы құндылықтарын анықтайды. Нақ дүниетанымдық  деңгейі субъектінің әлеуметтік педагогиканың мәнісін қалай қабылдайтынын, яғни оның тиісінше танылуын көбінесе анықтап береді. Мемлекеттік деңгейде шенеунік әлеуметтік педагогиканың мемлекеттегі орны мен рөлін және оның даму келешегін анықтайды, мекеме, маман қызметінің әлеуметтік-педагогикалық бағытын бағалайды; зерттеуші - әлеуметтік педагогикалық болмыс және оның ғылым ретінде даму перспективасы; практик - әлеуметтік-педагогикалық қызметке, оны практикада іске асыруға және нәтижелерін бағалауға бағытталған қарым-қатынас. 

Әлеуметтік педагогиканың әдістемелік деңгейі – танымдық және қайта құру қызметтерінің тәсілдерін қамтиды. 

Қайта құру қызметінің тәсілдері: 

-  белгілі бір педагогикалық технологияны іске асыру бойынша қызметтің жасалып шығарылған әдісі;

-  белгілі бір әдісті іске асырудың техникалық тәсілдері, әдістің нақтылы жүзеге асуы. Осы мағынасында әдістеме кейде әдісті іске асыру техникасының синонимі ретінде қарастырылады;

-  жеке бөлімдерді, тақырыптарды үйрену, оқу сабақтарының әрқилы түрлерін өткізу – сабақ берудің жекеше әдістемесі бойынша ұсынымдарды қамтитын оқу пәндерінен сабақ беру үдерісіндегі педагогикалық қызметтің ерекшеліктері. 

Әлеуметтік педагогикадағы ғылыми зерттеу (танып-білу) әдістемесі кеңінен танымал. 

Әлеуметтік-педагогикалық технологияны әдістер айқындайды. Әлеуметтік педагогикадағы әдіс – бұл адамның, топтың белгілі бір проблемаларын шешудің жолы (тәсілі).

Адамның проблемасын шешу жолы (тәсілі). 

Адамның проблемасын шешу үдерісінде сырттан оған бір нәрсені қосуға не оған бір нәрсені енгізуге, оны бір нәрсемен толтыруға болмайтыны мәлім. Оларды тек адамның өз әлеуетін іске асыра отырып қана жеңуге болады. Әдістерді қолдану адамды оның дербес шешімімен белгілі бір іс-әрекетке жетелеуге, дамуға, меңгеруге, игеруге, меңгергенді түзеуге, қандай да бір мүмкіндіктерді жетілдіруге; білімді, икемділікті, дағдыны қалпына келтіруге және оларды жетілдіруге бағытталған. Бұл ретте, субъектілік, объектілік, функционалдық, пәндік және орталық сияқты факторларды ескеру қажет.       

Субъектілік фактор ықпал етудің сыртқы және ішкі әдістерін анықтаушы маманның (мамандардың) әдісті қолданудағы субъектілігімен байланысты (егер әңгіме өзін-өзі жетілдіру әдістері туралы болса, мұндай әдіс «өзін» деп басталады). 

Объектілік - мақсатқа байланысты өзара әрекет етуге тура келетін адам (топ). Бұл. Бір жағынан. өзара бірлескен қызмет. өзара әрекет әдісі және басқа жағынан – барабар әрекет. 

Функционалдық – негізгі (басты, жетекші) және қамтамасыз етуші әдістердің белгіленуіне негізделеді. 

Негізгі мақсат – бұл объектіні (адамды, топты) болжанған мақсаттың іске асырылуын қамтамасыз ететін белгілі бір әрекет, қызметке жұмылдыратын нәрсе. Ол іске асырылатын іс-әрекеттің, қызметтің (практикалық әдістер) әдістерін анықтайды. 

Қамтамасыз ететін мақсат – іс-әрекет әдісін іске асырудың тиімділігін және сапасын көтеруді қамтамасыз етеді. Ол адамның санасына, сезіміне; қызметті ұйымдастыруына; әрекетті ұмтылдыруға (тежеуге); өзін-өзі сендіруге, өзін-өзі ұйымдастыруға; өзін-өзі көтермелеуге; өзін-өзі мәжбүрлеуге; әсер ететін әдістерді анықтайды.

Пәндік - әдістің функционалдық мүмкіндіктерін іске асыру әдісімен байланысты. 

Осы фактормен әдістерді топқа бөлудің шарты: 

-  іс-әрекеттер (практикалық әдістер) – жаттығулар, ойындар (ойын әдістері), үйренулер;

-   ықпал етулер – иландыру әдістері, ақпараттық әдістер;

-  қызметті ұйымдастыру – қызметтің белгілі бір сипаттарын анықтайтын жағдаяттық ортаны құру, қызметті басқару, бақылау әдістері;

- ұмтылдыру (тежеу) - әрекеттер мен қылықтардың белсенділігін ұмтылдыратын (тежейтін) көтермелеу, жарысу, мәжбүрлеу, бақылау, жағдаят туғызу әдістері.

Кейбір әдістер түрлі функционалдық топтарда орын алуы мүмкін. Мысалы, ойын әдістері, жағдаяттық ортаны құру әдістері. 

Орталық - әлеуметтік-педагогикалық қызметті іске асырудың орнына байланысты. 

Бұл ретте, әдіс өзінің осы ортада қолданылуы мүмкіндігімен және мақсатқа сай болуымен анықталады. 

Әдістер кез-келген әлеуметтік-педагогикалық технологияның құрамдас бөлігі болып   табылады. Технологияның атауы кейде онда қолданылатын жетекші әдіс (әдістер тобындағы) бойынша анықталады. Жеке технологияның атауынан жетекші әдістердің бірі көрініс табуы мүмкін. 

Құралдар - солар арқылы әдіс іске асырылатын құралдар. Құрал әдістің анықтаушы факторы болуы мүмкін. Сонымен қатар, құрал әлеуметтік-педагогикалық технологияның қолданылу факторы (мысалы: ойын, оқу, туризм), негізгі бастауы болуы мүмкін. 

Педагогикалық әдебиетте бұл ұғымдарды шатастыру жиі кездеседі, яғни әдісті - құралдан, құралды - әдістен айыру қиын болады. Әдіс пен құрал ұғымдарының ұсынылып отырған нұсқасы оларды неғұрлым дәл ажыратуға және олардың өзара байланысын көрсетуге мүмкіндік береді. 

Педагогикалық (әлеуметтік-педагогикалық) үдерістің құралдары мен педагогикалық (әлеуметтік-педагогикалық) қызметтің құралдарын бөліп атауға болады. 

Педагогикалық үдеріс құралдары – маманның әлеуметтік-педагогикалық технологияны ендіру үдерісінде атқаратын қызметінің құрамды бөлігі болып табылатын құралдар. Оларға мыналар жатады: оқу, еңбек, білім беру мекемесіндегі белгіленген мінез-құлық ережесі; режім (түзету колониялары үшін); мәдени-демалыс қызметі; денешынықтыру-сауықтыру, денешынықтыру-спорт қызметі; туризм; қоғамдық жұмыс.

Педагогикалық қызмет құралдары, бұлар - маманның әлеуметтік-педагогикалық жұмыс үдерісінде адамға, топқа ықпал ету үшін қолданатын құралдары. Көбінесе, бұл - әдістің құралдары. Оған: сөз, әрекет, үлгі, кітап, техникалық құралдар жатады.Осылайша әлеуметтік-педагогикалық мақсатқа қол жеткізу қамтамасыз  етіледі.

Әлеуметтік педагогикада әлеуметтік-педагогикалық технологияның (жалпы және жекеше) ұйымдастыру жағын  немесе әдісті нысан анықтайды. Қолданылатын саласына байланысты олар мыналарға бөлінеді:

· әлеуметтік педагогика орталығының неге қарайтынын анықтайтын

нысандар, бұл – орталықтың ұйымдастыруға қарастылығы: мемлекеттік (жалпы білім беретін, кәсіптік), ведомстволық (әлеуметтік даму министрлігі), денсаулық сақтау министрлігі, ІІМ, діни, коммерциялық, қоғамдық;

       - Әлеуметтік педагогика орталығының функционалдық міндетін анықтайтын нысандар, бұл – орталық жағдайында функционалдық міндеттерді шешудің өзіндік ерекшелігін анықтайтын ұйымдастырушы жүйе: оқыту, тәрбиелеу, педагогикалық түзету, түзеу, балалар мен жасөспірімдердің белгілі бір топтарының педагогикалық құқықтарын қалпына келтіру;

   -  әлеуметтік-педагогикалық жүйе нысандары, бұл - әлеуметтік-педагогика орталығының қолданылуын ұйымдастыру нысандары: ынтымақтастық, авторитарлық, гуманитарлық, спорттық;

   - педагогикалық үдеріс нысандары  - әлеуметтік-педагогика орталығының педагогикалық үдерісін негіздеуші мазмұндық - ұйымдастырушы фактор: оқу, оқу-тәрбиелік, тәрбиелік, қайта тәрбиелеуші, еңбек оқу-еңбек спорттық, демалыстық;

    -   педагогикалық өзара әрекеттестік нысандары – кеңістік пен уақыт ішіндегі нақтылы педагогикалық әрекетті ұйымдастыру тәсілі. Олар: бұқаралық – мерекелер, кештер, ертеңгіліктер, диспуттар, жарыстар, жорықтар, экскурсиялар; топтық бірлескен қызмет қызығушылық бойынша клубтар, үйірмелер, театр қызметі;  жеке даралық   - көмек, сабақтар, тапсырмалар.             

   Сонымен, әлеуметтік-педагогика әдіснамасы түрлі: гносеологиялық, дүниетанымдық, ғылымтану, ғылыми-мазмұндық, технологиялық және ғылыми-әдістемелік деңгейлерде талдануы мүмкін. Осы деңгейлердің әрқайсысында әлеуметтік-педагогиканың түрлі элементтерін танып-білу іске асырылады.

Өзін-өзі бақылауға арналған сұрақтар мен тапсырмалар

1. Педагогика әдіснамасының мәнісін ашыңыз. 

2. Әлеуметтік педагогиканың әдіснамалық білігінің негізгі белгілері қандай?

3. Әлеуметтік педагогиканың әдіснамалық негіздері олардың мәні мен мазмұны.

4. Әлеуметтік педагогиканың негіздері қандай?

5. Әлеуметтік педагогика әдіснамаларының негізгі проблемалары қандай?

6.  Әлеуметтік педагогиканың гносеологиялық негіздері, олардың мәнісі.

7.  Әлеуметтік педагогикаға практикалық, теориялық түрде және білім  саласы бойынша сипаттама беріңіз.

8.  Әлеуметтік педагогиканың дүниетанымдық негіздері.

9.  Әлеуметтік педагогиканың логикалық –гносеологиялық негіздері     қандай?

      10.  Әлеуметтік педагогиканың ғылыми-мазмұндық деңгейі қандай?

      11.  Әлеуметтік педагогика мәселелерін жүзеге асыруға ғылыми-теориялық тәсілдемелері  

             қандай? 

                                                     4-тарау

      Әлеуметтік педагогиканың негізгі қағидалары және олардың талаптарын іске асыру

       Әлеуметтік педагогика қағидаларының проблемалары оның теориялық-әдістемелік негіздерінің әзірлемесімен байланысты. Бұл әлеуметтік- педагогикалық үдерістің тиімділігіне әсер ететін негізгі базалық ережелерді анықтауға мүмкіндік береді.
        Аталмыш тақырып мына проблемаларды қарастырады:
       -    әлеуметтік педагогика қағидалары ұғымы және оның мәні;

       -   әлеуметтік педагогиканың негізгі қағидаларына жалпы сипаттама және олардың талаптары. 

    4. 1. Әлеуметтік педагогика қағидалары ұғымы және оның мәні
        Қағидалар әлеуметтік оқыту және тәрбиенің негізгі заңдылықтарын көрсетеді, солардан туындайды және сондықтан, өзінің өмір сүруі мен әрекеттерінің обьективтік табиғатын құрайды. Олардың әрқайсысы  әлеуметтік педагогтың теориялық негіздемелері мен практикалық қызметінің міндетті ережелері мен талаптарын ұсынады. Қағида нормативтік-реттеуші функцияны атқарады.

       Қағида көбінесе ережемен теңеседі. Алайда, өзінің көлемі жағынан ереже қағидадан тар шеңберлі. Ол қағидамаен салыстырғанда, жеке ұғымға жатады және жеке ережені, нақтылы жағдаятта қолданылатын әдісті көрсете отырып, содан туындайды. Педагогикада алатын орнына қарай,  ереже рецептуралық ұсынымдар сипатында болады, Қағиданың құрамында көптеген ережелер орын алады, бірақ, олардың жиынтығы құбылыстардың жиынтығы ретінде олардың мәнін бере алмайтындықтан, әлі де қағиданы құрай алмайды. 

        Ереже – бұл маман қызметінің міндетті сипатын білдіретін белгілі бір норма.Ол қағидаға қарағанда, неғұрлым жеке сәттерде атқарылу міндеттілігін көрсетеді және оның (қағиданың) талаптарынан туындайды. Талаптар орындалуға міндетті ереже, шарт болып табылады. 

         Ұсыным – біреу немесе бір нәрсе туралы есепке алу, практикалық орындау үшін қажетті кеңес, тілек, жағымды пікір.

         Өзінің мәні бойынша, әлеуметтік педагогика қағидалары әлеуметтік- педагогикалық қызметтің ұйымдастырылу мазмұнына және қылмыстық іс жүргізу жағына негізгі талаптарды білдіреді. Олар теория мен практиканың өзара байланысын анықтайды, болжалды нәтижеге жету проблемасын шығармашылықпен шешуге көмектеседі.

        Қағида белгілі бір заңдылықтың, оның атқарылу шарттарын немесе практикалық қызметті  күнделікті  бақылаудың нәтижесін және  одан  туындайтын  және  белгілі  бір  ережелер,  талаптар,  ұсынымдар  түрінде  рәсімделген  қорытындылар болып табылады.

        Қағидалар былайша  бөлінеді:

        - ғылым ретінде әлеуметтік педагогика қағидалары. Олар:  жалпы  әдістемелік  сипатта  және  жалпы  ғылыми пән ретінде  әлеуметтік  педагогикаға  тән болады. Мұндай  қағидалар: ғылымның  заңға  теңесетін  бастапқы қалпы; негізінде заңдардың тобы жататын  неғұрлым  жалпы  ереже;  занның  жекеше  іске асырылуы. Мұндай  қағидаларға  ғылымилық ,  обьективтілік,  тарихилық, практикаға  байланыстылық  жатады;

       - практика ретіндегі  әлеуметтік  педагогика  қағидалары  (тікелей  айтқанда, әлеуметтік-педагогикалық қызметті ұйымдастыруды негіздейтін қағидалар). Олар  орындалуы  әлеуметтік-педагогикалық  қызметтің  жоғары  ұйымдастырылуын және  тиімділігін  қамтамасыз  етуге  ықпал  ететін  бастапқы  базалық  ережелерді,  талаптарды  білдіреді. Бәрінен бұрын  соларды  әлеуметтік педагогика  қағидаларымен  теңестіреді;

       - әлеуметтік  саланың  мамандарын  даярлау  бойынша  білім беру  қағидалары. Бұл  жоғары  (орта кәсіптік) мектеп қағидалары,  олардың талаптарын  орындау  мамандарды  даярлаудың сапасын қамтамасыз етеді: Мұндай  қағидаларға, сондай-ақ, жалпы  сипат  тән, жоғары (орта  кәсіптік)  мектептің заңдылықтарын  көрсетеді және  олардың  талаптарын жоғары (орта)  кәсіби  мамандарды  даярлауда ескеру қажет.

       Қағидалардың ерекшелігі сонда,  егер әлеуметтік  педагог олардың  талаптарын  ескеретін болса, онда  олардың  жоғары  нәтижеге қол жеткізу  мүмкіндігі  мейлінше  өте зор. Іс  жүзінде  маман жеке  өз  тәжірибесі  немесе басқалардың  тәжірибесі  арқылы  көптеген  (ал, кейде тек бірнеше, тұрпаттық)  әлеуметтік-педагогикалық қызмет қағидаларын  көрсететін ұсынымдарды  пайдаланады және бұл  оған  жұмыс барысында  көп көмегін тигізеді. Бұл жағдайда  игерілген ұстанымдар  маманның практикалық  қызметін анықтайтын нормалар,  ережелер  нысанында іске  асады. Әлеуметтік педагогика қағидаларын  арнайы  үйрену  маманға кәсіпті  меңгеру  үдерісінде  оған  практикалық жұмысында  табиғи  қажетті  болып саналатын  ұсынымдарды  игеруге  мүмкіндік береді.

         Практика ретінде  әлеуметтік педагогика  қағидалары  оның  үдерісі мен нәтижесіне, тиісті  қызметке, елеулі  ықпал ететін  факторларға сүйенетін  топтарға бөлінеді. Олардың әрқайсысы өз заңдылықтарына  сүйенеді және олардан тиісті  қағидалар туындайды. Әлеуметтік педагогикада  факторлардың рөлі жоғарыда қаралды. Бұл  ретте, олардың  әрқайсысы әлеуметтік  педагогикалық  қызметті  іске асырудың  тиімділігін негіздеуші қағидалардың жиынтығын  анықтайтындығын  атап көрсетеміз. Әлеуметтік педагогикада  осы  қағидаларды  біліп,  олардың  талаптарын  басшылыққа алу қажет.

4.2. Әлеуметтік педагогиканың негізгі  қағидаларына және олардың талаптарына жалпы  сипаттама
       4.2.1. Объектілік фактормен байланысты  әлеуметтік  педагогика қағидалары 
       Объектілік фактордан туындайтын неғұрлым маңызы  қағидалар:  табиғатқа сәйкестік,  жеке даралыққа   байланыстылық  және  гуманизм.
        Табиғатқа сәйкестік

        Қағиданың бастауы. Педагогикаға қағиданы  енгізген Ян Амос Коменский (1592-1670). Ол баланың дамуына  табиғи  және  әлеуметтік ортаның өзара  әрекеттестігіндегі  индивид  ретінде  қарады. Мұның маңыздылығын көптеген педагогтар  мойындады.  И.Г.Песталоцци:  «Өзімнің кемел жасымның көп бөлігін арнаған элементарлық  білім беру идеясы,  теориялық және  практикалық түсіндіру...  табиғатқа сәйкес  даму  және адамзаттың күші мен  тума  нышандарын қалыптастырудан  өзге  дәңеңе де емес» 1 - деп жазды.

        Қағиданың мәні. Адам табиғи  болмысқа  жатады және  табиғаттың, соның ішінде және де  әлеуметтік табиғаттың  заңдары  бойынша  дамиды. Бұл  белгілі  бір жағдайларда  нақтылы  адамның  тиісінше бағыты, даму  динамикасы және тәрбиесі  болатындығын көрсетеді. Адамға  деген  көзқарас әлеуметтік-табиғи болмысқа  деген көзқарас болуға тиіс. Қағиданың екі түрлі  құрамдас  бөлігі бар:  тұтастай табиғат және оның бір бөлшегі – адам  (адамның  өзіндік  табиғат). Адамды оның табиғи  мүмкіндіктерін ескере  отырып  және  оның  шегінен асырмай  ғана  дамытуға  және  жетілдіруге  болады. Олай  болмаған  жағдайда  оның  болмысын  бүлдіріп,  құрту  басталады.

        Қағиданың негізгі талаптарына  мынадай  қажеттіліктерді  жатқызуға болады:

· адамның  дамуы  мен  тәрбиесінің заңдылықтарын білу  және  соларға  

сәйкес  бүкіл  әлеуметтік-педагогикалық  қызметті  құра білу;

· адамның яғни  әлеуметтік-педагогикалық жұмыс объектісінің  жас 

шамасы  мен  жыныстық  жеке даралық   ерекшеліктерін  ғана емес,  сонымен қатар,  жақын  және алыс  болашағының мүмкіндіктерін  зерттеу,  білу  және ескеру;

· объектімен әлеуметтік-педагогикалық жұмыстың таңдалмақшы  

мақсаттарын,  оларға  жету  құралдарын  оның  бейімделушілігімен,  жеке даралық   ерекшеліктерімен және  мүмкіндіктерімен,  сондай-ақ, өзгеру  динамикасымен сәйкестендіру;

· ерекше  мұқтаждықтары,  жеке даралық,  жеке даралық-түзеу  және  түзеу-қалпына  келтіру  арқылы  даму  ерекшеліктері бар  балалармен  жұмыста,  олардың  әрқайсысы  үшін  жеке даралық   түрде  өзін-өзі  жетілдіруіне  неғұрлым  оңтайлы  жағдайларды  туғыза отырып,  зерттеу;

· әлеуметтік – педагогикалық  жұмыс  үдерісінде  адамның   табиғатына 

сәйкес дамуын  және  тәрбиесін  ғана  емес,  сонымен бірге,  мақсаттарын  іске  асыруға  оның табиғи  мүмкіндіктерін  де ескеру.

Жеке даралыққа негіздеу (жеке даралық тәсілдеме) қағидасы  
Қағиданың бастауы.

Түзеу-тәрбиелеу  мекемелерімен  байланысты индивидуализациялау идеясы жайлы Дмитрий  Андреевич Дриль (1846-1910)  XIX ғ, басында-ақ  айтқан болатын. Кейіннен  ол оның  жалпы  педагогика  үшін  маңызына  көңіл  аударды. _________________________________________________________

1  Я.А.Коменский, Д.Локк, Ж,Ж.Руссо, И-Г,Песталоцци, Педагогические наследие. М.: Педагогика, 1988, 210-б.
     Қағиданың  мәні. Қағиданың  негізіне  жататын  нәрсе – адамды  оның  барлық жеке даралық ерекшеліктерімен,  мүмкіндіктерімен,  артықшылықтары және  кемшіліктерімен, яғни  ол  қандай  адам болса, сол  күйінде  қабылдау  болып табылады. Адам - өзінің  даму  мазмұны,  мүмкіндігі,  тәрбиесі  және  соларға  сай  әрекеттері  бар  ерекше  әлем. Бұл фактор  нақтылы  адаммен  жұмыста  оның  дамуы  мен  тәрбиесінде  жеке даралық   әлеуметтік  әлеуетін  неғұрлым  толығымен  қамтамасыз  ететін  әлеуметтік-педагогикалық  қызметтің өз  әдістері  мен  тәсілдері,  ерекше  тәсілдемесі  қажеттігін негіздейді.. Қағиданың  мәні сонда - әлеуметтік-педагогикалық қызмет  объектінің  жеке даралығын, оның  әлеуметтік  жағдайы мен мүдделерін ескере отырып,  құрылады  және іске  асырылады.

   Жеке тұлға,  жеке даралық тәсілдеме қағидасының талаптарын  іске  асыру  мынадай ұсынымдардың  есебімен қамтамасыз етіледі;

· адаммен (топпен)  жұмыс  жүргізу  алдымен   оны  танып – білуден 

басталады. Бұған  бастапқы диагностика,  әлеуметтік  педагогтың объектінің жеке даралық  ерекшелігін  неғұрлым  толығымен білуге  ұмтылысы  ықпал  етеді. Маманның   бірінші  кездесуінде-ақ  адамның  өзіндік  ерекшелігін  барынша  толық  бағалай  білуге  қабілеттілігі  және  өзінің онымен  қызметін   жеке даралығын  танып-білген жеке  тәжірибесі  негізінде  құруы ерекше  мәнге ие;

· әлеуметтік  педагогтың  әлеуметтік-педагогикалық  қызметтің үдерісіне  

және өзінің  де, оның   да   бір-біріне  үйренісе бастайтын   адаммен жұмыс  жүргізуінің бастапқы  кезеңіндеғі ерекшеліктеріне  қарау қажет;

· объектінің жай-күйі мен  оның жұмыс үдерісіндегі  өзгеру  динамикасын  

ескеру  қажет. Осы  жұмыста объектінің  жай-күйінің  өзгеруі  және іске асыру  қызметінің  талаптары  есебімен мүмкіндігі  жеткенше  икемділігін көрсету;

· осы  адаммен әлеуметтік-педагогикалық  жұмыс үдерісінде ол үшін 

неғұрлым «жайлы» жағдайларды  туғызуға  ұмтылу және оны  өзін  мақсатқа  сай  түрде  танытуға  және  өзін-өзі  іспен көрсетуге  бағыттау қажет.

        Гуманизм қағидасы

        Қағиданың  бастауы. Гуманизм  идеясы  қайта  өрлеу  дәуірінде (Италияда XIV – XVI ғғ.,  Еуропаның  басқа елдерінде XV – XVI ғғ. соңында) пайда болған. Алайда,  бұл идеяның жетілу  үстіндегі  адамның тәрбиесінде  гуманистік  қарым-қатынасқа  қол  жеткізуі үшін  көптеген  ғасырлар  қажет  болды.

      Әлеуметтік  педагогикадағы  гуманизм  қағидасының  мәні – адамның әлеуметтік  құндылықтарының басымдылығын,  оның  құқықтарын  қорғау және қамтамасыз ету,  дамуы  мен тәрбиесіне,  өмірде  өзін-өзі табуына,  қоғамға  сіңісуіне  көмек  көрсету үшін жағдай  туғызуды  білдіреді.

         Қағиданың негізгі талаптары:
       -   дамыту  мен тәрбиелеу  адамның мүддесін  бағытталады және оның өзін-өзі  жетілдіруіне мүмкіндік туғызуға тиіс;

       - тәрбие адамды оның  жеке даралық     мүмкіндіктеріне неғұрлым  сәйкес келетін және  жеке тұлғаның  өзін-өзі  құртуына  жол  бермейтіндей  белгілі бір  жағдайларға жеткізуі тиіс;

       - Гуманизм  шектен тыс қамқорлыққа  және бетімен  кетушілікке айналмауға тиіс;

       -   Баламен өзара қарым-қатынаста  оның өзімен-өзі  болу құқығын тану, жеке басының қадір-қасиетін құрметтеу  қамтамасыз етілуге тиіс.

      Ерекше мұқтаждықтары бар балалармен  өзара  қарым-қатынас  үдерісінде  ерекше  талаптар  қойылады. Оның  мәні - балаға  мейіріміен қарай  отырып, жеткілікті түрде  қатал, бірақ өмірлік қажетті  жағдайларда  ұстау, оның неғұрлым  толық және  мақсатты  дамуын, тәрбиесі  мен өзін-өзі  танытуын  қамтамасыз ету болып  табылады.

4.2.2. Субъектілік фактормен  байланысты  әлеуметтік-педагогика қағидалары
        Субъектілік  фактор  кімге нақтылы  әлеуметтік-педагогикалық  қызметті  қалыптасқан  жағдайға  байланысты  тапсыру  қажеттігін  және оның  нәтижелілігіне  қажеттіліктерді (талаптарды)  анықтауда  маңызды. Бұл  фактор және  әлеуметтік-педагогикалық қызмет  үдерісін  және (немесе) нәтижесін бағалауда  да (талдауда) маңызды.

        Аталмыш фактордан  туындайтын  неғұрлым  маңызды  қағидалар: әлеуметтік-педагогикалық  қызметтің  (тәрбиенің) жеке тұлғаға,  жеке  тұлғаның өсуі  және  әлеуметтік  педагогтың  беделіне  негізделуі,  әлеуметтік-педагогикалық  қызметтің  кәсіби біліктілігі мен  нәтижелілігінің өзара байланыстылығы.

Әлеуметтік – педагогикалық  қызметтің  жеке  тұлғаға негізделу  қағидасы
         Қағиданың  бастауы. Жеке тұлға  жеке  тұдғаны  қалыптастырады. Бұл - ежелден  белгілі  ақиқат. Бұл  өскелең  ұрпақты   оқыту мен тәрбиелеу  бойынша  мүғалімдер мен  мамандарды  арнайы  даярлауға  ұмтылудың  мәнін  түсіндіреді. Мұғалімдерді   даярлау үшін  оқу орындарын 1679 жылы - Брауншвейг (Германия),  1687 жылы – Везел, 1701 жылы  Кенингсберг  қалаларында  құруға  талпыныс  жасалды. Еуропадағы  алғашқы  мұғалімдік  семинария 1748 жылы Германияда, Берлиндегі  Геккер реалдық  училищесінің  жанынан ашылды. Ресейде Екатерина ІІ  императрицаның Жарлығымен (1729-1796)  1782 жылғы  7  қыркүйекте  халық  училищелерін  құру туралы  комиссияның  міндетіне «қабілетті   мұғалімдерді  даярлау»  енгізілді.

       Қағиданың мәні. Маманның  жеке басы  үлкендердің  кішілерге  мәдениеттілікті  үйретуіне  тікелей  жұмыс  істейтін  адамдардың оған  және  оның  қызметіне  деген өзгеше  қарым-қатынасын  анықтайды. Ол әлеуметтік  педагогтың  беделін,  оған  деген сенімді, өзі  бейнелейтін мәдениеттіліктің  өзгешелігін  сөзі  және  ісі  арқылы  көрсетеді. Шынын  айтқанда,  әлеуметтік-педагогикалық  қызметті  адам өзінің  индивидуалдық  стилімен  жүргізіп,  іске  асырады. Қызмет  үдерісінде  объекті  мен  субъекті  арасында   мәдениеттерінің,  ерік-жігер  күштерінің,  эмоционалдық  өзгешеліктерінің өзара  алмасуы  жүреді. Нақтылы  адамның,  оның үстіне  түрлі  адамның  педагогикалық  қызметі  жағдаятқа  қарай  ерекшеленеді. Басқаның  еңбегін  көшіруі,  тәжірибесін  қолдануы  мүмкін,  бірақ  тура  соның  авторындай  болуға  болмайды. Игеру  арқылы  міндетті  түрде  орындаушының  сүйкімі  мен  эмоциясын,  ерік күшін, мінезі мен  сөйлеу  өнерін  сіңіріп  алады.

      Мұндай  құбылысты  актерлік  қызметтен  байқауға  болады. Бұл  бір қарағанда, бір ғана көшірме  жұмыс,  бір ғана орта – сахна  сықылды,  нәтижесі  міндетті  түрде  өзгеше. Өзгешелік  актердің  басқа  актерлердің  ішкі  және  эмолциялық  көңіл-күйіне,  көрермендердің актердің  ойынын  қабылдауы,  оны  түсініп-сезінуі және басқа   факторларға  байланысты. 

       Педагог  та  актер  сықылды  кәсіби  міндеттерді  кез-келген  күйінде  шеше білуге  тиіс деп  саналады. Алайда,  бұл  олай  емес. Әдетте,  актер  спектакль алдында  кейіпкердің  бейнесіне  ену  үшін  өзін-өзі  бағыттайды. 

Ол үшін киімін ауыстырады,  гримденеді,  өзінің  осы  сәтке  дейінгі  проблемаларынан,  ішкі  жай-күйінен  қол  үзіп,  рөлге  енеді. Тәрбиешіде  мұндай  мүмкіндік  болмайды. Ол бірден жағдаятқа қарай  әрекет  етуге  және  шешім  қабылдауға  тиісті. Тәрбиенің бағыты  және  ықпалдылығының  қарқыны   тәрбиешінің қызметіне  байланысты. 

       Педагогтың  педагогикалық  қызмет  өнері  индивидуалдық   сипатта болады. Белгілі  бір  қызметтік  тәжірибені  қабілет  деңгейінде  игеруге  болады,  бірақ  оның  ұтымдылығы  мен  нәтижелілігі басқаша  болмақ.Ол не артық, не кем  болып  шығуы  мүмкін.  Істің нәтижелі  болуы  көбіне  педагогтың  педагогтік шеберлігіне  ғана  байланысты  емес,  сонымен бірге,  оның  қызметін атқару өнеріне,  тұлғалық  өзгешелігіне  де  байланысты.    Өзгенің  индивидуалдық  қызметінің  стилін, іске деген  ынтасын   игерсе де, оның  тартымдылығын көрсете алмауы мүмкін.

       Педагогтың жеке  тұлғаға  негізделу  қағидасы  мынадай  ұсынымдарды  ескеруді  талап етеді:

       -     әлеуметтік-педагогикалық  қызмет  объектісі;

       -   міндеттер  шешілетін орта  педагогтың  ерекшеліктерін,  оның  істің  нәтижелілігін қамтамасыз  етуге  қабілеттілігін  ескеруді  талап етеді;

       -  адаммен (топпен)  жұмыс істеуде  педагогқа  өзін  онымен (олармен)  жұмыс істеуге  және  болжамды  нәтижеге  бағыттай білу маңызды;

       -  әлеуметтік  педагог  болжамды  нәтижеге  қол жеткізу  мүмкіндіктеріне  лайықты  болмаған жағдайда,  не оған  жәрдемдесу,  не оны  ауыстыру қажет;

        - педагогикалық қызметте  әлеуметтік педагогтың  тәрбиелеу  қызметінің   жеке даралық   стилінің  ерекшеліктерін бағалау  маңызды  және  бұл  оның өзін-өзі  жетілдіруге  ұмтылуына  негіз  болып табылады;

         -  басқа  адамның педагогикалық  тәжрибесін  игеруде  оның  тұлғалық  өзгешіліктерін,  ұсынған  әлеуметтік-педагогикалық   қызметі әдістерінің  құралдары мен тәсілдерінің  неғұрлым тиімділерін қандай  дәрежеде  меңгеруге  болатынын ескеру қажет.

  Әлеуметтік педагогтың жеке  тұлғалық  өсу  және  беделділік  қағидасы.

         Қағиданың  бастауы. Әлеуметтік  педагог (мұғалім, тәрбиеші, ата-ана)  тәрбиеленушінің жеке  тұлғасының қалыптасуына тікелей  ықпал  етеді. Оның  ықпалы  көбінесе  өзінің  тартымдылығымен және  беделділігімен  айқындалады. Нақ осы факті С.Т.Щацкийдің  мынадай  пікіріне негіз  болды: «Педагог өзін-өзі  өсіруге  (интеллектуалдық)  тиіс,  бұл  балалар  үшін  де тиімді  болмақ, өйткені,  оларға  деген  қызығушылығы  артады. Балалар мұны  әрқашанда  түйсіктерімен сезінеді».1
        «Беделділік, – деп жазды А.С.Макаренко – қажетті  нәрсе,  онсыз жұмыс  істеу  мүмкін емес,  ал  отбасында  бұл – ең бірінші қажет  нәрсе».2. 
        Ата-ананың  беделі  туралы  педагог  бедел, бұл - өмірге  және  ата-ананың  жұмысына,  олардың  мінез-құлқына,  өз  балаларының  өмірін білуіне  және  оларға  өз  пікірлерін  таңбай,  жалықтырмай,  шаршатпай көмек  беруге ұмтылуы – балаларына өздеріне тән  мінездерін қалыптастыра  отырып,  қиыншылықтан  дербес  түрде  шыға  білуге  мүмкіндік  беруіне  негізделгендігін   жазды.3 Бұл  сипаттама  әлеуметтік  педагогтың  өзара  қарым-қатынасы мен  қызметіне  толықтай  сәйкес  келді.

        Қағиданың мәні. Әлеуметтік педагогтың  (тәрбиешінің, ата-ананың)  мәртебесі  және  мақсаты одан тұрақты  түрде  шығармашылықты тұрғыда  өзін-өзі  жетілдіруді,  жетістікке  жетуді  талап  етеді. Тап осындай  білімдар,  интеллектуалдық   даярлығы мол,  өзін-өзі  үзбей жетілдіретін  әлеуметтік педагог ғана  өзінің тәрбиеленушілері үшін  қызғылықты,  тартымды  әрі  беделді  болмақ. Балалар  ондай  педагогпен  өзара  белсенді араласып,  жандарына жақын тұтады. 

      Әлеуметтік  педагогтың,  ата-ананың,  тәрбиешінің  беделі  тәрбиешінің  өз  тәрбиеленушілерінің  алдындағы  жеке қасиеттері  мен өмірлік  тәжірибесінің аса маңыздылығымен және  осы арқылы  олардың  мінез-құлықтарына  ықпал  етуге  негіізделуімен сипатталады.

     _________________________________________________________

1  С.Т.Щацкий. Педагогические сочинения. 4-т Просвещение, 1962 -1964.  2-т. 36-б.

       2 А.С.Макаренко.Педагогические сочинения. 8-т. М.:Педагогика, 983-1986. 5-т. 242-б.
     Әлеуметтік педагогтың  жеке тұлғалық  өсуімен  беделділігі қағидасынан  туындайтын  ұсынымдар:

      - өзін-өзі жетілдіруге  тұрақты  түрде  мақсатты  бағытталған  жұмыстың  өзін-өзі  жетілдірудің  қажеттігі.  Әлеуметтік  педагогтың  бұл қасиеті білім беру  мекемесінде  тәрбиеленеді, уақыт  өте  келе  бұл  ұмтылыс  жеке тұлғаның  табиғи  қажеттілігіне  айналады;

     - әлеуметтік  педагогтың өзі жұмыс жүргізетін  тәрбиеленушілерінің  мүдделері мен кәсіби  қызметі саласындағы  жетістіктерден,  нақтылы  өмірден  кеш қалуына  жол  беруге  болмайды. Нақтылы  өмірден  қалып  қою  оп-оңай;

     -   әлеуметтік педагогтың  беделі туралы  тұрақты  қамқорлық  қажет. Педагог беделі  оның бүкіл  өмірі  бойында  және  кәсіби  қызметі  жолында  қалыптасқанымен, оны бір сәтте  ғана  жоғалтып  алуы  мүмкін.

Әлеуметтік  педагог  қызметінің  кәсіби біліктілігі  мен нәтижелілігінің  өзара  байланысы  қағидасы
       Қағида  бастауы. Тәрбие қызметінің  ықпалдылығы  тәрбиешінің  шеберлігіне  байланысты  екені  жақсы мәлім. Кәсіби біліктілігі қаншалықты  биік болса,  соғұрлым  ол  әлеуметтік-педагогикалық  қызметтің  оңтайлы  нұсқасын  таңдап  алуға және  оның кәсіби  түрде  іске  асырылуын  қамтамасыз  етуге  қабілетті болмақ. Ежелден-ақ  балалардың  тәлімгері  ретінде, оларға  жақсы  және  нәтижелі  тәрбие  беретін,  неғұрлым  тәжірибелі  және  беделді  адамды  белгілейтін  болған.

       Қағиданың  мәні арнаулы  түрде  айқындап  беруді  қажет  етпейді. Ол  әлеуметтік педагогтың  кәсіби  даярлығы  мен жинақтаған  тәжірибесін  ескерудің  қажеттігіне  негізделеді. Бұл  өлшемдер  мына  жағдайларда:

· кәсіби  іріктеуде (талапкерден қандай  дәрежедегі маманды

қалыптастыруға болады);

· жас  маманмен  жұмысты  ұйымдастыруда;

·  болжамды  нәтижені  қамтамасыз етуде;

· мамандардың  кәсіби  қызметтегі  жауапкершілігін көтеруде  маңызды.

Әлеуметтік  педагогтың кәсіби  дайындығы  оның  нақтылы  жағдайда  және  белгілі  бір объектіге  байланысты,  әлеуметтік-педагогикалық  қызметте  өзін-өзі  танытуға деген ішкі  дайындығымен анықталады.

Қағиданың негізгі талаптары:

· субъект  әлеуметтік-педагогикалық  қызметтің  болжамды  

мақсаттарына,  оны  іске  асыру  жағдайларына,  объектінің  өзгешелігіне байланысты  анықталады. Практикада  бұл  талап  ылғи  да  орындала бермейді (бұл  ретте  жұмыс  тәжірибесі  жоқ  маман бұл  қызметке  жіберілмеуге тиіс);

· әлеуметтік-педагогикалық  қызметтің  субъектісін анықтауға 

сараланған  тәсілдеме;

      -  Жұмыс тәжірибесі жоқ маман оны  меңгеру  және  өзін-өзі  кәсіби  тұрғыда  таныту  үдерісінде  әдепті  көмек  пен қолдау  қажетсінеді;

       -   әлеуметтік-педагогикалық  қызметте  тәжірибесі  бар  мамандармен  жұмыста  кәсіби  қызметіне  жауапкершілігін  ынталандыратын  индивидуалдық  тәсілдеме қажет.

       4.2.3. Орталық факторға  негізделген әлеуметтік педагогика қағидалары
      Орталық факторы  педагогтың  әлеуметтік-педагогикалық  қызметінің ұтымдылығын   не күшейтеді,  не  әлсіретеді. Әлеуметтік педагогика  орталық факторлардың  әлеуметтік педагогикалық  қызмет  үдерісіне  оң әсерін пайдалануға ұмтылуды немесе  олардың  жағымсыз  әсерін  бейтараптандыруға  немесе  елеулі  түрде  азайтуға   бағытталған  әрекеттерді      ұсынады.

        Орталық фактордан  туындайтын  неғұрлым  маңызды қағидалар:  мәдениетке  сәйкестік,  әлеуметтік  шарттылық,  орталық  шарттылық,  ортаны   педагогикаландыру,  өмір  мен  тәрбие  бірлігі,  тәрбиелеу ортасының  ашықтығы болып табылады.

         Мәдениетке  сәйкестік  қағидасы
         Қағиданың бастауы. Ф.-А.Дистервег  тәрбиенің  мәдениетке  сәйкестік  сипатының  қажеттілігін негіздеді. «Ол  тәрбиелеуде  адамның  туған жері  немесе  алда  тұратын жері,  орны  мен  уақыты, бір  сөзбен  айтқанда, сөздің  кең  және жалпы  ауқымды  мағынасында  осы  заманғы  бүкіл  мәдениетті,  әсіресе,  оқушы  үшін  отаны  болып  табылатын  елдің  мәдениет  жағдайын  назарға  алу  қажеттілігін»1  атап  көрсетті. Әр адам  «өзі  жарық дүниеге  келгенде   өзі  тұратын  және  ең  болмағанда  мәдениеттің  белгілі  бір сатысында  тәрбиеленетін  өз ортасын,  өз  халқын  табады. Бірақ ол  оны  құруға,  дамытуға тиіс,  өйткені, ол  қазірдің  өзінде  өмір  сүруде  және  ол  қазірдің  өзінде  бар  болғандықтан,  өмір сүруге  құқықты» 2. Сондықтан,  әр адам - өз  уақытының, халқының және  оның  мәдениетінің  өнімі. Аталмыш халық мәдениетінің  жай-күйі  «негіз,  базис,  деректі бір нәрсе  және  нақты,  одан кейінгі жай-күйі  дамиды... Басқаша  айтқанда, біз  мәдениетке  сәйкес  болуымыз  қажет. Бұл  мәдениетке  сәйкес  мінез  қазіргі  талаптарға  жауап береді»3. 

______________________________________________________________

1 А.Дистервег. Избранные педагогические сочинения. М.,1956.16-б.

2 Сонда.25-б.

 3     Сонда.228-229-б.
      Қағиданың мәні. Адам  әлеуметтік  болмыс  ретінде  өмір сүру үшін  және  өмір  сүру  ортасының  және  оған сәйкес  мәдениеттің  нақтылы жағдайында   өзін-өзі  таныту үшін дамиды және қалыптасады. Адам - солардың өнімі. Мәдениетпен бірге  ол ортаның өмір сүру ортасына  тән  менталитет  сіңеді және  сол ортада  іске асады.

        Қағиданың негізгі талаптары:

        - баланы ең жас кезінен бастап ұлттық (халықтық) мәдениетпен қауыштыру;

       - бүкіл тәрбиелік қызметті халық даналығының (тілінің,  дәстүрі,  әдеп-ғұрпының  және т.б.)  мүмкіндіктерін  пайдалана  отырып,  халықтың  тәрбиесінің  өзгешеліктерімен   толтыру;

       -  әлеуметтік тәрбиені  халық  әндерін,  аңызда отырып, ана тілінен  бастау. Басқа  халықтардың  мәдениеті  мен тілдері  ана тілі мен  мәдениетінің  аясында  үйретіледі;

           -   тәрбиеде  өткен  заманның  мәдени   мұраларын,  аймақтың  мәдени, жетістіктері мен мүмкіндіктерін, әлем  мәдениетінің  жетістіктерін белсенді  түрде пайдалану.

        Әлеуметтікке  негізделген қағида
         Қағиданың бастауы.  Платонның  өзі  мемлекеттің  басқару  сипаты  адамдардың  арасындағы  белгілі  бір  өзара  қарым-қатынастың  орнауына  мүмкіндік  туғызады,  ал бұл,  өз  кезегінде,  адамның  тиісті  тұрпатын  қалыптастырады. И.Г.Песталоцци  өскелең  ұрпақтың  қалыптасуында  орын  алатын  әлеуметтік  ауытқушылықтар  қоғамның  кеселімен  байланысты деген  қорытынды  жасады. Мұны  жеңу үшін  қоғамның  өзін  бұл  кемістіктерден  арылту керек.

        Қағиданың  мәні. Әлеуметтік  фактор  адамға  әлеуметтік-педагогикалық  ықпалдың  макрофакторымен байланысты. Ол  көп жағынан мемлекеттік  құрылыстың,  идеологияның,  саясаттың,  діннің,  мәдениеттің  және  әлеуметтік  институттардың  өзгешелігімен  анықталады. Осы  және  басқа  жағдайлар  өскелең  ұрпақты  өз  ықпалымен  әлеуметтендіреді. Олар  адамның  өсуі  кезеңінде  қоғамда  қалыптасқан  құндылықтарды,  нормалар мен  ережелер, әлеуметтік  мінез-құлық  пен мәдениет  тәжірибесін  сіңіруіне  сондай-ақ, оның  берілу  механизмінің  қолданылуына  жағдай  жасайды.

       Әлеуметтік  негіздеу  қағидасы  әлеуметтік  тәрбиенің  басқа  жағын  да,  яғни жеке тұлға,  топ (әлеуметтік,  педагогикалық,   медициналық,  әскери)  қандай  орта үшін  құрылатынын  анықтайды. Әрбір  әлеуметтік  мәдени  ортаның  оны  құрайтын  адамдардың  менталитеттерін  анықтайтын  өзіндік  мұраттары,  құндылықтары,  дәстүрлері  мен   әдеп-ғұрыптары,  адамгершілік  нормалары мен қағидалары,  кәсіби  қызмет  тәжірибесі болады.

        Әлеуметтік негіздеу  қағидасын  мына  жағдайларда ескеру  ерекше  маңызды:

       - әлеуметтік – педагогикалық  қызметті (кез-келген қызметті)    ұйымдастыру белгілі бір  аяда  іске  асырылады;

       -   мекеменің  қызметіне  әлеуметтік-педагогикалық  сараптама  (әрбір мекемеде тәрбие  оның  әлеуметтік- педагогикалық  саясатына  сәйкес  анықталады және  іске  асырылады);

      - технологияны  әлеуметтік-педагогикалық сараптауда,  оның  мекеменің  талаптарына  сәйкестігі;

      - маманның қызметіне  оның  тиісті  мекемедегі лауазымға тағайындалуы  есебімен  әлеуметтік-педагогикалық  баға беруде;

      -  партияның,  қозғалыстың  әлеуметтік-педагогикалық қызметін  сараптауда.

        Өскелең  ұрпақты  белгілі  бір  әлеуметтік-мәдени ортаға  бағытты  түрде  дайындауға  практикалық  тәрбиелеу  қызметі  орта  мәдениетінің ерекшелігін және оны  өз  тәрбиеленушілеріне  беру перспективасын  неғұрлым  толық есепке  алу үшін  ұсынылған. Ол  тәрбие  қызметінің  тиісті  оқу  мекемесінде  қалыптасқан  дәстүрлер  мен  тәжірибеге  негізделген.

              Ортаға негізделген қағида
         Қағиданың  бастауы. Адамның  жеке  әлеуметтік  дамуы,  тәрбиесі оның  тіршілік қарекеті ортасына  тікелей  байланысты  екенін   И.Г.Песталоцци  негіздеп  берді. Ол бала  тәрбиесіне  қолайлы  ортаны  қалыптастыру  қажеттігін  атап көрсетті.  Бұл қағиданың  маңыздылығын А.С.Макаренко да  сезініп, ескерген  болған. Ол  тәрбие ісі  арнаулы  дайындалған  ортада  жүргізілуі  тиіс деп  санады. Бұл - отбасына да,  арнаулы  мамандандырылған  тәрбие  мекемесі үшін де  маңызды  нәрсе. 

Орта  адам  өзін  танытатын (бұл - тіршілік  қарекеті,  мақұлдау,  күдіктену, қолдау ортасы немесе  басқаша орта)  орын ретінде қаралады;  немесе   кеңес  беру  жұмысын  іске  асыратын (орталықтағы  арнайы  жабдықталған бөлме,  үй іші жағдайы, мектеп) орын.

       Орта  факторлары – бұл онымен  өзара  әрекетте  адамға  тікелей  ықпал  ететін  факторлар. Олар өсу  үстіндегі  адамның  әлеуметтену  үдерісінде   бойына  сіңіретін  тікелей әлеуметтік тәжірибе  мен  әлеуметтік  рөлдерді  атқарады. Бұл  арқылы әлеуметтік  қоршаған  ортамен  басқару және  адамның  олар  арқылы  мақсатты  түрде  бағытталған  жеке  дамуды, әлеуметтенуді  ынталандырудағы өзара  әрекеті   қажеттігі  және мұның негізінде  ортаға негізделген   қағида  жатқаны   түсіндіріледі.

         Қағиданың мәні. Әрбір  фактор  әлеуметтік  педагог ескеруге  тиісті  өзінің  тәрбиелік  ықпалына,  ерекшелікке  ие (тәрбиелік  әлеует). Орталық  фактор  тәрбиелік  ықпалды  ынталандыра,  оны  белгілі  бір  мазмұнмен  толтыра  және  бейтараптандыра  алады,  тіпті  оған  қарсы   тұра  алады. Бұл  ерекшелікті  тәрбие  қызметінде  оны ынталандыру үшін  ескеру  маңызды.  

       Қағиданың негізгі  талаптары:

        -  әрбір тәрбиелік  іс-шара  үшін  неғұрлым  қолайлы  (жеткіліксіз қолайлы,  қолайсыз) орта  болады және  оны  ықпал  ету  шараларын  әзірлеу  және  іске асыруда  ескеруді  қажет етеді;

        -    үдерісті  ынталандыруы, оның  неғұрлым  толық  жетістікке жетуін  қамтамасыз  ете  алатын  орталық  факторлар  әлеуметтік-педагогикалық  қызметтің  мақсаттарын  (түпкі  ой-ниеті),  субъекті  мен объектінің ерекшеліктерін ескере  отырып анықталады;

        -  әлеуметтік педагогқа  ортаның  ықпалын  болжай  білу  және  неғұрлым  оң  мүмкіндіктерді  толық  пайдалануға ұмтылу, онымен  бір  мезгілде  жағымсыз  ықпалдарды  азайта  немесе  бейтараптандыра  білу  қажет;

      -  орта факторы   кез-келген  адамға, әсіресе  өсіп келе жатқан  әсершіл  адамға  ерекше  қатты  әсер  ететіндіктен, оған  кәсіби  қызмет үдерісінде  неғұрлым  назар  сала қарауды  қажет  етеді;

      -  орта факторы баланы  тәрбиелеудің  құралы  рөлін  жиі атқарады. Бұл  баламен  жұмыс  істеуде  орта ықпалының  сипатын  болжай білуді  және  оны  әлеуметтік-педагогикалық  жұмыс үдерісінде  мақсатты  түрде  пайдалануды  талап етеді.

         Ортаны педагогикаландыру қағидасы

        Қағиданың бастауы. Адамды  тәрбиелеуде  ортаның  маңыздылығын  ескере  отырып,  ортаның  тәрбиелеуіне  ұмтылу  маңызды. 

        Ортаны  педагогикаландыру  қағидасын  С.Т.Щацкий  және оның  ізбасарлары  негіздеді. Ол   әлеуметтік  педагогтың  баланы  тәрбиелеу  үдерісі  іске  асырылатын ортаның немесе  тәрбиелеу  ықпалынан  кейін  баланың  түсетін  ортасы  факторларының  мүмкіндіктерін  зерттеп-білуінің  қажеттігіне  және осы  білімін  нақтылы  жағдайда  адамды  мақсатты түрде  тәрбиелеу  жұмысына  пайдалануына  назар  аударды. Педагог орта балаға  қоғамдық  сипатта  әсер ететіндіктен,  оған қоғамдық  фактор  ретінде  қарады.  Тұрғылықты  жері  бойынша  тәрбие  жұмысын – қоғамдық  педагогикалық  жұмыс  деп  санады. Осылайша ол балалар мен  жасөспірімдердің  тіршілік қарекетіне орта  әсерін  педагогикаландырудың  қажеттігіне  назар  аударды.

        С.Т.Щацкий   әрбір тәрбиеленушінің  жеке   ойлағанынан   гөрі    педагогикалық  ортадан  тәрбиелеудің  неғұрлым  биік  мұратын  көре білді. Тәрбиеленуші  осы мұратқа  жақындай  отырып,  тәрбиелеуші  ортаның  өніміне  айналады. Ол баланың  осы  социум  талап еткен  субмәдениетті  сіңіруіне   мүмкіндік  туғызады. Сондықтан,  осы  ортаны  түсіну,  яғни  көру,  сезіну,  болжамдау  және  керек  нәрсені  құру қажет. Осы  мағынасында  орта  факторы өзін  құраушыларды  тәрбиелеуде  алдыңғы  орынға  шығады.  Ол  балаларды тәрбиелеудің  алдыңғы  құралы  функциясын  атқарады. Педагог үшін  оң мәнді  әлеуметтік- педагогикалық  бағытта  неғұрлым  елеулі  рөл  атқаратын  нәрсе - мектептің  жақсы  ұйымдастырылған  педагогикалық (тәрбиелеуші)  ортасы.  Ерекше  маңызды  фактор - отбасындағы  ортаны  педагогикаландыру болып табылады.

        Қағиданың мәні. Қағида  негізінде  баланың  неғұрлым  қолайлы  жағдайда  дамуы  және  тәрбиеленуі  үшін,  оның  өмір  сүру  ортасын  басқару  мен тәрбиелеу  үдерісінде  талап  етілетін  жағдайларды  мақсатты  түрде  туғызуға  бағытталған  педагогикалық  ортаның  тәрбиелеуші  қызметін  зерттеу  қажеттігі  жатады.

         Қағида  талаптары:

            - орта  белгілі  бір  субмәдениетті білдіреді, оны  есепке  алуды,  сондай-ақ,   нақтылы баланы  тәрбиелеу үшін  неғұрлым  мақсатқа  сәйкес мәдени  ахуалды  құра білуді (ықпал ете білуді) талап етеді;

      - тәрбиелеу  қызметінің  мақсатын,  технологиясын және  орталық  жағдайларын білу;

            -  тәрбиелік мақсатқа  жетуге   ұмтылдыратын  жағдайларды  (мәдени-тәрбиелеуші ортаны)  бағытты  түрде  құру;

      -  тәрбиеленушіні  өзін-өзі  танытатын  тәрбиелеуші  ортаға қосудың  көптеген  түрлері  мен әдістерін  мақсатты түрде  пайдалану;

      -  тәрбиелеудегі  ортаның  жағымсыз  факторларын бейтараптандыру және  жеңудің  мүмкіндігін  қарастыру;

      -  тәрбиеленушінің  тәрбиелеуші ортада  өзін-өзі  танытуына  түрткі  болып,  белсендіретін жағдайлар туғызу.

         Өмір мен  тәрбиенің  бірлігі  қағидасы

         Қағида бастауы. Педагогика заңы – жас  ұрпақтың  аға ұрпақтың  тәжірибесін  міндетті  түрде  игеруі – мұны  табиғи  өмір жағдайында  іске асыру идеясының тууына  жағдай  жасады,  әлеуметтік оқу  мен тәрбиені  өмір  мен  тәрбиенің  бірлігінде  ұйымдастыру  жөніндегі  ойға  нық жетеледі.  Бұл  идеяның  іске  асырыла  отырып, белгілі бір  заңдылықтар мен  ережелерді  өмірге  әкеліп,  біртіндеп  қағидаға  айналғаны А.С.Макаренконың   әлеуметтік-педагогикалық жүйесінде  тамаша  дәлелденді. Педагогика халықтың  «өмірдің өзі тәрбиелейді»  деген ғасырлардан келе жатқан  даналығына   сүйене отырып,  принципті  түрде  жаңа  нұсқауды  тұжырымдады,  оның  мәні - баланың  бүкіл  өміріне  тәрбие   басшылық жасауға  тиіс  және  бұл  әлеуметтік  тәрбиенің  аса күрделі  педагогикалық  проблемаларын  шешуге  жол  ашады.

        Бұл  тәсілдеме  жас  ұрпақты  дербес  өмір   сүруге  дайындады,  олардың  бұған  оңтайлы  түрде  әлеуметтік  бейімделуіне  негіз  болды. Өмір  мен  тәрбиенің  бірлігі  балаларды  тәрбиелеу  үдерісінің  қағидасы мен ұйымдастыру нысанын  анықтайды. Онда  тәрбиеленудің  мақсаты  педагогикада  балалар  араласқан  өмірлік  және  практикалық  істермен байланысты негізгі  мәселеге   ұйғарылып,  нақтыланады. Ол  тәрбиелеудің  жалпы  және жеке  мақсаттарының – тұтас  алғанда,  әлеуметтену  үдерісінің  проблемаларын  шешуде  қажетті  үйлесімділік пен  оңтайлылықты  туғызады.

        Қағиданың мәні. Өмір тәрбиелеу  үдерісін  жүзеге  асырудың  мақсаты мен  мазмұнын  және  тәсілдерін  анықтайды. Ол  тәрбиешілердің  педагогикалық  жұмысының  негізгі  ұйымдастыру нысандары  мен әдістерін  еске  салады. Нақты  практика тәрбиелеу  үдерісінің  табыстылығы  мен  нәтижелілігінің  басты  өлшемі  болып табылады. Өмір  мен тәрбиенің  бірлігі  жинақталып  жоғары  нәтиже  беретін  тұтас  құбылыс  ретінде  тәрбие  үдерісін  ұйымдастыру  мен  жүзеге  асыру үшін  жағдай  туғызады. Бұл қағида  қоғамдық  және  жеке  тұлғаның  маңызды мақсаттарды  жолға  қоя отырып,  табиғатқа  және  мәдениетке  сәйкестілік  үйлесімдеріне  қол  жеткізуді,  өскелең  ұрпақты қоғам үшін даярлауда  әлеуметтік  тәрбиені  жалпыға  ортақ  пайдалы етуді көздейді.

         Қағиданың негізгі  талаптары:

              -   тәрбие  мақсаты  өмірдің  өз  талаптарымен анықталады;

        -   тәрбие мақсатына  қол жеткізудің  тәсілдерін  анықтауға  өмірдің  өзі көмектеседі  (тәрбиені  ұйымдастыру нысандары мен  әдістері);

       -  тәрбиешілікті  бағалау  өлшемдерін өмірлік  тәжірибе  мен өмір  талаптары  анықтайды;

             -   тәрбиелеу нәтижесіне  өмірдің  өзі  баға  береді.

        Тәрбиелеуші  ортаның  ашықтығы  қағидасы.

        Қағида бастауы. Тәрбиелеу  жүйесінің  табиғи  және  ашық  болуының  маңызын  ашып,  негізделен  В.Н.Сорока-Росинский  мен А.С.Макаренко. Мұны  құруда  олар  әлеуметтік-мәдени орта  үшін  қажетті  бейімделу  мен  өз  қабілеттерін  іске  асыруда  әлеуетті  күшке ие  болуға  мүмкіндік  туғызатын  баланың  жеке басын  қалыптастырушы  аса  маңызды  факторды  көре  білді. Тәрбиелеудің  жабық  жүйесі  алысқа  апармайтын  еді. Жабық  жүйеде  тәрбиелеу  үдерісінде  туындайтын барлық  жағымсыз сипатты  үрдістер  сақталады  және  оған сәйкес  тәрбие  ісіне  кері  әсерін  тигізеді. 

       Қағиданың  мәні. Өсу үстіндегі бала  өмір  сүретін қоғамның  әлеуметтік-мәдени  өзгешелігін  даму  мен  тәрбиенің  табиғи  ашық ортасы  неғұрлым  толығымен  бейнелейді. Ол  оның  біртіндеп  дамып, жеке  тұлға ретінде  қалыптасуын,  тиісті  әлеуметтік-мәдени  ортаның  құндылықтарын,  қағидаларын,  нормалары мен  ережелерін,  әлеуметтік мінез-құлықтар мен қызметтің  тәжірибесін  игеруге  мүмкіндік  береді. Білім беру  (арнаулы білім беру) мекемесіндегі тәрбие үдерісінде баланың  тәрбие  ортасы  өзімен-өзі  тұйықталып,  жабық  кеңістікке  айналмас  үшін, оның өмір  қаракетінің  әлеуметтік-мәдени ортасының  өзгешелігін мейлінше  көрсету   талап етіледі.

        Қағида талаптары:

       -  тәрбие қоғамға  және  онымен  өзара  әрекет  етуге  мүдделі  тұлғаларға  қолжетімді  ашық  сипатты  ортада  іске асырылады;

        -  тәрбиешілер мен  тәрбиеленушілер  өмірінің  бірлігін  қамтамасыз ету;

        -  тәрбиеленушінің тіршілік  қарекетінің  табиғи  ортасымен  өзара  әрекет  ету,  әлеуметтік тәжірибені  сіңіруі және көрсетуі үшін неғұрлым  қолайлы  мүмкіндіктер туғызу;

        -  тәрбиеленушінің ұлттық  және  аймақтық мәдениет  көздеріне қол  жеткізуін  қамтамасыз  ету;

        -   әрбір балаға  білім  алу  мүмкіндігін  ұсыну;

        -  баланың  да,  тәрбиешінің де  құқықтары мен жеке  бастарының қадір-қасиеттерін қорғау.

4.2.4. Технологиялық фактормен  байланысты  әлеуметтік  педагогика қағидасы.
        Технологиялық фактор – бұл  шынын  айтқанда,  әлеуметтік-педагогикалық  қызметтің  заңдылықтарын есепке  алуды  анықтайтын  фактор. Ол тікелей  әлеуметтік-педагогикалық  қызмет  технологиясының  мүмкіндіктерін есепке алуды  талап  етеді. Өзінің  мәніне  қарай,  оның  қағидалары – бұл  жалпы  педагогиканың  тәрбиелеу  қағидалары. Оларда  тәрбие  технологиясы  заңдылықтарының  есебі  елеулі  дәрежеде  сипатталады. Осы  топқа  мыналар  жатады:

            -   мақсаттылық қағидасы;

            -   жүйелілік, сабақтастылық, кешенділік қағидасы;

            -   тұлғаның  ұнамды  қасиеттеріне  сүйену  қағидасы;

            -   тәрбиелеудің саналылық және  белсенділік қағидасы.

        Барлық қағидалар  арасында  өзара  тығыз  байланыс  пен өзара  шарттылық орын  алған. Олардың  бірде-бірі немесе  қайсыбір топ  әлеуметтік-педагогикалық қызметтің  тиімділігін анықтамайды. Олар тек қызметтің бір немесе бірнеше  жағына  көңіл  бөліп,  орындалуы қызметтің  тиімділігін  қамтамасыз ететін  неғұрлым  маңызды  талаптарды  анықтайды. Әлеуметтік-педагогикалық  қызметте  қағидалар көбірек  ескерілсе,  одан  соғұрлым биік  нәтижелерге  қол жеткізуге  болады.

        Қағидалардың өзара  байланысы  әлеуметтік  педагогикада  белгілі  бір жүйені (қағидалар жүйесі)  көрсетеді. Қайсыбір қағиданы болмасын,  бағаламау,  қолданбау,  елемеу қалайда нашарлаған немесе болжанбаған қызмет нәтижесіне  алып келеді. Нақ  қағидалар  жүйесі  әлеуметтік педагогикалық  қызмет  заңдылықтарының  негізгі  талаптарын  есепке алуды  қамтамасыз етеді және  оның  тиімді  болуына  мүмкіндік береді.

Өзін-өзі бақылау  сұрақтары мен тапсырмалар

1. Әлеуметтік педагогиканың  заңды,  объективті  сипаты неде?

2. Әлеуметтік  педагогиканың  қандай  негізгі  қағидалары  әлеуметтік  тұлғаға  байланысты?

3. Әлеуметтік  педагогиканың  қандай  негізгі  қағидалары тұлғаның  қалыптасуы және  дамуының  әлеуметтік  факторымен  байланысты?

4. Әлеуметтік педагогиканың  жеке тұлғаның, ортаның және  тәрбиенің өзара  байланысына  негізделген негізгі  қағидалары қандай?

5. Әлеуметтік педагогика  қағидаларының  өзара  байланысы  неден  көрінеді және  олардың  мақсатына,  міндеттері,  мазмұны және іске асыру  тәсілдеріне  ықпалы  қандай?

6. Әлеуметтік педагогқа  практикалық  қызметі  барысында  ескеруге  тиісті  әлеуметтік педагогика қағидаларының негізгі  ұстанымдары  қандай?
                                                     5-Тарау

Әлеуметтік-педагогикалық  үдеріс және оны жетілдіру жолдары

       Әлеуметтік педагогтың  кәсіби  қызметі болжамды  мақсатқа  жетуге  бағытталған  белгілі  үдерісті  құрайтын  сабақтас  кезеңдер  жүйесін  білдіреді.

       Бұл ретте, мына  мәселелерді  қарастыру қажет:

            -    әлеуметтік-педагогикалық үдеріс ұғымы, мәні  мен  мазмұны;

      -  әлеуметтік-педагогикалық  үдерістің негізгі  құрамдас бөліктеріне  жалпы сипаттама.

5.1 Әлеуметтік-педагогикалық  үдеріс ұғымы,  мәні  және  мазмұны
        Педагогикалық  әдебиетте  «педагогикалық  үдеріс» деген ұғым бар. Алайда,  оны  түсінуге  бірыңғай  көзқарас  жоқ. Оның мәнін  түсінуге  неғұрлым  типтік  көзқарастар мынадай:

       -  даму және білім беру  мәселелерін шешуге  бағытталған  педагогтар мен  тәрбиеленушілердің  арнаулы  ұйымдастырылған, мақсатты  түрдегі  өзара  әрекеті (Виталий Александрович Сластенин (1930-2010));

       -   тәрбиеленушінің тұлғасын  қалыптастыру, дамыту және  білім беру мақсатындағы  мұғалім мен оқушының (тәрбиеші мен тәрбиеленушінің)  жүйелі әрекетінің  жиынтығы (Татьяна Александровна Стефановская).

   «Педагогтық үдеріс»  сөз тіркесін  Петр Федорович Каптерев (1849-1922)  енгізген. Педагогикалық  үдеріс ұғымында  ол  «жеке тұлғаның    өзін-өзі  түбірлі түрде дамытуы  негізінде, күші жеткенше әлеуметтік  мұратқа  сәйкес  жан-жақты жетілуі» деп түсінді, П.Ф.Каптеревтің  осылай  аталатын  еңбегінде  педагогикалық  үдерістің мәні  мен  мазмұны  ашып  көрсетілген. Ол әлеуметтік  педагогикалық    үдерісті ішкі  және сыртқы  деп бөлген..

  Ішкі  педагогикалық  үдеріс  адам организмінің  қасиеттерімен және  қоршаған  ортасымен  анықталатын  адамның  өзін-өзі  дамыту  үдерісін  білдіреді. «Үдеріс  қажеттілікпен іске  асырылады: организм  өзіне  тән  заңдар  бойынша  әсерлерді  жаңғыртады  және  қайта  өңдейді, соның  әсерімен - әрекет етеді. Бүкіл үдеріс өзіндік шығармашылық сипатта өтеді, біреулердің нұсқауларымен емес, органикалық қажеттілік бойынша іске асады»2.

       Ішкі педагогикалық үдеріс мыналарды көрсетеді:

        -  адам дамуының жалпы көрінісін. Бұл жағдайда ол (үдеріс) адамның әлеуметтік-педагогикалық дамуы қандай болуға тиіс екендігінің үлгісін сипаттайды;

        -  типтік топқа жататын адамның даму ерекшелігін, мысалы, адамның есту, көру, психологиялық дамудағы ауытқушылығы проблемаларымен даму және тәрбиелену ерекшелігі;

         -    нақтылы адамның жеке қасиеттері, қабілеттері, сапасы есебімен

дамуы,оқуы және тәрбиеленуі.

        Сыртқы педагогикалық (білім беру) үдерісі П.Ф.Каптеревтің пікірінше, «аға ұрпақтың кейінгі ұрпаққа өз басынан кешіргендері мен көргендерін, өзінің бабаларынан, одан да бұрынғы өткен ұрпақтардан дайын алған тәжірибесін беру үдерісі. Бұрынғы өткен, қазіргі өмір сүріп жатқан адамзаттың жинақтаған неғұрлым бай құндылықтары «мәдениет» деген бір сөзге сыйғызылғандықтан, білім беру үдерісі сырттай қарағанда аға ұрпақтан - кейінгі ұрпаққа, бұрын өмір сүрген адамзаттан қазіргі өмір сүріп жатқан адамзатқа мәдениетті тапсырушы ретінде түсіндірілуі мүмкін»3.
Сыртқы педагогикалық үдерісті түсінуге деген мұндай көзқарас кең -мағынасында кез-келген қоғам дамуының жалпы үрдісін аға ұрпақтың мәдениетін кейінгі ұрпаққа  жеткізуші ретінде сипаттайды.

Сыртқы педагогикалық үдеріс адамға қатысты үдеріс ретінде:

        - жалпы адамды тәрбиелеу (тәрбиені түзеу, қайта тәрбиелеу, түзету); жеке педагогикалық мәселені шешу. Бұл ретте, ол тәрбие қызметінің технологиялық жағын көрсетеді.

        - адамдардың белгілі топтарымен, мысалы, психологиялық дамуында, тәрбиеленуінде т.б. ауытқушылықтар бар балалармен жұмыста жеке тәрбиелік мәселелерді шешу. Бұл ретте, ол тәрбие қызметінің арнаулы технологиялық үдерісін көрсетеді;

        -  нақтылы адамды тәрбиелеу, белгілі тәрбиелік мәселені шешу – тәрбие жұмысының жеке технологиясын іске асыру үдерісі.

Осылайша, өз мәніне қарай, сыртқы әлеуметтік-педагогикалық үдеріс, бұл – әлеуметтік педагогтың (субъектінің) объектінің ішкі әлеуметтік-  педагогикалық үдерісінің дамуын қамтамасыз етудің қажеттігімен байланысты әрекетінің мақсатты сабақтастығы, маманның кәсіби қызметінің белгілі мақсатына қол жеткізу.

Нақтылы адамға қатысты ішкі және сыртқы үдерістердің арасында педагогикалық үдерістің тұтас сипатын көрсететін тығыз байланыс пен өзара келісім болады.

______________________________________________________________________
1 П.Ф.Каптерев. Педагогический процесс ( «Русская школа» журналы басп.) СПб. : Б.М.Вольфтің Тип-Литографиясы, 1905. 51-б.

 2 Сонда. 33-б.
3 Сонда. 1-б
       Бұл айтылғандар әлеуметтік-педагогкалық үдерісті тиісті әлеуметтік-  педагогикалық құбылыстың жүйелі түрде заңды әлеуметтік дамуы (сапалы өзгеріс) ретінде: адамның әлеуметтенуі, жеке тұлғаның әлеуметтік қасиеттері (үдерістің ішкі жағы) және олармен байланысты әлеуметтік педагог әрекетінің мақсатқа сәйкес дәйектілігі, оның тәрбиеленушімен белгілі әлеуметтік-   педагогикалық мақсатқа (үдерістің сыртқы жағы) жетуді қамтамасыз ететін өзара әрекетін анықтауға мүмкіндік береді. .

        Әлеуметтік-педагогикалық үдеріс, бұл - әлеуметтік педагогтың және тәрбиеленушінің әлеуметтік-педагогикалық проблемаларды ортаның арнаулы немесе табиғи жағдайында педагогикалық құралдармен шешуге бағытталған өзара әрекеті. Оның жеке адам жөніндегі мақсаты - проблеманы шешуді қамтамасыз етуге мүмкіндік беретін өзара әрекеттестікке бағытталған қолдау көрсетіп, қозғау жасау, жәрдем беру болып табылады.

        Біртұтас әлеуметтік-педагогикалық үдеріс ішкі және сыртқы үдерістердің бірлігі мен өзара байланыстылығы болып табылады. Бұл ретте, сыртқы үдеріс ішкі үдеріспен қатаң түрде (оның талаптарымен, мүмкіндіктерімен, өзгеру динамикасымен) келіседі және оның неғұрлым мақсатқа сай дамуын қамтамасыз етеді, әлеуеттің неғұрлым толық іске асырылуына мүмкіндік туғызады.

        Әлеуметтік-педагогикалық үдерістің жүйе құрушы факторы – оның мақсаты (әлеуметтік мұрат) және онымен байланысты тиісті әлеуметтік-педагогикалық қызмет болып табылады.

5.2. Әлеуметтік – педагогикалық үдерістің негізгі құрамдас бөліктеріне жалпы сипаттама

       Кез-келген үдерістің даму кезеңдері (сатылары) болады. Сапалы өзгеруі оның сатылары ретінде жиі сипатталады (уакытша кезеңдер). Кезең мен саты синоним ретінде жиі қолданылады.

       Кезеңдер (сатылар) тәрбие, даму үдерісінде қандай жағдайда, қанша уақыт ішінде нелердің іске асатындығына тәуелді түрде анықталады. Олардың белгілері тиісті әлеуметтік-педагогикалық құбылыста тұлғаның жас мөлшерінің өзгеруі болуы мүмкін. Олардың әрқайсысындағы неғұрлым сипатты (типтік) сапалық өзгерістер (танылуы) бір кезеңнің басқа кезеңнен өзгешелігін ажыратуға мүмкіндік береді.

      Егер адамның бүкіл өміріндегі әлеуметтік даму үдерісін қарасақ, даму кезеңдері адамның әлеуметтік мәртебесінің өзгешеліктерімен: бала, оқушы, студент, сондай-ақ, оның әлеуметтік даму және танылу ерекшеліктерімен анықталады.

      Осы заманғы жасқа байланысты психология және педагогика жас ерекшеліктеріне қарай дамудың нақтылы кезеңдері мен сапалық және сандық сипаттарын, сондай-ақ, олардың әрқайсысындағы адамның даму ерекшеліктерін анықтап берді. Бұл білімдер әлеуметтік педагогқа адамның әрбір даму кезеңдеріндегі әлеуметтік дамуы барысын бағалауға және соған сәйкес әлеуметтік-педагогикалық қызметтің мақсаты мен сипатын анықтауды бағдарлауға көмек береді.

       Ішкі мазмұнның мүмкіндіктерін іске асыру пәрменділігі көбіне сыртқы әлеуметтік-педагогикалық үдеріспен анықталады. Ол  қандай деңгейде қажетті қолайлы жағдайларды қамтамасыз етеді, мақсатқа сай ынталандырады немесе жағымсыз жағдайды тежейді, сондай мөлшерде ішкі үдерістің  әлеуетін іске асырады. Әлеуметтік педагог үшін сыртқы әлеуметтік-педагогикалық үдерістің мәнісін білу және оны өзінің кәсіби қызметінде іске асыра білу маңызды фактор болып табылады.

Әлеуметтік-педагогикалық үдерістің мазмұнын қарауда екі түрлі тәсілдеме негізге алынады, олар: функционалдық және құрылымдық.

Функционалдық тәсілдеме нақтылы маманның  кәсіби қызметінің әрбір кезеңіндегі (кезең бөліктеріндегі) ерекшелігін анықтайды. Ол әлеуметтік педагогтың белгілі тұлғамен (топпен) кәсіби қызметінде неғұрлым мақсатқа сай нұсқасын іздеу, сондай-ақ, оның ұтымдылығын бағалау үшін маңызды.

Құрауыштарының құрамы бойынша бұл тәсілдеме құрылымдық тәсілдемеден субъекті мен объектісінің болуымен, сондай-ақ, функционалдық мақсаты бойынша әрбір кезеңге (кезең бөліктеріне) және оның маңызды құрауыштары ретінде кезең бөліктеріне (мысалы, диагностикалық-бағдарлаушы кезең: бағалаушы-жағдаяттық; диагностикалық;  болжамдаушы кезең бөліктерін қамтиды) бөлінуімен ерекшеленеді.

Әлеуметтік педагогикалық үдеріс субъектісі – бұл әлеуметтік педагог. Оның ұстанымы көбінесе уәждемемен, әзірлікпен, әлеуметтік тәжірибемен, жеке кәсіби қызметінің стилімен анықталады.

Әлеуметтік-педагогикалық  үдерістің  мазмұны мен  бағыты әлеуметтік-педагогикалық қызметтің белгілі объектісіне (адамдардың түрлі топтары – нормаға сәйкес келетін, сонымен бірге, қайсыбір ауытқушылықтары бар, түрлі  жастағы, әлеуметтік қорғалмаған адамдар), оның жеке ерекшеліктеріне, мүмкіндіктеріне, әлеуметтік проблемаларына деген көзқарасына, оны шешу мүмкіндіктеріне  бағдарланды.

Субъект пен объект әлеуметтік-педагогикалық  үдерістің  өзгешелігін  анықтайды.

Субъектінің  әлеуметтік-педагогикалық  қызметі оның кәсіби мақсатына сәйкес  іске асырылады, бұл маман  қызметінің  негізгі  мақсатымен  байланысты және нәтижесінің  идеалдық  көрінісі болып табылады. Бұл ретте, оның ақиқатқа сәйкес келуі де,  келмеуі де мүмкін.

Функционалдық  тәсілдеме бойынша  әрбір кезеңнің  функционалдық  мақсаты болады, ал әдебиетте  педагогикалық үдеріске  функционалдық  тәсілдеменің мынадай  кезеңдері көрсетіледі:

-диагностикалық-болжалдық;

-технологияны таңдау;

-тікелей дайындық;

-іске асырушы;

        -    бағалаушы – нәтижелік 

        Құрылымдық  тәсілдеме  белгілі  мақсатқа  жету  бойынша  қызметтің  сипатын  зерттеу  және  талдау  үшін  маңызды. Оның  құраушы құрам шартты  белгілері  бойынша  мынадай  кезеңдерді  қамтиды:

        -    дайындық;

        -   тікелей  қызмет  (таңдап  алынған педагогикалық  технологияны  іске  асыру  үдерісі)

         -    нәтижелік;
        Оларға  толығырақ  тоқталайық. 

        Дайындық кезеңі  оның мазмұнын анықтайтын мынадай кезең бөліктерін  құрайды;

1. Ішкі  әлеуметтік-педагогикалық үдерістің  ерекшеліктерін  айқындау 

және  әлеуметтік-педагогикалық  қызметтің  мақсатын  анықтау. Негізінен, мәселе  функционалдық  тәсілдеме  мағынасындағы  қызметтің  диагностикалық-болжамдау  кезеңі туралы  айтылып  отыр.

Аталмыш кезең  бөлігі  мынадай  құрауыштарды  қамтиды.

Объектінің  диагностикалық  және  жеке  дара  қасиеттерін  анықтау. Әлеуметтік-педагогикалық қызмет нақтылы жеке тұлғаға бағдарланады. Объектінің (баланың, жасөспірімнің) әлеуметтік проблемаларына,  оның жеке  дара  мүмкіндіктеріне,  соның  ішінде,   өтемдеуіштік (компенсаторлық) және шектеуліктеріне (дене, физиологиялық, психологиялық), күнделікті әлеуметтік танылу өзгешеліктеріне  байланысты,  қызметке  нысаналы  түрде  болжамдау  жүргізуге  болады.

Диагностика мыналарды  анықтауды қарастырады:

- адамның жеке дара ауытқушылықтары мен онымен  байланысты  туындаған  әлеуметтік проблемалары;

- клиенттің жеке ерекшеліктері мен мүмкіндіктері, оның өзінің қабілеттерін іске асыру үшін мүмкіндік беретін оңды әлеуеттері;

-  адам ұстанымының ерекшеліктері, оның өзінің қабілеттерін іске асыруға көзқарасы, мақсатқа жетудегі (жеке тұлғалық) мүмкіндіктері, өзін-өзі жетілдіру жұмысындағы белсенділігі, әлеуметтік педагогқа қарым-қатынасы;

- клиент өмір сүретін орта және онымен байланысты өзінің қабілеттілігін іске асыру мүмкіндіктері.

Әлеуметтік педагогтың түрлі ауытқушылықтары, ерекше мұқтаждықтары бар адаммен жұмыс істейтіндігін ескере отырып, диагностика түрлі медициналық, психолог мамандардың қатысуын жиі қажет етеді. Мұндай тәсілдеме тәрбиелеушіге, клиентке неғұрлым толық диагностиканы мынадай негізде жүргізуге мүмкіндік береді:

-  әлеуметтік-педагогикалық сипаттама;

-  тәрбиеленушіге (клиентке);

-  оның негізгі әлеуметтік- педагогикалық проблемаларын тұжырымдау;

-  әлеуметтік педагогқа тәрбиеленушімен (клиентпен) жұмыста ұсынымдар әзірлеу; айғақ; күні бұрын сақтандыру (оның басты мақсаты – «зиян келтірме»); клиентпен және оның маңайындағылармен өзара неғұрлым оңтайлы әрекеттесуін орнату үшін кеңестер.

Диагностикалық факторлардың адамның жеке дара қасиеттерін (жеке дара ерекшеліктерін, мүмкіндіктері) айқындауға мүмкіндік беруі келесі кезең бөліктеріне өтуге жол ашады.

Әлеуметтік- педагогикалық болжамдау. Негізінде, мәселе ішкі әлеуметтік  -педагогикалық үдеріс білімі және оның байқалу динамикасын бағдарлай білу туралы.

Әлеуметтік-педагогогикалық болжамдау. Негізінде, мәселе ішкі әлеументтік-педагогогикалық үдеріс білімі және оның  байқалу динамикасын бағдарлай  білу  туралы  Әлеуметтік  педагог  адамды  және  оның  даму зандылықтарын (жеке тұлғаның маманды қызықтыратын сапалық қасиеттері) түсіну есебімен  педагогикалық болжамдау  мүмкіндіктеріне ие болады.

Әлеуметтік-педагогикалық болжамдаудың нысанасы ретінде: 

-  ішкі  әлеуметтік-педагогикалық үдеріспен  байланысты  құбылыстардың бағыттылығы, динамикасы және қарқындылығы; клиенттің өз проблемаларын  өзі шешуі бойынша ішкі ұстанымының бағыттылығы мен мүмкін  болатын динамикасы; клиенттің ішкі  ұстанымының тұтастай (жалпы) немесе  жекелеген  өзгеру мүмкіндігі анықталады;

      - сыртқы әлеуметтік-педагогикалық үдеріспен байланысты  проблемалар; әлеуметтік  педагогтың клиенттің  өз проблемаларын  дербес шешу  жөніндегі ұстанымы мен белсенділігінің  оңтайлы және бағытталған  түрде өзгеруін  қамтамасыз етуге және  болжанған  мақсатқа  жетуге  қабілеттілігі; әлеуметтік  педагогтың  және  клиенттің  болжанған  мақсатқа жету мүмкіндіктеріне  жағдайдың сәйкестігі  анықталады.

Болжамдау, біріншіден, клиенттің жеке тұлғасы туралы жеткілікті  түрде  толық  мәліметтің  болуына, екіншіден, әлеуметтік-педагогикалық  қызмет субьектісінің  жеке  тәжірибесі мен  ішкі  түйсігіне  негізделеді.

Кәсіби  қызметінің  басында  маман (әлеуметтік педагог) оқу  құралдарының  деректерін, клиенттің әлеуметтік проблемаларын оның жеке  бас  ерекшелігіне  қарай  шешу мүмкіндігін  арнаулы  зерттеуді пайдаланады  және  қандай  жағдайда  жұмыстың  қандай  нұсқасын  қолданған  жөн, оның  мүмкіндіктері  қандай  екендігі туралы ұсынымдарға  сәйкес  жұмыс істейді. Уақыт өте келе түрлі  технологияларды  қолдана отырып, жұмыс тәжірибесін  жинақтайды, педагогикалық   түйсігін  дамытады,  клиенттің  болашағын және өзінің  әлеуметтік педагогикалық қызметінің болашағын  неғұрлым  сенімді болжауға мүмкіндік алады. 

Әлеуметтік педагог өзінің  әлеуметтік  мақсаттарын жеке басының түсінуіне  және  тәрбиеленушімен (клиентпен) жұмыс мүмкіндіктеріне  сәйкес, оның жеке  дара  ерекшеліктерін  және  қызмет  жағдайларын  біле  отырып, өз  қызметінің  мақсаты мен  міндеттерін  анықтайды. Мақсатты анықтау деп атауға  болатын  әлеуметтік-педагогикалық  үдерістің  келесі кезең бөлігінің  мәні  осында.

Әлеуметтік-педагогикалық үдерістің мақсаты әлеуметтік педагогтың  клиентпен  өзара әрекетінде неге  ұмтылу керектігін  анықтайды. Өз мәніне  қарай, бұл - әлеуметтік педагогтың осы  тәрбиеленушімен (клиентпен) жұмысында ұмтылатын  әлеуметтік  мұраты  болып  табылады. Мақсатқа сәйкес, оған  қол  жеткізуді  қамтамасыз  ету  үшін шешілуге  тиіс міндеттер анықталады.
2. Сыртқы  әлеуметтік-педагогикалық  үдерісті  іске асырудың мазмұны мен тәсілін  айқындау - технологияны таңдау және оны іске асыру тәсілі.

 Бұл кезең бөлігі мынадай құрауыштарды  қамтиды: 

         Әлеуметтік-педагогикалық модельдеу. Оның мағынасы - әлеуметтік педагогтың жеке тәжірибесі мен ортаның мүмкіндігі есебімен болжамды мақсатқа жетуді қамтамасыз ететін нақтылы технологияны іске асыру бойынша, мақсатты қызметтің бейнесін эмпирикалық түрде жасау болып табылады. Ол жалпы немесе жеке сипатта болуы мүмкін: жалпы мақсатқа жету немесе жеке міндетті шешу. Модельдеудің басты мақсаты - әлеуметтік педагогқа тиісті жағдаятта болжамды нәтижеге жетуіне мүмкіндік беретін неғұрлым қонымды педагогикалық технологияны таңдауға көмек беру.


Технологияны таңдау. Технология бұған дейін жинақталған тәжірибенің немесе субъектінің нақтылы жағдаятта қолдану үшін айқындаған және негіздеген мақсатқа жету жолдарының бірі болып табылады.

Әлеуметтік педагогқа технологияны таңдау (жасау) үшін мыналарды білу қажет:

     -    клиенттің әлеуметтік проблемалары;

     -    клиенттің әлеуметтік проблемалары мен оның туындау себептері;

· клиенттің жеке дара қасиеттері: ауытқушылықтар, ұстанымы мен мүмкіндіктері;

· мақсаты (неге ұмытылады, нені күтуге болады) және оған жету үдерісінде шешілуге тиіс негізгі міндеттер;

· технологияларды іске асыру жағдайлары (мамандандырылған орталықта, үйде);

· технологияны іске асырудың мүмкін нысандары (стационар жағдайында; үй жағдайында; әлеуметтік қызмет көрсету орталығында);

· технологияның қайсыбір түрлерін қолданудағы өз мүмкіндіктері;

· технологияны іске асыру уақыты бойынша шектеулер.

Әрбір әлеуметтік-педагогикалық проблеманы шешу үшін бір не бірнеше технология қолданылуы мүмкін. Олардың әрқайсысы клиенттердің белгілі топтарына және шешілетін проблемаға бағдарланған. Ол: оның шешімі бойынша әлеуметтік-педагогикалық қызметтің нұсқасын суреттеу; іске асыруға арналған ұсынымдар, жеке тұлғаға, әлеуметтік педагогтің кәсіби даярлығына және қызметіне қойылатын негізгі талаптарды қамтиды. Әлеуметтік-педагогикалық қызметтің мамандандырылған орталығында түрлі әлеуметтік проблемалар бойынша технологиялар банкі құрылуы мүмкін.

Бұдан әрі оның технологияны іске асыру тәсілін – жобалауды  анықтау  қажет.

Әлеуметтік-педагогикалық жобалау таңдап алынған технологияны іске асырудың неғұрлым мақсатқа сай тәсілді таңдауға және жоба құруға мүмкіндік береді. Бұдан кейін келесі құрауышқа өту іске асырылады.

Қызметті жоспарлау жұмыстың түрлері, орны мен уақытын іске асырудың кестесін әзірлеуді қарастырады (қызмет сипаты). Ол қызметтің кешенділігі мен қарқындылығын қамтамасыз ете отырып, түпкі ойды іске асыруға көмектеседі.

Материалдық дайындық. Технологияны іске асыру белгілі әдістемелік қамтамасыз етуді қарастырады. Мәселе – мақсатқа жету бойынша мақсатқа сай қызмет үшін қажетті әдістемелік және дидактикалық материалды әзірлеу туралы.

Технологияны сынамалау әлеуметтік-педагогикалық қызмет технологияны индивидуализациялауды талап ететін жеке тұлғамен немесе топпен жұмыс істейтіндігімен байланысты қажет. Ол технологияның жеке дара түзетілуін анықтап, соның негізінде оны айқындауға көмектеседі. Мұнда әлеуметтік-педагогикалық үдерістің субъектісі мен клиенті бірлескен қызметке бейімделеді және бұл технологияны іске асыру тиімділігінің аса маңызды факторы болып табылады. 

Осымен бірінші кезең аяқталып, екінші кезеңге өту басталады.

Таңдалған технологияны іске асыру бойынша тікелей қызмет кезеңі әдістердің, құралдардың, амалдардың жиынтығын пайдалану.Оның аясында жоспарланған нәтижелері және белгілі сапалық-сандық көрсеткіштермен ерекшеленетін өз кезеңдерінің бөліктері болады.Бұл кезеңде технологияның одан әрі жекеленуі жүреді. Кезең алға қойған мақсатқа белгілі бір дәрежеде қол жеткізумен аяқталады.

Нәтижелік кезең алынған нәтижелерге талдау жасау және  қызметке баға беруді, сондай-ақ, перспективаны анықтауды көздейді. 

        Ол мынадай кезең бөліктерін қамтиды:

   - қызмет үдерісінің нәтижелілігін алдын ала бағалау. Әлеуметтік- педагогикалық үдерістің пәрменділігі жөнінде ақырғы қорытындыны жасау үшін, адамның табиғи тіршілік қарекеті ортасында өзінің қабілеттерінің қандай деңгейде іске асырылатын көре білу маңызды.

Мұндай баға беру үшін адамға жаңа ортаға бейімделу және өзін-өзі танытуға мүмкіндік беру қажет;

   - табиғи жағдайда өз қабілеттерін іске асыруға бейімделу. Мамандандырылған білім беру мекемелерінде немесе құрдастарымен араласу ортасынсыз үй жағдайында құқықтарын қалпына келтіру, қайта тәрбиелеу, түзету нәтижелері бойынша іске асады. Ойластырылған, жақсы ұйымдастырылған бейімдеу қызметтің қол жеткен нәтижелерін бекітіп қана қоймай, сонымен бірге, бүкіл үдерістің нәтижелілігін бағалауға мүмкіндік беретіндіктен, оны аяқталған операция ретінде санауға болады:

· сыртқы әлеуметтік-педагогикалық үдерісті және оның нәтижелілігін жалпы бағалау;

· әлеуметтік-педагогикалық үдерісті іске асыру бойынша жалпы (қорытынды) тұжырымдар.

Әлеуметтік педагогтің қызметі үдерісінің пәрменділігін көтеру жолдары қандай?

Ішкі әлеуметтік-педагогикалық үдеріс оны жетілдірудің жолдарын анықтаушы факторлармен байланысты:

· клиенттің тиісті бейімделуге, құқықтарын қалпына келтіруге ішкі (жеке дара) мүмкіндіктері;

· өз проблемаларын өзі шешу бойынша қызметін ынталандыратын клиенттің белсенділігі. Бұл фактор клиенттің өзінің айрықша рөлін көрсетеді: Ол өзін енжар өнім емес, белсенді жасампаз ретінде көрсетед; 

· оңтайлы технологияны таңдау үшін қажетті қызмет үдерісіне  әлеуметтік-педагогикалық модельдеуді іске асыра білу;

· неғұрлым оңтайлы  технологияны  және  оны іске асырудың  тәсілін  таңдау;

· сыртқы  әлеуметтік-педагогикалық  үдерісті  іске асыру сапасын  көрсеткен  динамикасы  мен оны  жетілдіру  мүмкіндігі  есебімен қамтамасыз ету;

· клиенттің  іске  асыру  қызметі  аяқталған  соң бейімделуін қамтамасыз  ету, оның  өз  қабілеттерін  іске  асыруына  көмек  беріп, қолдау.

Осылайша  ішкі  және  сыртқы  әлеуметтік-педагогикалық  үдерістердің  неғұрлым  оңтайлы өзара  әрекеттесуі  және олардың мүмкіндікерінің  толық  іске  асырылуын  қамтамасыз  етіледі.

      Өзін-өзі бақылау үшін  сұрақтар  мен  тапсырмалар 

1. «Педагогикалық үдерістін» ұғымына  сипаттама  беріңіз.

2. Педагогикалық  үдеріс  идеясының  негізін  салушы  және ретінде П.Ф.Каптеревтің  ұстанымына  сипаттама жасаңыз.

3. Ішкі  әлеуметтік-педагогикалық  үдерістің  мәні  мен  құрылымен  ашып  беріңіз.

4. Ішкі  және  сыртқы  әлеуметтік-педагогикалық  үдерістердің  өзара  байланысы  қандай?
5. Әлеуметтік-педагогикалық  үдерістің  субъектісі мен  объектісіне  сипаттама беріңіз.

6. Әлеуметтік-педагогикалық  үдерістің  жетілдірілуінің  негізгі  бағыттары  қандай?      


VI – БӨЛІМ

  ІС-ӘРЕКЕТ ЖӘНЕ ОНЫҢ  ӘЛЕУМЕТТІК ПЕДАГОГИКАЛЫҚ  МҮМКІНДІКТЕРІ
Адамның жеке  тұлға  болып  дамуында  іс-әрекет маңызды  орын  алады. Ол  тұлғаның  сапалары  мен  қасиеттерін  дамытуға, жеке  басына  тән ерекшеліктерін өзгертуге ықпал  етеді. Жалпы  алғанда іс-әрекеттің  әлеуметтік-педагогикалық  мүмкіндіктерін анықтау  үшін, оның  не  екенін,  мәнін  және жеке  тұлғаға  тікелей  немесе  жанама ықпалын қарастыру керек.
Бұл  тақырыпта мынадай  мәселелер  қарастырылады:

1) іс-әрек
2) ет және оның  әлеуметтік  педагогикалық сипаты;

3) іс-әрекет  түрлері,  оның жеке  тұлғаға прогрессивті  және регрессивті ықпалы.
1. Іс-әрекет және  оның әлеуметтік педагогикалық  сипаттамасы

Іс-әрекет – адамның  мақсатты  түрде табиғи  және әлеуметтік  шындық ты өзгертуі. Оның  құрамды  бөліктері: мақсат,  түрткі,  құрал, қолданылатын  іс-әрекет және  нәтиже. Кез  келген   іс-әрекет субьектінің белгілі  қатынасын қамтиды (қараңыз 1-ші сызба).
М--- Т---Қ--- (І + Қ)--- Н

1-ші  сызба. Іс-әрекеттің  құрылымы

Ескерту:

М – мақсат; Т – түрткі; Қ – құрал; І -іс-әрекеттегі   қатынас;  Қ- құралды   қолдану  әрекеті;  Н – нәтиже.
Іс-әрекеттің  әр  құрамды  бөлігінің  (компоненті) жеке  тұлғаға  ықпал  ететін өзіндік  әлеуметтік-педагогикалық  әлеуеті  болады.  Оның  ықпалы  тұлғаның  жеке  басында және  іс-қимылында  көрінеді.

Мақсат - өз  іс-әрекетінің  нәтижесін иделды түрде  көруі. Ол адамның жасына,  жеке  бас  ерекшелігіне лайық  дамуымен және тәрбиесімен анықталады. Жастық  кезінде өзінің кез келген  қажеттілігін  және танымын қанағаттандыруы. Уақыт өте  келе адамның мейілінше даму деңгейіне  байланысты мақсат оның  ерекшелік сипаттарын көрсетеді, олар: қызығушылықтары, бейімділіктері, кейіннен кәсіби  іс-әрекетіндегі  кәсіпқойлық  мақсатына және мамандығының  түрткісіне  айналады.
Мақсаттың  бағыттары  мен  әлеуметтік  себептері қоғамда  орныққан  талаптарға  сәйкесуі немесе сәйкеспеуі де  мүмкін. Осы  көрсеткіштер  бойынша мақсаттың  жеке  тұлғаға ықпалын  байқауға  болады: жекелей  қарастырғанда, қалыпты (қалыпсыз), табиғи, жасы  мен  жынысының  дамуына сәйкесуі (сәйкеспеуі); шығармашылық  дамуы ерекше; деструктивті  дамуы (асоциалдық,  антисоциалдық)  және  т.б.
Іс-әрекет мақсатының сипаты субьектінің зерттеушілік  немесе  тәжірибелік, орындаушылық, шығармашыл-жасампаздық ісін қалыптас тырады. Сонымен  бірге оның  ерекше  көзқарасы,  жалпы  бағыттылығы (қажеттері, қызығушылығы, мақсаты,  өмірде көздеген жоғары  мураттары,  маманның  субьектілік  статусы,  оның  түрткісі пайда  болады).

Түрткі – адамды  іс-әрекетке бағыттайды. Көп  жағдайда  ол  субьектінің өзіне тән  ерекшелігін, өзін  басқару  қабілетін,  өзбетінше  қойған  мақсатына қол  жеткізуін немесе  қысыммен әрекет жасатуы. Түрткінің негізінде түрлі қажеттіліктер  жатыр (туа  біткен және  кейіннен  пайда  болған), таңдауы  мен  іс-қимылының себебін  саналы  түсінуі.
Түрткі (түрткі тудыру) іс-әрекет сипатымен байланыста  қарастырылады. Мұндай  жағдайда   түрткінің  адамға ықпалын  түсінуге  болады. Түрткілер  жалпы, жеке және жағдаяттық сипатта  болады. Жалпы  сипаттағы  түрткілер жеке  тұлғаға  тән типті (оның  бағыттылығының  ерекшеліктерін, субьектілік  статусын) анықтайды; жеке  сипаттағы  түрткілер  адамның   бейімділіктерін  бекітуі  немесе әлсіретуі  мүмкін; жағдаяттық – жеке  тұлғаның  субьектілік  әрекеттерінде әр  түрлі бейнеленеді.
Құралдар - адам  іс-әрекет   үдерісінде  қолданылатын нәрсені  таңдайды және сол  арқылы  мақсатқа  жетеді. Олар  өзінің  әлеуметтік маңызына  қарай:  адамның  жасы  мен мүмкіндіктеріне  сай; қоғамда  және  кәсіби  ортада  қабылданған; жаңа,  типтік  емес, ерекшеленген,  бірақта тиімді, жеке  тұлғаның  өзіне тән  шығармашылығын  сипаттайтын; нақты  әлеуметтік  ортада қолдануға  болмайтын, оның  қалыптары  мен  ережелеріне  қайшы  келетін асоциалды  тұлғаға тән (ондай  тұлғаға қолданылатын кез  келген  құрал жарамды саналады, тек  алынатын  нәтижені қамтамасыз  етсе болғаны).
Әлеуметтік-педагогикалық фактор адамның  өзбетінше  дамуына, іс-әрекет құралын  таңдауына  себепші  болады. Ол бір қырынан, оның  қандай   тұлға екендігін, екінші қырынан, оның қалай  сипатталатындығын  анықтайды. Мысалы  қалыпты дамыған адам жасына және  қоғамдық  талапқа   лайық  іс-әрекет құралдарын  таңдайды; ерекшелігі  бар, яғни дарынды  адам - өзіндік   ойы  болғандықтан, шығармашылықпен қоғам  талаптарына  қайшы  келмейтін құралды таңдайды; асоциалды тұлға үшін қоғам  талаптарына сәйкеспейтін (көздеген  нәтижеге  жетуі  үшін, кез  келген  құралды жарамды санайды) құрал  таңдалынады. Адамның  іс-әрекет  құралдарын  таңдауына қарай, ол оны сипаттайтын  көрсеткіш  болады. Соған  байланысты ол   қандай  тұлға,  оның  даму  бағыты  қандай  екендігі туралы  білуге  болады.
Американдық әлеуметтанушы Р.Мортон 1930-шы  жылдары әлеуметтік  аномия теориясын  ұсынған  еді (грек. а – терістікті  білдіретін қосымша және  nomos – заң),  индивид  іс-қимылының қалыптан  тыс ауытқуының  қалыптасуын негіздеген  болатын. Әр  мемлекетте белгілі  мақсат  пен  оған  қол  жеткізу  құралдары басымдылық  етеді. Адам  өмірлік  қызметіне лайық мақсат  пен  құралды таңдауына байланысты жеке  тұлғаның  нақты бір   қоғамның  әлеуметтік қалыптарына сәйкесуі немесе  сәйкеспеуінен  асоциалды тұлға қалыптасуы  мүмкін.
Іс-әрекет (құралды қолдану), алынатын  нәтижеге қол  жеткізетін  мақсатқа  бағытталады. Олар орындаушының іс-әрекет  біліктері  мен  дағдыларының дамып  жетілуіне және  әрекеттік  жаттығуға,  жеке  тұлғаның белгілі  сапасын  қалыптастырып,  оны  бекітуге  ықпал  етеді. Бір кезеңде практикалық іс-әрекеттер жеке  тұлғаның бұрынғы   дүниетанымдық  көзқарастарын бекітуін  немесе бекітпеуін  және қалыптасқан (қалыптасатын)  тәжірибесін жоққа   шығаруы   мүмкін.
Қарым-қатынс  - бұл  байланыс іштей  қабылдауға және  өзбетінше әрекет  ету  қажеттілігімен сипатталады. Ол  барлық  іс-әрекетпен  бірге  жүреді. Бұл  адамның іс-әрекетіндегі өзіне  деген  сезімдік  әрекет  обьектісіне, орындайтын  әрекеті  мен оның  нәтижесіне қатынасын  білдіреді.
Адамның іс-әрекет  барысындағы өзіне қатынасы біртіндеп қалыптасады. Ол   кәсіби іс-әрекетінде айқын көрінеді. Әр  түрлі  адамдарда  оның  бейнелену  формасы алуан  түрлі  болады: жауапкершілік, сындарлылық және талап  қоюдан  бастап,  белгілі  бір  адамда алдындағы  мақсатты шешуге деген  абсолютті  енжарлық  танытуы, қойылған  мақсатты  орындамауы және тіпті оның жағымсыз  тұсы - әрекет  еткісі  келмеуі. Адам  тек  өзін  ғана  жақсы  көріп, әрекет барысында  өзін  сүюі, өзін жоғары бағалауы,  өзіне,  іс-әрекетіне  мейілінше  талап  қоюы, сонымен  қатар өзіне,  іс-әрекетіне  енжарлық  танытуы,  өзіне және  өзінің  мүмкіндіктеріне сенімсіз болуы және  т.б.
Атқаратын  іс-әрекетке  қатынасы. Осы  арқылы адамның жеке  тұлғалық  қасиеті байқалады, оның сапалылыққа  ұмтылысы, кәсіби шеберлігін  және жеке  басына  тән  техникасын көрсете  білуі. Осыдан  маманның  өз  іс-әрекетіне деген  қатынастары – қызығушылығы, жауапкершілігі немесе  формалдылығы,  енжарлығы т.б. көрінеді.

Іс-әрекет  нәтижесіне  қатынасы. Осы  жерде іс-әрекеттің  әрекет  үшін енжарлықпен жасалатынын байқауға  болады (қызметінің қажетіне байланысты іс-әрекет етуі), іс-әрекет  үдерісі (ерте жас кезеңіне  байланысты); нәтиже  алуға  шынайы  және терең  қызығушылық білдіруі. Маманның  нәтиже  әрекетіне  қызығушылығы неғұрлым  жоғары  болса, соғұрлым жетістікке  жетуі (жетпеуі) жеке  тұлғаға  ықпал  етеді. Оң  нәтиже маманның  өзіне  деген сенімін,  мүмкіндіктері мен  кәсібилігін  арттырады;  теріс  нәтиже өз қабілетіне  сенімсіздік  тудырып, мамандық  туралы  ойын  өзгертеді және  т.б.
Адамның  іс-әрекеті  сезімге  бай  болса, іс-әрекетке  деген  құлшынысы мен  табандылығы  жоғары немесе  керісінше  төмен  болады. Жағымды  қатынас  пен  нәтижелілік сол  әрекет түрімен  айналысу тілегін арттырып,  өзіне  деген  сенімін бекітеді;  жағымсыз  қатынас,  керісінше, - қызығушылығын  төмендетіп,  енжарлық пен  сенімсіздікке жол  береді. Іс-әрекетке  қатынас адамның  сезім  сферасына және ұмтылысына мейілінше   ықпал  етеді.
Нәтиже – ол іс-әрекет  нәтижесіне  қол  жеткізу. Оның жеке  тұлғаның дамуына ықпалы  зор. Адамның іс- әрекет барысының  нәтижесінде не  және  оны қалай алатынына байланысты,  өзінің   күшіне сенімі артады немесе,  керісінше сенімсіздігі  пайда  болады; алынатын   нәтижені  алдын-ала  болжап,  оған  қол  жеткізу немесе  белгілі  жағдаятқа  байланысты әрекет  етіп,  не  болатынын күту және  т.б.
2. Іс-әрекет  түрлері,  олардың  тұлғаға  прогрессивті
 және  регрессивті әсері

Іс-әрекеттің  барлық  құрылымы, жеке  алғанда тек  қана тұлғаның өз  әрекетінен  басқасы, оның  дамуына тікелей  және  мейілінше  ықпал  етеді, оның  қасиеттері (бағыттылығы, мінезінің  сипаты,  қабылеті);  эмоциялық  сферасы және  кәсіби маңызы бар  сапалары (белгілі  деңгейді   және  іс-әрекет  сапасын қамтамасыз  етеді). Осы көрсетілген  құрылымның жеке  тұлғалық сапаға ықпалы көрінеді. Олар  өз  кезегінде, адамның іс-әрекетінің бейнеленуін (іс-қимыл) өзгертеді. Басқаша  айтсақ, іс-әрекет құрылымының  жеке  тұлғаға  ықпалы – бірінші болса, ал  жүріс-тұрысы,  яғни  іс-қимылы – екінші сипатта  болады.
Іс-әрекетті   жүзеге  асыру  адамның  білім,  білік, дағдысын белгілі  өзгеріске  ұшыратады. Бұл  өзгерістерді  сипатына  қарай  «мінез-құлық, жүріс-тұрыс»,  бір  сөзбен іс-қимыл деуге  болады. Бұлар жеке  тұлғаның  практикалық іс-әрекетіндегі  тиімсіз себептердің  алдын  алуға және  оның  дамуына көмектеседі. Адамның  практикалық  іс-әрекетіндегі  бірінші  ықпал мінез-құлқы,  жүріс-тұрысын, ал екіншісі -  тұлғалық сапаларын өзгертеді.
Жоғарыда  айтылғандардың  көрсетуі  бойынша, кез  келген  іс-әрекет (бірсарындылықтан басқасы) жеке  тұлғаны  өзгеріске түсіреді. Ондай  өзгерістердің  ауқымы өте кең. Олар  прогрессивті (неміс. progressiv – алға  жылжу, жетістік – біртіндеп  күшейеді,  артады) немесе  регрессивті (неміс.   regressiv -  қозғалыстың  кері  жүруі, бір  нәрсе дамуының  құлдырауы,  кері  кетуі, прогессивтілікке  қарсы) сипатта  болады. Адамның  кәсіби  іс-әрекетіндегі  прогрессивті  өзгеріске  түсуі -  бұл  тұлғалық және мінез-құлық,  жүріс-тұрысының,  яғни  іс-қимылының  сапалы жетілуі, оның қызметтік  міндеттерін  сапалы орындау  қабылетін, өзіне,  іс-әрекет  обьектісіне,  өзінің  кәсіби  қызметіне,  оның нәтижесіне және  өзгелерге  деген  қатынасын жетілдіреді. Регрессивті – бұл  да маманның тұлғалық  және мінез-құлық,  жүріс-тұрысының  өзгеруі, өзіне, іс-әрекет  обьектісіне,  өзінің  кәсіби  қызметіне,  оның нәтижесіне және  өзгелерге  деген  қатынасының кері  кетуін  білдіреді.
Адамның  атқаратын іс-әрекеттері оның  тұлғасын және  іс-қимылын  өзгертуі  тек  бағытын ғана  емес, қарқындылығына  де ықпал  етеді. Адам  неғұрлым қарқынды  түрде  іс-әрекетке  қатысса, соғұрлым оның тұлғасы  мен іс-қимылы  да  өзгереді. Сөйтіп, белгілі  бір  кезеңде бұл адамның тұлғалық сапасын өзгеріске ұшыратады.  Ол  кәсіби деңгейі  бойынша (осы  іс-әрекетті  атқару біліктілігі), өзіне, обьектіге және  іс-әрекетке,  өзгелерге мүлде  басқа қатынас орнатады. Өзгерістің  сипаты  мен қарқындылығы, қарым-қатынасы және ондағы  белсенділігі  іс-әрекет түріне  байланысты болады.
Іс-әрекет  түрлері: кәсіби,  педагогикалық, әлеуметтік-педагогикалық,  әлеуметтік-реабилитациялық және т.б.

Кәсіби іс-әрекет – маманның  арнайы  ұйымдастырған және  регламентке тәуелді іс-әрекетіне белгілі құралдарды  қолдана  отырып, қоғамдық маңызды  нәтижені алуды алдын  ала ойластыруы.
Педагогикалық іс-әрекет – ересек  адамдардың қоғамдық-пайдалы  әрекетінің  ерекше  түрі, жас  ұрпақты экономикалық, саяси, адамгершілік және  эстетикалық мақсатқа сай  өзіндік  іс-әрекетке дайындау.
Адамның  әлеуметтік-педагогикалық  іс-әрекеті өзіндік  мақсаты,  құралы, әлеуметтік  жағдайды  ескеруі және  мәселелерді  шешіп,  нәтижеге  қол  жеткізуімен сипатталады.

Әлеуметтік іс-әрекет – бұл  кәсіби  іс-әрекеттің  ерекше  түрі, обьектінің (клиент) әлеуметтік  мәселесін шешуге  бағытталады. Әлеуметтік қызметкер субьект  түрінде  әрекет  етеді;   оның  іс-әрекет  обьектісі - әлеуметтік  мәселелері  бар, маманның  көмегін  қажетсінетін адам; құралдары – экономикалық, медициналық,  психологиялық,  әлеуметтік-педагогикалық технологиялар, әдістер және  педагогикалық  техника.
Сонымен, кәсіби  іс-әрекет жалпы  іс-әрекетпен  салыстырғанда  өте күрделі, ол мақсатқа бағытталатын, ұйымдастырылатын, регламенттік  сипатқа  ие.
СҰРАҚТАР  МЕН  ТАПСЫРМАЛАР
1. Іс-әрекетті қалай  түсінуге  болады?
2. Іс-әрекеттің  негізгі  құрамы және олардың  әлеуметтік-педагогикалық сипаттары.

3. Жеке  тұлғаның дамуына,  қасиетіне ықпал  ететін іс-әрекеттің   құрылымы.

4. Мінез-құлық,  жүріс-тұрыс,  яғни  іс-қимылына ықпал  ететін іс-әрекеттің  құрылымы.
5. Іс-әрекеттің  прогрессивті (дамытушы)  және  регрессивті (теріс,  кері  әсер) сипатындағы  ерекшеліктер.

6. Іс-әрекеттің негізгі түрлері  және олардың  әлеуметтік-педагогикалық  сипаты.
РЕФЕРАТ ТАҚЫРЫПТАРЫ
1. Баланың  іс-әрекеті  және оның  жеке  тұлға  болып  қалыптасуына ықпалы.

2. Түрткі және  оның әлеуметтік-педагогикалық  іс-әрекетке ықпалы.

VII – БӨЛІМ

АДАМНЫҢ БЕЙІМДЕЛУІ:  БЕЙІМДЕЛМЕУІ ЖӘНЕ ҚАЙТА  БЕЙІМДЕЛУІ
Адамны әлеуметтік  дамуы оның  қалпына,  өзін  анықтайтын белсенділігіне  байланысты  болады. Оның  белсенділігі өзінің  сезіміне,   ортаға  қандай  деңгейде  бейімделуіне немесе  бейімделмеуіне  және өзін  ыңғайлы  сезінуіне немесе  сезінбеуіне  байланысты. Адам  өзін әлеуметте  неғұрлым ыңғайлы (бейімді) сезінген  болса,  онда  ол  соғұрлым  өзін  бейнелеуге жақын және әлеуметтік  даму деңгейі де  жоғары  болмақ. Осыған  орай, мынадай  сұрақтарды  қарастыруға тура  келеді:
1)  адамның  бейімделуі,  оның  әлеуметтік дамудағы,  әлеуметтенудегі орны  мен  рөлі;

2)  адамның  бейімделмеуі, оның  себептері, оның  алдын  алу және бейімдел меу  себептерін  жою;

3) бейімделу  мен  әлеуметтік бейімделу,  әлеуметтенбеудің  өзара  байланы сы, оларды  балалармен,  жеткіншектермен жұмыста  есепке  алу.  

1 Адамның  бейімделуі,  оның  әлеуметтік дамудағы, 
 әлеуметтенудегі орны  мен  рөлі

«Адаптация»  термині (латын. adaptatio) – бейімделу сөзінен  шыққан. Оны адам  ағзасының,  оның  қызметтерінің,  ағзалары  мен  жасушаларының белгілі ортаның жағдайына  бейімделуі деп  түсінуге  болады. Адаптация   индивид  денесіндегі  жүйелердің,  ағзаларының және  психикалық  құрылымдарының өзгерген  жағдайға  бейімделуіне  бағытталады.
Әлеуметтік  педагогика - әлеуметтік  бейімделу  мәселесін  зерттейді – адамның  белсенді  түрде  әлеуметтік  ортаға (өмірлік  орта) бейімделуіне   байланысты өзін  анықтауға, және қоғамда қабылданған мақсаттар,  құндылықтар,  қалыптар  мен іс-қимылдар  стиліне табиғи араласуы. Ең  маңыздысы баланың  әлеуметтік  бейімделуі – жеке  басындағы  үдерістері  мен  баланың мүмкіндіктеріне орай айналасымен, өзгерген  орта, жаңа  өмірлік  жағдай, белгілі  әлеуметтік-психологиялық  ортадағы қарым-  қатынас құрылымына  орай   өзгеруі,  ортада  қабылданған қалыптар  мен  ережелерге сәйкес бола  білуі.
Әлеуметтік  бейімделу адамныың әлеуметтенуінің қажетті  шарты. Ол    өзіне,  өзгелерге  қарым-қатынасын,  іс-әрекетін бейнелеп,  әлеуметтік  үдерістер мен  құбылыстарға белсенді  қатысып, осыған  байланысты өзінің табиғи әлеуметтік  жетілуін  қамтамасыз  етеді.Табиғат  адамды  әлеуметтік  бейімделуге және  әр  түрлі  өмірлік  ортадағы  әрекетіне  орай, әлеуметтік  үдерістерге  бейімделуін қалыптастырған. Ондай  мүмкіндіктер  әр  адамның  бойында   бар  және  ол  әр  түрлі болады. Осыған  байланысты  адамдар әр  түрлі  жағдайларға, сонымен  қатар  өте  күрделі және жағымсыз  жағдайларға  да  бейімделе  алады. Адамның  әлеуметтік  бейімделуінің көрсеткіші,  оның сол  ортаға  қанағаттанууы, өзін  бейнелеуі  және соған  сәйкес тәжірибесінің  қалыптасуы.
Бейімделу  үдеріс, көрініс  және  нәтиже түрінде  қарастырылады.

Бейімделу  үдеріс  ретінде - адамның  табиғи мүмкіндіктерінің  белгілі бір  өмірлік жағдайда (мысалы, бала  бақшасында, сыныпта, топта, өндірісте,   тынығуда т.б.) дамуы. Ол адамның өзінің табиғи мүмкіндіктерін жүзеге  асыруымен,  әлеуметтенуін  білдіреді. Мысалы,   баланың  әлеуметтенуі белгілі  бір оған жағымды  ортадағы  жағдайда  өтуі. Ол  отбасы,  бала  бақшасы, мектеп.

Бейімделу көрініс  ретінде – типтік  мінез-құлық,  жүрі-тұрыс,  яғни  іс-қимылын,  қарым-қатынасын, нақты орта  жағдайындағы  адам  іс-әрекетінің  нәтижесін,  оның белгілі  мерзімде нақты  жағдайға  бейімделуін (жағымды көңіл-күйі)  сипаттайды. Баланың  бойындағы бейімделу көріністерін,  оның  белгілі  орта жағдайына  бейімделуінен  байқауға  болады. Тәжірибе  көрсеткендей,  тәрбиеші баланың  ортадағы  типтік  емес іс-қимылын (отбасында, бала  бақшада, мектепте,  көшеде, өз  қатарларымен  қарым-қатынаста) көп  жағдайда  анықтай  алмайды. Оны  дер  кезінде  анықтау үшін баланы  жақсы  тану және  түрлі  жағдайдағы  оның мінез-құлқын, іс-қимылын білу керек. Баланың  типтік  емес іс-қимылын көре  білу арқылы  тәрбиеші оның  жағымсыз әрекеттерінің  алдын-ала  білуі  тиіс. Тәрбиеші осындай  фактылардың  себебін  анықтап көре  білуі  арқылы, баланың  алдында  туындайтын  қайшылықтар мен  қиындықтарды  жеңуге  көмектесуі қажет. Тәрбиешінің  алдын-ала  жүргізетін  іс-әрекеті баланы ортаға  тез  бейімделуге, оқу барысында, бос  уақытта, өзгелермен  қарым-қатынас  жасау  кезінде,  өз  мүмкіндіктерін  жүзеге  асырып,  әлеуметтенуіне көмектеседі.
Бейімделу  нәтиже  ретінде – баланың жас ерекшелігіне  қарай өмірлік  ортаға, белгілі  жағдайға және  оның іс-қимылы, қарым-қатынасы мен іс-әрекетінің  сол  әлеуметтік  ортаға, әлеуметтік  қалыптар мен  ережелерге сәйкесуі, оның белгілі  әлеуметтік ортаға қандай  деңгейде бейімделгенін  көрсетеді. Балаға  қатысты  бұл  көрсеткіш – оның  жасына  сай әлеуметтік  дамуы мен  тәрбиеленуі, өз  құрбы-құрдастарына  тең  (тең  емес) екендігін бағалауы. Басқа сөзбен  айтар  болсақ, бұл  баланың жасына  сай  әлеуметтік тұрғыдан  дамуын  немесе дамымау қалпын  бағалау. Бір  жағдайда оның  іс-қимылдары,  балалар және  үлкендермен  қарым-қатынасы, оқуының  нәтижелілігі  мен түрлі ойындарда өзін табиғи қалыпта ұстай білуі және  өзге балалардан  ерекшеленбеуі. Бұлар  оның  әлеуметтенуі  мен тәрбиесінің  нәтижесін білдіреді. Мұндай  бағалау  бала  бақшасында,  мектепте,  үйде қолданылады.
Адамның  жеке  басына  тән  ерекшеліктері – бұл оның тек  өзіне  ғана  тән тұлғалық сапасы  және кез  келген  жағдаятқа  бейімделе  алуы. Есейе  келе адам  өзгереді, оның  сапалары  жетіледі немесе кейбір  мүмкіндіктерін  жоғалтып,  оның  бейімделуіне ықпалын  тигізеді. Адамның  өзіндік ерекшелігіне  оның  өмірлік іс-әрекеті  және түрлі  жағдайға  бейімделу  тәжірибесі ықпал  етеді.
Бейімделу  тәжірибесі – жеке  тұлғалық  сапаның  қалыптасуына ықпал  етіп, жаңа  жағдайға  тез  бейімделуіне көмектеседі. Адамның  өзіндік  ерекшелігі кез  келген  жағдаятқа сәйкес жинақталған бейімделу  тәжірибесіне  және  соған  ұқсас жағдаяттардағы  іс-әрекеттеріне байланысты  болады. Сонымен  бірге оның  әлеуметтену  қабілеті, оның өмірге әлеуметтенуінің және  өзін-өзі  жүзеге  асыруында  маңызды  рөл  атқарады. Неғұрлым  адамның бейімделу  тәжірибесі мол  болса,  соғұрлым  ол  жаңа  жағдайға  тез  бейімделеді. Ол өз  тәжірибесіне  ұқсас  жағдайларға белсенді түрде  бейімделуге  қабылеттілік  білдіреді.
Тәжірибе орта  жағдайына  бейімделу   уақытын  қысқартады. Бұл  фактының тәжірибенің бейімделу мүмкіндіктерінің табиғи қалыптасуын түсінуге тигізетін  маңызы  зор. Үй жағдайында  тәрбиеленген мектеп  жасына  дейінгі  баланың  бақшадағы  балалар  тобына  және  мектептегі  сыныпқа бейімделуі  қиын  болады.
Адамның белгілі  бір  кезеңдегі жақсы  өмірлік  жағдайы, бейімделудің  қажетсіздігі, оның іс-әрекеттік  тәжірибесін қалыптастырмайды. Ал  бейімделу  қажет болса, онда  оған  белгілі  бір қиындық  келтіреді.

Көңіл  түсу – бұл  іштей  бейімделуге  көңілдің  аууы. Ол  адамның көңіліне  әсер  етеді. Тіпті  тәжірибесі  болса  да  өзін  көрсетуге, өзін  жүзеге  асыруға көңілі  түспесе, бейімделу іске  аспауы  мүмкін. Сонымен  бірге адамның  қызығуына  түрткі жасау, тілек, ұмтылыс білдіруі  арқылы өзін  көрсету  үдерісінің  қалыптасуы байқалады.
Күй,  хал-жай – іштей  өзін  көрсетуге дайындығын  анықтайды. Ол  көңіл  түсуге  жағымды  немесе  жағымсыз  әсер  етеді. Күй,  хал-жай ішкі  фактормен  анықталады (мысалы,  денсаулық, көңіл  түсуі жағымды  немесе  жағымсыз, қорқыныш және  т.б.) және  сыртқы (жаңалығы,  ортаның  қабылдауы  немесе қабылдамауы және  т.б.). Күй,  хал-жай бейімделу  барысында орта  жағдайы  мен өзін  іске  асыруына  байланысты оң  немесе  теріс жаққа өзгеруі  мүмкін.
Өзіндік  белсенділік – бұл  факторды бейімделу  барысында адамның  өзі  анықтайды. Осыған  көп  нәрсе  байланысты. Ол  қиындықтарды жеңуге көмектеседі және ортаға  бейімделудің немесе  бейімделмеудің  көп  факторларына тәуелсіз.
Адамның  бейімделуге бейімділігі 1-ші  кестеде көрсетілген.

	Жеке  басқа  тән өзіндік  ерекшелік

	  Көңіл  түсу                                                                           Күй, ахуал



	Өзіндік  белсенділік




	                        Жағдаят (ортаның  көрінісі)




1-ші  кесте. Адамның бейімделуге икемділігі
Баланың  ортаға бейімделуі үшін  отбасы,  бала  бақша, мектептің атқаратын  маңызы  зор. Баланың  бақшаға  бейімделуін  оның  топта  өзін  мейілінше табиғи  ұстай  білуінен  көруге  болады. Баланың ортаға  бейімделуіне  жүргізілетін тәрбие іс-әрекеті жағымды ықпал  етеді. Мұндай  жағдайда  жүретін үдеріс  пен  баланың  әлеуметтік  даму  жағдайы басшылыққа  алынатын  бағдарлама мен тәрбиешінің қызметімен  тығыз   байланысты жүзеге  асады. Мектепте (орта және  жоғары оқу  орындарында) баланың оқу  жағдайына  бейімделуін және  мектеп  ( кәсіптік-техникалық,  жоғары  оқу  орны) бағдарламасын  табысты игеруі үшін жеке  бас  мүмкіндіктері  ескеріледі.
Бейімделу  басқа  жағдайларда  да   болуы  тиіс. Ең    негізгісі: мектеп,  интернат мекемесі, кәсіптік колледж (жоғары  оқу  орны) түлегінің  ортаға  бейімделуі; кәсіби  қызмет  орнының  ауысуына   байланысты бейімделуі; зейнеткердің бейімделуі. Әр бейімделудің  өзіндік  мазмұны және адам  үшін  өмірлік  маңызы  бар. Мысалы, кәсіби  білім  беру  ұйымдары түлегінің (бастауыш, орта  және  жоғары) кәсіби  іс-әрекет  ортасындағы  әлеуметтік даму жағдай  үдерісін және  бейімделу  нәтижесінің табыстылығын көрсетеді. Бейімделудің табыстылығы, ол маманның өнеркәсіп ұжымындағы  өз  орнын табуы,  өз кәсібіндегі  іскерлігі,  кәсіби  іс-әрекетінде  табысты,  оң  нәтижеге  ие  болуы. Мұндай  бейімделу  жас  маманға  да,  өнеркәсіпке  де  қажет.
Функционалдық  адаптация - қызметке  бейімделу деген  түсінік қолданылады. Ол адамның  белгілі іс-әрекетті,  кәсіби міндетін  атқару барысындағы үдеріске бейімділігін  және оған адамның  бейімделу нәтижесін  сипаттайды. Ол  кез  келген қызметке араласатын  адамға  тән. Функционалдық адаптацияға   қажетті  уақыт адам  қызметіндегі  үзіліске  
байланысты. Неғұрлым қызметте үзіліс  ұзақ  болса,  оның қызметке  бейімделуіне  соғұрлым  уақыт  та қажет болады.
Функционалдық  адаптация сол  қызметке  сәйкес маманның тәжірибесіне, уақыт  үзілісінің  ұзақтығына,  мысалы, қызмет  етуге  дайын болуына, көңіл-күйіне  және өзіндік белсенділігіне  де байланысты.
Ата-аналар,  бала  бақша  тәрбиешілері мен  мектеп  мұғалімдері балаларға  жеңіл  жағдай  жасау  арқылы бейімделу үдерістерінің  даму мүмкіндіктерін еріксіз бәсеңдетеді. Мұндай  жағдайдағы  балалар жаңа жағдайда бейімделуге,  осыған  орай, өзін-өзі  жүзеге  асыруға  және әлеуметтік  дамуға қиынсынады,  мысалы  бала  бақшасына бармаған  баланың мектепке келгеннен  соң,  мектеп  ұжымына бейімделуі  күрделі  болады.

Адамның  түрлі  жағдайларға  бейімделу  тәжірибесі оның  бойында адаптивтілік (бейімділік)  сапасын  қалыптастырады.  Мұндай  сапа адамға  түрлі  жағдайларда  қажет  болады: оқуда, кәсіби  қызметінде, өзге  адамдармен  қарым-қатынасында. Мәселен,  оқу  барысында оқушының білім  беру  ұйымының мазмұнына,  формасына және  оқыту  әдістерінің өзгерістеріне бейімділігінен  көрінеді. Арнайы  әдебиеттерде  адаптациялық  синдром деген   сөз  тіркесі  кездеседі.  Бұл сөз  тіркесі  балаға  қатысты қолданылады, ол оның  жаңа  микроәлеуметтік  орта (бала  бақша,  мектеп, т.б.) жағдайларына қатысты, жүйке, жүрек – қан тамырлары қызметінің өзгерісін  білдіреді.
Адаптивсіздік - адам  іс-әрекетінің  қойған  мақсаттары  мен күтетін нәтижелерінің сәйкессіздігін  сипаттайды. Бұл  ұсынылып  отырған  жағдай,  оның іс-әрекет  етуге бейімсіздігін көрсетеді.
Адамның  бейімделгіштігі ортаға   тәуелді. «Адаптивтік  орта», белгілі  бір  топ  адамдардың  ортаға мейілінше  бейімділігін  білдіреді. Адаптивтік  ортаға  бейімділік, ол  адамның (топтың ) табиғи   кірігуге  бейімділігі. Мысалы,  бала  бақшасы мектепке  дейінгі  баланың,  мектеп оқушының  бейімделуіне  қолайлы  жағдай  болып  саналады.
Адамның түрлі жайдайларға адаптация мүмкіндігі   тұрақты  емес. Түрлі  жағдайларда, адамның  өзінің қалпына  байланысты адаптациясы төмендеуі  немесе  артуы  мүмкін Адаптация  мүмкіндіктерінің   төмендеуі дезадаптация (бейімделмеу) құбылысымен сипатталады.

2 Адамның  бейімделмеуі, оның  себептері, оның 
 алдын  алу  бейімделмеу  себептерін  жою

Дезадаптация (лат. қосымша de... немесе фран. des...) -  жоғалу,  құру,  толықтай  жоқ  болу және  өте  сирек мағынада төмендеу,  кішірею, бір  сөзбен  айтсақ, бейімделмеуді  білдіреді. Кейбір  ғылыми  әдебиеттерде  «дизадаптация»  (лат. dis – бірінші  мағынада – бүліну, қателесу, өзгеру, сирек  мағынада  жоғалуды білдіреді). Егерде адаптацияның  бүлінуі,  қателесуі жайында  айтсақ, онда  біз дизадаптацияны, адаптацияның  толықтай  жоғалуы  мағынасында қолдансақ,  жалпы  қарағанда ойлайтын  мәннің мүлдем  саналы тіршілігін  тоқтату деп  білеміз, егерде  ол  мән тірі  және  саналы болса,  онда  ол ортаға  басқаша  бейімделеді. Сонымен  қатар 
латынша de – «де» және «ди» түрінде  де  оқылады. Сондықтанда, «дезадаптация» сөзінің  мәні,  оған  жүктелетін мәнмен  анықталады. Бұл фактының  білдіретіні «дезадаптация» мен «дизадаптация» ғылыми әдебиетте және практикада синоним  ретінде  қолданылатындығында.
Дезадаптация (дизадаптация)  деп  жиірек адамның әлеуметтік-психологиялық  және писхофизиолагиялық статусының тіршілік  жағдайының  талаптарына сәйкеспеуін, оның  өз  кезегінде тіршілік  ортасына бейімделмеуіне әкеледі. Дезадаптация  құбылысы жеке (типтік) немесе кез  келген  ортада орын  алады. Мысалы,  бала үйде  өзін  өте   жақсы сезінеді және  ешқандай дезадаптациялық  құбылысты  сезінбейді,  ал  бала  бақшасында  керісінше, өзін  дискомфортты,  яғни  жақсы  сезінбейді.

Дезадаптация, адаптация  тәрізді үдеріс, көрініс және  нәтиже  ретінде қарастырылады.
Дезадаптация  көрініс  ретінде – адамның  тіршілік   орта  жағдайына адаптпациялық  мүмкіндіктерінің төмендеуін және  белгілі  бір  жағдайда (бала  бақшада,  сыныпта,  топта және  т.б.) бейімделмеуін  білдіреді. Жеке  жағдайда, дезадаптация баяу сипатта  жүреді және  байқалмайды, сөйтіп белгілі  бір  кезеңде, жеке  тұлғаның   күрделі мәселесіне  айналуы  мүмкін;  кейде адам белгілі  бір  жағдайға  бейімсіз  болғанда және өзін-өзі  таба  алмағанда бейімделмеу  құбылысы анық  сыр  береді. Мұндай  жағдайда  оның  салдары өте күрделі  болуы да мүмкін. Бала  үшін ұзақ  мерзімді  дезадаптация оның  дамуын  тежеп, жағымсыз  шарттар  мен  үрейін қалыптастырады.
Дезадаптация  көрініс  ретінде – адамның сыртқы  сипатындағы  теріс әрекеттерін, қалыптан  тыс мінез-құлқынан, іс-қимыл, қарым-қатынасынан және  белгілі  бір  ортадағы іс-әрекет  нәтижесінен байқалады. Дезадаптацияның  көріну  формасы  әр  балада  әр түрлі. Сырттай  оны  анықтау  да  оңай  емес. Ол  үшін  адамды  өте  жақсы  білумен   қатар,  әр  түрлі  жағдайдағы оның өзіне  тән іс-қимылын да жетік білу  қажет. Тәрбиешінің  бала  бойындағы  дезадаптацияны дер  кезінде  байқауы, сол  жағдайды  тез  түзетуге,  оның жағымсыз  терең  салдарының  алдын  алуға  көмектеседі. Бұл  жердегі мәселе,  тәрбиеленушіге  ерекше  жағдай  жасауда  емес, дезадаптацияның ықпалынан  болатын, жағымсыз  бүліну салдарының  алдын  алу.
Дезадаптация нәтиже  ретінде – адамның қалыпты  жағдайына  сай  келмейтін, жаңа ортаға лайық емес сапалық қалпын  және  көрінісін салыстырмалы бағалау, оның өз  қатарындағыларға,  оқуына,  іс-әрекетіне бұрынғы іс-қимылынан және  қарым-қатынасынан (бала  бақша  тәрбиеленушісі,  оқушы және т.б.) білінеді. Балаға  қатысты – оның  іс-қимылы,  қарым-қатынасы, іс-әрекетінің  нәтижесі (балалармен,  ересектермен, оқуға, ойынға қатынасы),  оның өзіне (өз қатарларына) белгілі  ортадағы әлеуметтік  қалыпқа  сәйкеспеуімен сипатталады.
Арнайы  әдебиеттерде  және  практикада дезадаптивті ұғымы  белгілі  бір  топ  адамдарына  қолданылады: дезадаптивті  балалар, дезадаптивті  сәби,  дезадаптивті  топ, сонымен  бірге тіршілік ортасына қатысты  деформациялық  құбылыстың  салдарлары: мектептік  дезадаптация, отбасылық  дезадаптация және т.б.
Дезадаптивті  балалар. Мұндай  балалар  өз  қатарындағылармен және өзге  балалармен тіршілік  орта  жағдайына (бала  бақша  тобына,  сыныптық ұжымға,  өз  қатарына және  т.б.) бейімделмеуіне  байланысты,   өз қабілеттерін  көрсетуіне, дамуына, тәрбиесіне,  оқуына  теріс ықпал  етеді,  соның  салдарынан,  мысалы,  сыныптың  нашар  оқушысы болады.   Сонымен  бірге  нашар  үлгерім көрсеткіші, бейімделмеуге  байланысты  болмауы  да мүмкін, ол баланың  жеке  басына  тән танымдық  мүмкіндігінің оқуға  деген ынтасының төмен  болуына және  т.б. да  байланысты болады.
Дезадаптивті  адам. Бұл  адамның  өзгелерден  ерекшелігі, тіршілік  ортасына  бейімделу мәселелері,  оның дамуынан, іс-әрекетінен, табиғи  жағдайдағы міндеттерді  шеше  білуінен  байқалады.
Дезадаптивті сәби. Тіршілік  ортасының жағдайына бейімделмеуіне  байланысты,  өз  қатарындағылардан дамуы, әлеуметтенуі, жасына  сай  алдындағы  міндеттерді  шешуі бойынша  ерекшеленеді.

Балалардың  белгілі  бір тобы,  өмірде  кездесетін   тіршілік  орта жағдайына бейімделмеуді  тез  жеңеді. Ортаға  табиғи  бейімделуде  олар  қиыншылық көрмейді. Бірақта,  назар  аударатын   жәйттің  бірі,  олар түрлі  тіршілік  орта жағдайына  бейімділігі  қарқынды болса  да,   сирек  жағдайда  үлкен қиыншылықты  сезінеді,  әсіресе   дезадаптивті  балалардың  келешектегі өзін-өзі  іске  асыру,  өзін-өзі жетілдіруінде сыр  береді. Мұндай  балалар адаптация  кезеңінде  қолдау  мен  көмекті  қажетсінеді. 

Мектепке  бейімделмеу. Бастауыш сынып  мұғалімдері осы  сатыдағы  балалардың  мектеп  өміріне бейімделмеу қиындығын  байқайды. Ол 6-8 жасар  балаларға  тән, өйткені  оларға  сыныптық-сабақ жағдайы  түсініксіз,  өз  қатарларымен  қарым-қатынас  орната алмайтындықтан,  мектеп  өміріндегі танымдық  қызметі немесе оның  екпіні  төмен болады. Мұндай  балаларды  мұғалім назарында  ұстап, оларға  көмек  көрсетіп, олардың  жеке  бас  ерекшеліктерін  ескеруі  тиіс.  Балалардың  мектепке  бейімделу мүмкіндіктерін  белсендіру  сынып  ұжымына және  оның қолдауына  байланысты.
Педагогтың  дезадаптивті  балалармен,  олардың  ата-аналарымен  және  сыныппен қарым-қатынасын мақсатты  түрде  ұйымдастыруына   қарай, мектепке  бейімделмеу  мерзімі оқу  жылының  басында  2-4  ай шамасына  қысқарады. Өте  күрделі  жағдайда,  баланың мектептегі  оқуға  деген  теріс  реакциясына байланысты арнайы  мамандардан   кеңесу,  сонымен  қатар,  психологпен,  ал  кейбір   жеке  жағдайда баланың   жүйке  жүйесіне  байланысты  жылауық, ұйқысы мен  тәбетінің  бұзылуына қарай психоневрологпен  кеңесу керек.
Түрлі  топқа  жататын белгілі тіршілік орта жағдайындағы  балалардың  мектепке  бейімделмеуінің  алдын  алу немесе  тәрбие  мен  оқыту барысында  оны жеңуге  болады. Дезадаптивті  балаларда  ауытқу   формасының  болуы, олармен арнайы  оқу  мекемелерінде оқу-тәрбие  жұмысын  жүргізуді және 
оны  тудырған  факторларды  ескеруді  тала  етеді.  Ондай  балалармен  жұмыс жасау  үшін  арнайы  әдістеме және арнайы  дайындығы  бар маман  керек.
Адамның дезадаптивтілігіне,  яғни бейімделмеуіне   бір  топ  факторлар  әсер  етеді, олар: тұлғалық (ішкі),  орта (сыртқы) немесе екеуі  де.

Бейімделмеудің тұлғалық (ішкі) факторлары жеке  тұлғаның   әлеуметтік қажеттіліктерін толықтай  қамтамасыз  етпеуіне  байланысты  болады. Оларға  жататындар: 

- ұзақ   уақыт  сырқаттану;

- баланың тіршілік  ортасымен қарым-қатынасының  тарылуы және айналасының  оның  жеке басына  лайық өзгешеліктеріне орай  қатынасының  болмауынан;

- адамның  жасына  қарамастан  ұзақ  уақыт ( қажетті немесе үкімді түрде( күнделікті  іс-әрекетінің  шектелуіне;
- бір  іс-әрекеттен  екінші  іс-әрекетке ауысы (ұзақ  демалыс,  уақытша  өзге қызмет міндетін  атқару) және  т.б.

Бейімделмеудің отбаслық (сыртқы) факторлары адам үшін үйреншікті  емес, тұлғалық сапа деңгейін  көрсетуіне кедергі  келтіреді. Оған  жататындар:
- отбасындағы  кикілжің,  баланың  тұлғасына  нұқсан  келтіреді. Мұндай  қалыптағы  жағдай «тәуекел  тобы» отбасында,  баланы  бедел  арқылы  тәрбиелеп, оған қысым  көрсету;
- отбасындағы  ата-ана мен  отбасы  мүшелерінің,  өз  қатарларының оған  толық көңіл  бөлмеуінен;

- балаға  айнала   басымдылығының ықпалы ( баланың  бақшаға  баруы, тобын,  сыныбын  ауыстыруы);
- топтың  балаға  қысым  көрсетуі -  ұжым,  кішігірім  топтың қабылдамауы, ығыстыруы, күш  көрсетуі және  т.б. Бұл  жасжеткіншектерге тән,  өз  қатарларының қатыгездік танытуы,  күш  көрсетуі – жиі  орын  алатын  құбылыс;

-  «нарықтық  тәрбиенің» көрінісі, баланың  жетістігінің материалдық  игілікпен  өлшенуі. Жас ерекшелігіне  лайық  емес қызығушылықтары, әлеуметтік  жақсылық идеалдарын  бірінші шепке  қою және  жеңіл  жолмен  

табыс  табу. Материалдық  игілікке қолы  жетпеуден депрессиялық*  қалыпқа  түсу.

----------------------------------------------

* (Депрессия (лат.depressio -өзін  төмендету, қысым  көру) психикалық сырқат қалпы, эмоциялық,  зияттық торығу және қимылдарының тежелуі. Қызығу, мотив, ерік белсенділігінің, өзін-өзі  бағалауының  күрт  төмендеуі. Мұндай  қалыпта баяу қимыл, тез  шаршау, өзіндік  бастамасының болмауымен  сипатталады).
- «нарықтық  тәрбиедегі» ақпарат  құралдарының жағымсыз  ықпалы.  Балалардың қызығушылықтары жас ерекшеліктеріне  лайық  емес  әлеумет

тік  жақсылықтар идалдарын және оларға оңай  қол  жеткізуді насихаттайды.  
Өмір шындығы баланың түңілуіне, өзінен  кемшіліктер  іздеп, өзін  қор  санауға, дезадаптивтілікке ұшыратады. Арзанқол  мистикалық  романдар, үрей тудыратын фильмдер мен   адамды ату-қыру  әлі   толыспаған адамның  өлім  туралы түсінігін бұлдыр  етіп,  оны  асқақ   мұратқа  айналдырып  көрсетеді; 
· кейбір  тұлғалардың балаларға дезадаптивтік ықпалы зор, олардың  алдында  балалар қысылып,  дискомфорт (өздерін  қолайсыз) сезінеді. Ондай  тұлға дезадаптация  тудырушы (дезадаптация тудыратын  бала – топ) – ондай  адам (топ) белгілі  бір  жағдайдағы ортаға (топқа)  немесе  жеке  тұлғаға  қатысты  дезадаптивтік фактор  ретінде  ықпал  етеді (өзін-өзі  анықтауға әсер етеді) және, сонымен  қатар  баланың белсенділігін және  өзін-өзі толықтай ашу қабылетін  тежейді. Мынадай мысалдарға  назар  аударыңыз: қыз өзінің  көңілі  бар  жігіттің  алдында; өте  белсенді оқушының  сынып  алдында; қиын бала,  мұғалімнің өзіне  деген  қатынасын  ушықтыру рөлін  белсенді (әсіресе жас  маманның) атқарады;
·  балаға «қамқор  болу» міндетіне  қатысты жеке  бас  және  жас  ерекшелігіне сай келмейтін  артық  жүк арту. Мұндай   фактілер жиі  кездеседі,  мәселен  баланың  жасына  лайық  емес, дайындығы  жоқ  баланы гимназиялық  сыныпта  оқыту; баланың  психологиялық  және физикалық  мүмкіндіктерін  ескермеу (мысалы,  спортпен шұғылдану,  мектепте  оқыту, үйірмелерге  қатыстыру ).
· жеке  бас  және  жас  ерекшелігіне сай емес, жүктемелер арту. Балалар  мен  жеткіншектердің  дезадаптивтігінің  түрлі салдарлары да  кездеседі. Көбінесе,  олар  жағымсыз сипат алады, соның  қатарында:

· тұлғалық  деформация (бүліну);

· физикалық  жағынан  толықтай  дамымауы;

· психикалық  дамуының  тежелуі;

· ми қызметінің  бүліну  мүмкіндіктері;
· типтік  жүйкелік  ауытқулар (көңіл-күйінің  төмендігі, тежелу немесе қозу, бүлікшілік);
·  жалғыздық – адам  өз  басындағы   шешілмеген  мәселелерімен  оңаша  қалуы. Ол  сырттай  оқшауланумен  байланысты немесе  өзін жоюға бет  алуы;

· өз  қатарларымен  және өзгелермен  қарым-қатынастарының шиеленіске ұшырау мәселелері.   Аталған мәселелер  негізінде,  баланың  өз  өмірін  сақтау инстинктін төмендетеді. Күрделі  жағдайларға  бейімделе  алмауынан,  адам  өзіне  қол  жұмсауға  (суицидке) дейін  барады.

Сирек емес  жағдайда дезадаптивті  балалар жеке  адамның (топтың) бейімделуіне ықпалы етеді.  Мұндай  жағдайда дезадаптивтікті  тудырушы адам,  топ  туралы  айтуға  болады.
«Көше  балаларын» да жиі   дезадаптивтілер  қатарына  жатқызады. Оларға мұндай  баға   беру  дұрыс  емес. Бұл  балалар  ересектерден  де  артық  бейімделгіш  келеді. Тіпті  өте  күрделі  жағдайда  да,  олар өздеріне  ұсынған  көмекті  қабылдаудан  бас  тартады. Олармен  жұмыс  жүргізетін  мамандар  арнайы мекемелерде дайындалады,  оларды  тәрбиелеу, сендіру әдістемелерін  игереді. Егерде  көшедегі  баланы арнайы  балалар  үйіне орналастырса,  онда олар  алғашқы  кезеңде дезадаптивті  балалар  қатарына  жатады. Біраз  уақыт  өткеннен  соң, ол  немесе  ол  тәрбиеленетін ортаның  дезадаптивті болғанын алдын  ала білу қиынға  соғады.
Девиантты  іс-қимылды  балалардың  жаңа  жағдайға  бейімділігі жоғары  болғандықтан,  ол негізгі  тәрбиеленушілерге қатысты, күрделі  жағымсыз мәселелер тудырады. Тәжірибе көрсеткендей, қиын  баланың  тәрбиеленушілер  арасына  келуі,  педагогтан топты (сыныпты) белгілі  деңгейде қорғау  шараларын жүргізуді  талап  етеді. Кейбір  жеке  тұлғалар бүкіл топқа  жағымсыз ықпал  етіп, оқу мен  тәртіпке  бейімделмеу мүмкіндігін  тудырады.
Осы  жоғарыда  аталған факторлардың бәрі баланың  зияттық  дамуына   қауіп тудырады. Қиын  тәрбиеленетін, әлеуметтік-педагогикалық тұрғыдан дамуының кешеуілдеуі тәрбие  аясында жеке баланың (топтың) тәрбиеге, оқуға бейімделмеуіне қауіп төндіреді. Тәжіріибе  көрсеткендей, кейде  баланың өзі жаңа  ортаға  бейімделмеуінен  жапа  шегеді, кейбір  жағдайда өзгелер  үшін, соның  қатарында   мұғалім  үшін  де бейімделмеу (дезадаптивті) факторына айналады.
Жеке  тұлғаның,  жеткіншектің дамуына  дезадаптивтіктің  жағымсыз  ықпал  ететінін  ескеріп, оның  алдын  алу  жұмыстарын  жүргізу  керек. Жеке балалардың,  жеткіншектердің бейімделмеуінің  алдын  алу  жолдары  төменгідей:
· балаға  тиімді орта  жағдайын  жасау;

· оқу  барысында  баланың  жеке  даму  мүмкіндіктеріне  сай, күрделі қиындықтарсыз оқу  үдерісін  ұйымдастыру;

·  жаңа  жағдайға  баланың  бейімделуіне қолдау  көрсету;

· баланың  өзіндік  белсенділігін,  өзін-өзі өмірлік  ортада  көрсете  білуі,  оның бейімделуіне  түрткі  болады;

· түрлі  тұрғындар арасында қиын  өмірлік  жағдайларға  тап  болғандарға  арнайы  әлеуметтік-психологиялық,  педагогикалық көмек  көрсету қызметін  жолға  қою: сенім  телефондары, әлеуметтік-психологиялық  және педагогикалық көмек, тығырық  стационарлары;
- ата-ана, мұғалім мен  тәрбиешілерді бейімделмеудің  алдын алу әдістерін  оқыту  және оның  салдарларымен   жою;

- қиын  өмірлік  жағдайларда түрлі адамдарға  әлеуметтік-психологиялық және  педагогикалық  қызмет көрсететін  арнайы мамандар  дайындау.

Дезадаптивті  балаларға немесе  беймделмеуін  жеңуге көмек  көрсету. Осы  аталған   іс-әрекеттер дезадаптивтілік салдарын жоюға  бағытталады. Әлеуметтік педагогикалық  іс-әрекет  мазмұны  бейімделмеуге  соқтырған салдарларға  байланысты қарастырылады.
3 Бейімделу  мен  әлеуметтенудің, бейімделмеу және  
әлеуметтенбеудің  өзара  байланысы, оларды  балалармен, 
 жеткіншектермен жұмыста  есепке  алу

Бейімделмеуді  жеңу дегеніміз реадаптация. «Реадаптация»  термині (лат. re... – қосымша, әрекеттің  жаңаруын немесе  қайталануын  білдіреді); adaptation -  бейімделу, үйлесу ) адамның  түрлы   ықпалдарға  байланысты бейімделу  іс-әрекетінің қалпына  келуі,  сонымен  қатар өзін-өзі  белсендіруге  бағытталады. 
«Реабилитациялық  іс-әрекет» сөзтіркесін қарастырайық.  Адамның  немесе  топтың сыртқы  ортаның  белгілі  бір  жағдайға  бейімделу мүмкіндіктерін белсендіруге  бағытталатын  іс-шаралар  жиынтығы. Ғалымдардың  пікірінше,  реабилитация адамға  психоәлеуметтік ықпал ету әдістері және оның әлеуметтік  іс-әрекетін (еңбек  терапиясы, кәсіби  білім  беру немесе  қайта   дайындау), клиентпен,  туыстарымен жүргізілетін арнайы  педагогикалық, психотерапевтік жұмыстарын белсендіретін кезең болып  саналады. Реадаптивтілік  - бейімделмеуді  жеңген адам.
Топқа  байланысты байқалатын құбылыс – «коадаптация» (лат.co...- қосымша  және   adapter - бейімдеу) – өмірлік  ортаның  өзгерісіне  байланысты жалпы  және  өзара бейімделу.

Бейімделу, бейімделмеу және бейімделмеуді  жеңу әр  адамға  тән. Ол  түрлі  өмірлік  жағдаяттарда байқалып,  адамның белгілі  бір  әлеуметтік  қалыптар мен  ережелерді   бойына  сіңіруін  немесе  олардан  арылуын көрсетеді. Қандай да  әлеуметтік  тәжірибені   жоғалтуына  байланысты бейімделмеу және  бейімделмеуді  жеңу,   жағымды  немесе  жағымсыз сипатта  болады. Тәрбиешілер  осы  фактыны ескеріп,  оны өзінің  кәсіби  жұмысында мақсатты  қолдана  білуі  тиіс.
Қиын  балалармен  жұмыс  жүргізуде, оларға басқа өмірлік  орта жасау  қажет. Сондай  ортада  қиын  бала жаңа  жағдайға  байланысты өзін  көрсете  алады,  басқа  қалыптар  мен  ережелерді орындау   арқылы, олардың сапалық  қасиеттері  өзгереді. Өз  мәнінде өзгеше   жасалған  орта жағымсыз іс-қимыл  тәжірибесін, қарым-қатынасын, іс-әрекетін төмендетіп, жаңа жағымды тәжірибені  игеріп, бейімделмеуді  жеңеді.
Тәрбиешілер өздерінің тәжірибелік іс-әрекеттерінде осындай жағдаяттарды балалар мен  жеткіншектерді тәрбиелеу  үшін жасайды. Орта  өздігінен  тәрбиелемейді, оны тәрбиелік  ортаға  айналдыра білу  қажет. Тек  осындай  жағдайда тәрбиеленуші тәрбиешінің  ойын қабылдап, оның  мәнін  түсініп,  белсенді өмірлік  әрекетті  игереді. Тәрбиешінің  шеберлігі,  тәрбиеленушіні тәрбие  үдерісінің белсенді  мүшесіне  айналдырып, тәрбиелік  ортаның  барлық  талаптарын  орындатуы  тиіс.
СҰРАҚТАР  МЕН  ТАПСЫРМАЛАР

1.Бейімделу,  әлеуметтік  бейімделу, баланың  әлеуметтік  бейімделуі  дегеніміз  не?
2. Баланың  әлеуметтік  дамуындағы бейімделудің  орны.

3. Бейімделу  үдеріс,  көрініс,  нәтиже  ретінде нені  білдіреді?

4. Адамның  бейімделуіне  ықпал  ететін  факторлар және  олардың  сипаты.

6. Бейімделу және  бейімделмеу, ортаға  бейімділік: мәні  және  мазмұны.

7. «Дезадаптация» түсінігі: мәні  мен  мазмұны.

8. Бейімделмеу (дезадаптация)  үдеріс, көрініс  және  нәтиже.

9. Бейімделмеу,  бейімделмеген  бала,  бейімделмеген  топ және  олардың  сипаттамасы.
10. Адамның  бейімделмеуіне  ықпал  ететін  (сыртқы  және  ішкі) факторлар және олардың  сипаттамасы.
11. Балалар  мен  жеткіншектердің бейімделмеуінің  алдын  алу жолдары.
12.  «Адамның реадаптациясы»  түсінігі. Бейімделмеуді  жеңу (реадаптация)  үдеріс, көрініс және  нәтиже.

13. Балалар мен  жеткіншектерді  түзету  мен  қайта  тәрбиелеу жұмысында бейімделмеу  және  бейімделмеуді  жеңу түсініктерін   қолдану.

РЕФЕРАТ ТАҚЫРЫПТАРЫ

1. Бейімделмеген  бала, оның  айналаны бүлдіру мәселелерін төмендету. 
2. Бейімделмеген  типтегі  бала, оның әлеуметтік-педагогикалық  сипаты.

VIII – ТАРАУ

ӘЛЕУМЕТТІК ТӘРБИЕ: МӘНІ  ЖӘНЕ  МАЗМҰНЫ

«Әлеумет» термині («әлеуметтік») (лат. socialis – қоғамдық)  қоғамдық  өмірмен байланысты және  адамдар  арасындағы қарым-қатынастарды  білдіреді. Әлеуметтік  тәрбие  өз  мәнінде  мақсатты  бағытталған тәрбие  іс-әрекеті,  адам  өмірімен  байланысты  қоғамдық тәрбие. Оны  қоғам (мемлекет), әлеуметтік  институттар (отбасы, білім  беру  мекемелері, әлеуметтік, т.б.  ұйымдар), адамның  өзіндік  әлеуметтік  факторлары тұрғысынан  қарастыру  қажет.
Бұл  тақырыпта мынадай  мәселелер  қарастырылады:
1) мемлекет (қоғам)  тұрғысынан әлеуметтік  тәрбие;

2)  әлеуметтік  институттар және  оның  субьектісі  ретіндегі жеке  тұлғаның  әлеуметтік  тәрбиесі.
1 Мемлекет (қоғам)  тұрғысынан әлеуметтік  тәрбиенің  мәні

Әлеуметтік  тәрбиенің  мағынасы - баланы жасанды ортаға  емес,  шынайы өмірге,  бірінше  орында оның  әлеуметтік  күш-қуатын және жан  дүниелік әлеуетін қоғамдық  өмірге дайындау. Мемлекет (қоғам)  тұрғысынан әлеуметтік  тәрбие азамат  қалыптастыруға  бағытталады. Ол  платон   кезеңінен  белгілі  жәйт. Әр  мемлекет өзінің тарихи  даму  кезеңдерінде арнайы немесе арнайы  емес бағытта әлеуметтік  тәрбие  беруді  көздейді, ол   өскелең  ұрпақты болашақ қоғамдық  өмірге  дайындауды  белгілейді. 
Әр  кезеңдерде философиялық және  педагогикалық  ағымдар, жеке  педагогтар мен  философтар әлеуметтік  тәрбие  идеясын алға  мақсат  етіп  қойған. Ол еңбектер әлеуметтік  педагогика  теориясының негізіне  алынып, тек ХIХ ғасырдың соңында ғана қоғам қабылдады. ХХ ғасырдың  басында ол  идеялар  Ресейде әлеуметтік  тәрбие түрінде дами  бастады.

Әлеуметтік  тәрбиенің мәні  мен  мазмұнын түсінудің екі жолын  қарастыруға  болады.

Азамат  тәрбиелеу (азаматтық  тәрбие) әр  қоғамға  қажет, ол мемлекетке  тәуелді және оның  бақылауында жүргізіледі (В.В.Зеньковский, А.В.Луначарский, Н.Н.Иорданский т.б.). Мемлекет оқушы  жастарды  тәрбиелеуде,  оларды қоғамдық  өмірге  дайындауды  көздейді. Мемлекет азаматтық  тәрбиенің  мақсатын,  мазмұнын және  оны  жүзеге  асыру  жолдарын анықтап, оған  қажетті  институттарды ұйымдастырып, ондағы тәрбиелік  іс-әрекеттерді  өзінің  қадағалауында  ұстайды. Мемлекеттің  әлеуметтік тәрбие  қызметі осы  институттар  арқылы   жүзеге  асырылады.
Азаматтық  тәрбие  арқылы жеке  тұлға  қалыптасып, оның отансүйгіштік  сезімдері мен  белсенді  өмірлік  ұстанымдары дамиды. Әлеуметтік  тәрбиенің  осындай  міндеттерін өз  кезеңінде Платон (б.з.д. 428 немесе 427 ж. б.з.д. 348 немесе 347 ж.) да   белгілеген  еді.  Ол  «Мемлекет»  және  «Заң»  атты еңбектерінде жастарға  азаматтық  тәрбие  берудің маңызын және  оны іске  асырудың  жолдарын көрсетті. Өзінің дамуы  жағынан алдыңғы  шепте  болуын  ойлайтын  мемлекет, жастарды  бағытты іс-әрекетке  тәрбиелеп, олардың әлеуметтік  дамуын  қамтамасыз  етуді мақсат  етеді. «Заң жасаушы», - дейді  Платон,- бала  тәрбиесін  назардан  тыс  қалдырмауы  тиіс. Заң  жасаушының  назары  ең  алдымен  бала  тәрбиесінен  басталуы  қажет. Оның мұндай  пікріге  келу  себебі,  ол  өз  мемлекетінің дұрыс  дамуына  талдау  жасаған.
Қоғамдық  тәрбие, қоғам  үшін  адам  тәрбиелеу (Зеньковский, Иорданский т.б.).  Бұл  бағытты қоғамдық-мемлекеттік  деп  атауға  болады, өйткені  оны   жүзеге  асыратын  мемлекет  және  мектеп. Олар  қоғамдық  өмірді және  мемлекетті  жетілдіру болып  саналады. Өскелең  ұрпақтың тәрбие  жүйесін  жетілдіре  отырып,  оны қоғамды  өзгерту құралына  айналдырады. Мәдениетті  және  тәрбиелі  ұрпақ өзі   өмір  сүріп  отырған қоғамды  жағымды даму бағытына өзгертеді. Қоғам,  балаларды  өз  ата-аналарына  қарағанда жоғары  мәдениетті деңгейде болуын тәрбиелеуді белгілейді. Әр  жас  ұрпақ өзінің  алдындағы  ұрпақтан  мәдениетті болуы  тиіс.  Зеньковскийдің  пікірінше,  «Тәрбие  заман   талабына  сай  болуы  керек, ол өмірге  қажетті  жаңа  сапа, басқа  дағдылар мен түсініктерді қалыптастыруы  шарт.
Әлеуметтік  тәрбиені  жүзеге  асыруда  жетекші  рөлді  мектеп  атқарады. «Мектеп (басқа  да  тәрбие   ұйымдары тәрізді), - деп  жазды  Зеньковский, -  өзіне әлеуметтік  тәрбие міндеттерін  алуы  тиіс, ол тек  білімді  адамдарды,  іскер  азаматтарды ғана  тәрбиелеумен  бірге, олардың  қоғамдық  жұмысты  ынтымақтасып  атқару  қабілеттерін дамыту   керек».
Бұл  баланың  жеке  басына  тән  қасиеттеріне және даралық ерекшеліктеріне  ешқандай  нұқсан  келтірмейді,  тек  оларға жаңа  мағына  береді.  
Адамды  әлеуметтік идеалға,  яғни  мұратқа сәйкес  тәрбиелеу (Иорданский). Бұнан  байқалатын  мүмкіндік, жаңа  ұрпақ  қалыптастыру арқылы, соған  сай  қоғамды  дамыту. Мұндай  әлеуметтік  тәрбиенің  негізінде баланың  әлеуметтік  күш-қуатын,  жаңа  адам  сапасын әлеуметтік  мұратқа сәйкес бағытты  дамытып, қоғамды жағымды  өзгеріске  түсіру.

Мұндай  жалпы көзқарас педагогикада да және жеке алғанда, Ресейде де  орын  алған. Руссо ХVIII ғасырда өз  шығармаларында «жаңа  адам» қалыптастыру  пікірі бойынша, сыртқы  ортаның  ықпалынсыз,  тұтастығы  бүлінбеген  табиғат  аясында «жаңа  санаттағы»  адамдарды қалыптастыру туралы   жазды. Руссо  тұжырымдамасының  басты  кемшілігі,  ол  баланың  жеке  тәжірибесі  мен  жинақтаған  әлеуметтік  тәжірибесін  бірге  қарастырмаған. Ол «шектеулі» әлеуметтік  тәрбиені  ұсынған.
II Екатерина  тұсында И.И.Бецкой (1704-1795)  шетелден  шақырылып,  оның  ұсынған  жобасында  дворян  жастарын тәрбиелеу  арқылы жаңа  қоғам  құру  белгіленген. Ол  үшін дворян  жастарын  қоғамнан  және  отбасынан алшақтатып,  жабық   оқу  орындарын  ашу қажеттігі  айтылды. Ондай  оқу  орындары  ашылған да еді. Бецкой ол мекемелерді ұйымдастыру негіздерін мен арнайы оқу  бағдарламаларын әзірлеген. Ол оқу  орындарын  бітірушілер  де  болды,  бірақта  олардың  саны  Ресей  қоғамын  өзгертетіндей  шамада  болмады. Дегенмен де,  ол оқу  орны   қоғам дамуына белгілі   деңгейде  ықпал  етті. Бұл  жоба бастапқы  белгіленген өз  міндетін  атқара  алмады,  өйткені крепостнойлықтың  сақталуына  орай, қоғамда  сапалы  өзгеріс  болуы  мүмкін  емес  еді.
1920-шы  жылдары Кеңес  үкіметі осындай  міндеттерді  тағы да  көтерді,  яғни  әлеуметтік  тәрбие  арқылы  - жаңа  қоғам  құрлысшыларын  дайындау мәселесі  қойылды.  Мұндай  тәрбие таптық,  партиялық  сипатта  болды және  оның  басты  мұраты  - жан-жақты  үйлесімді дамыған адам  тәрбиелеу еді. Жас  ұрпақты  белгілі  бағытта  бір  нұсқада тәрбиелу, ересек  адамдарды  қайта  тәрбиелеу (отбасы  мүшесі, еңбек  және  оқу  ұжымы және  т.б.) қолға  алынды. Кеңестік  Ресейде әлеуметтік  тәрбиені  жүзеге  асыру үшін соған  сәйкес институттар  мен  академиялар қызмет  етті. Мемлекет әлеуметтік  тәрбие  институттары  арқылы түрлі адамдарға  белсенді  ықпал  етті.
Осындай  бағытта әлеуметтік  тәрбие - әлеуметтік  белсенді  тұлға  қалыптастыруды,  қоғамдық  тәрбиені өмірлік  қажеттілік  деп  таныды (Зеньковский,  Иорданский  т.б.). Әлеуметтік  тәрбиенің  негізгі  міндеті - әлеуметтік  белсенділікті  дамыту,  әлеуметтік әрекеттің   «дәмін тату», ынтымақтастық  рухын сезіну,  қоғамдық  мүддені жеке  басынан, өзімшілдіктен жоғары  қою.

Мемлекеттің  білім  беру  жүйесі  әлеуметтік  тәрбие мақсатын жүзеге  асырудың  құралы  болды. Ресейде әлеуметтік  тәрбие  академиясы  құрылды. Ол  ғылыми-педагогикалық  орталыққа  айналып,  әлеуметтік  тәрбиенің мазмұнын және оны  іске  асыру  жолдарын негіздеді. Барлық  оқу  мекемелері (мектепке  дейінгі,  жалпы  және жоғары мектеп) оқушы  жастарды  тәрбиелеуде  мемлекеттің алға  қойған  міндеттерін  орындады. Оқу  орындарында әлеуметтік  тәрбиенің теориясы  мен   тәжірибесі оқытылды. 1923 жылы  алғаш  рет Иорданскидің әлеуметтік  тәрбиеге  арналған  оқу құралы    басылып  шықты.
Басқа елдердің  белгілі адамгершілік  құндылықтарын оқушы  жастарға күштеп  жапсыру,санаға  ендір және  оларды  насихаттау. Мұндай  қатынас  әсіресе  балаларға,  жеткіншектерге, жастар ортасына және   жеке  тұлғалардың   санасына  ықпал  ету арқылы  ендіруге  бағытталады.   Ол  ақпарат  құралдары,  мемлекеттен  тыс  мекемелер,  түрлі ұйымдар, жеке  тұлғалар -  сол  мұраттарды,  құндылықтарды  және өмір  сүру бейнесін  қабылдағандардың  қатысуымен насихатталып,  жүзеге  асырылып  келеді. Оның  бастауын  Орта  ғасырдан іздеу  керек. Сол  кезеңде  Христостың  идеяларын көпшілік  санасына  жаулауға дін  таратушылар  белсенді   іс-әрекет  етті және ол  ілімді  бүкіл  әлемге  таратты. Ол  тек  сөз  жүзінде  ғана  емес,  қарудың  күшімен  де   жүргізілді. Сол  мақсатта  түрлі  арнайы бірлестіктер, діни қауымдар, мысалы, 1534 жылы иезуит  ордені -  Христос сарбаздары  құрылды.
Қазақ  жерінің  оңтүстік  өңірлеріне  VIII ғасырдан  бастап  ислам  ілімі таратыла  бастады.

Қазіргі  жағдайда бұндай  бағыттар ақпарат  құралдары,  түрлі  уағызшылар,  қоғамдық  ұйымдар арқылы біздің  елімізде, бұрынғы  ТМД  мемлекеттерде американдық  мұраттарды,  құндылықтарды,  діни  ілімдерді  насихаттауда. Сондай  іс-әрекеттің мысалы  ретінде  діни  секталарды айтуға  болады,  олар  түрлі  жастағы  балалар,  жеткіншектер арасында  өз  мұраттарын  насихаттап,  соларға  тән ұстанымдарды  сақтауға  шақырады. Осындай   діни  секталар адамдардың  психикасына  ауыртпалық  түсіріп, олардың  басын айландырып,  денсаулықтарына  нұқсан  келтіріп, олардың материалдық  игіліктерін  талан-тараж  етуде. Көптеген  елдерде   мұндай  секталардың  жұмысына  заң  жүзінде  тиым  салынғаны  белгілі.
Осындай әлеуметтік ықпалдар  педагогикалық және  психологиялық   әдебиеттерде  қарастырылмаған. Оны адамдардың  санасын  мәдени, идеологиялық және   діни  тұрғыдан  жаулау деп  қабылдаған  абзал.
Сонымен,  мемлекет  тарапынан әлеуметтік  тәрбие мазмұны,  оны  іске  асыру  жолдары бақыланады. Мемлекет  жас  жеткіншектерге  әлеуметтік бағытта тәрбие  беру  үшін түрлі  институттар  құрады.
2 Әлеуметтік  институттар және олардың  субьектілер ретіндегі 
тұлғаның әлеуметтік  тәрбиесінің  мәні

Өскелең  ұрпақтың жеке тұлғалық  сапасын  қалыптастыруды  және оны  әлеуметтік тұрғыдан  шешу талаптарын  мемлекет  анықтайды. Дегенмен  де, нақты  тәрбиелеуді  іске  асыратындар -  әлеуметтік  институттар мен адамның  өзі. Әр  әлеуметтік  институт әлеуметтік-тәрбиелік қызметін мемлекеттің   (қоғамның) талаптарына  сай жүргізеді. Олар  мемлекеттік (қоғамдық),  арнайы  және арнайы  әлеуметтік-тәрбиелік  міндеттерді шешеді.  Әлеуметтік  институттар  тарапынан  мынадай әлеуметтік  тәрбие бағыттары бөлініп көрсетіледі: 
· ресми  шартты (мемлекеттік)  қалыптағы  тәрбие. Әр  әлеуметтік  институт мемлекеттің  заңдарына,  ережелері мен  қоғамда  қалыптасқан дәстүрлер негізінде тәрбиелеп, адамдарды  қоғамдық өмірге  дайындайды. Ол әлеуметтік-тәрбиелік  міндеттерді өз  құралдарымен  және  әдістерімен  жүргізеді;

· әлеуеттік-шартты (ерекше)  тәрбие, әлеуметтік  мәртебемен  құрылып, мекемесі анықталып, қызмет  етеді. Әлеуметтік-себепті  тәрбие жеке тәрбиеленушілердің  менталитетін қалыптастыруға  бағытталады,  ол өзінің  ерекшелігімен,  әлеуметтік тұрғыдан толысуымен және  кәсіби маңызды,  әлеуметтік міндеттерді  игереді,  мысалы,  мұғалім, дәрігер, әлеуметтік  педагог,  әлеуметтік  қызметкер, әскерилер және  т.б. Бұл  жердегі мәселе  төркіні адамдардың  белгілі  әлеуметтік мәртебені,  әлеуметтік  қызметті  игеруі  жайлы.
Әр  мекеме,  әр  ұйым өзіне  тән  әлеуметтік  ортаны (кәсіби  бағытты) құрады. Ол жеке  тұлғаны  қалыптастырып,  әлеуметтік  мәртебемен  ерекшелендіреді,  осы  ортаға  тән адамның  менталитеті қалыптасып, ол өзгелерден  ерекшеленеді: мысалы, әлеуметтік  педагог – мұғалімнен, әскери қызметкер - әлеуметтік  қызметкерден, ал  ол  дәрігерден және  т.б.;
- арнайы (өзіндік  ерекшелігі  бар) әлеуметтік  тәрбие. Ол  белгілі  ортаға  тән (отбасы, ұйым,  мекеме). Бұндай  тәрбие  типіне нақты әлеуметтік   идеал,  модельдер,  әлеуметік типке  сай жеке  тұлға қалыптастырылады. Ол  адамгершілік-психологиялық ахуалға, қағидаларға, ұстанымдарға,  қалыптасқан  дәстүрге, тәрбие  жұмысының  тәжірибесіне, беделді  адамдардың  тәрбие  үдерісін  ұйымдастыруына,  тәрбиелеуші  ортаға, қалыптастырылатын адамның  әлеуметтік  тұрғыдан  қажеттілігіне байланысты болады. Бұның  өзіндік  ерекшелігі  болғандықтан,  осы  жерде және осы  ортада туындайды және өз  тәрбиеленушілерін  өзге мекеме тәрбиесінен  ерекшелендіреді.
Отбасында әлеуметтік  тәрбиенің  осы  типін  белгілі  идеалға  негізделген  ата-ана тәрбиесі деп  атауға  болады. Әр  ата-ана өз  баласын  тәрбиелеудің  мақсатын  өзі  анықтайды. Оны  олар  әр түрлі шешеді, үнемі  тар  ауқымды  өзімшілдікке ой алдырып, баласының  болашағын  жоспарлап,   өз  ұлы немесе  қызы  үшін  жайлы жылы орынды армандап,  сол  жерден  орын  алғанын  қалайды. Мұндай  болашақ  түрлі  кейіпте  суреттеледі,  мысалы,  ұлының қоғамда  «жоғары  мәртебелі  орында қызмет  етуі»,  өзінің «ізін  жалғастырушы», «адам  болу», ғалым,  инженер атануы және  т.с.с.
Отбасының,  мекеменің  өзіне  тән  ерекшелік  ортасы, тәрбиеленушінің  жағымсыз - әлеуметтік   тәжірибесінің  қалыптасуына  ықпал  етіп, соның  салдарынан ол  көшенің, жағымсыз  ортаның,  жеке  адамның теріс ықпалына  тәуелді  болуы  мүмкін.  Басқа  сөзбен  айтар  болсақ, ортаның  өзі әлеуметтік  ауытқуларды тудырып, тәрбиеленушінің  көше ықпалында  кетуіне, теріс әлеуметтік бағытта қалыптасуына әсер  етеді. Мұндай  жағдайда арнайы  мемлекеттік  мекемелердің баланы  түзету,  қайта  тәрбиелеу бағытындағы  қызметі іске  асырылады (Луначарский, Макаренко, Сорока-Росинский және  т.б.). Әлеуметтік  тәрбиеге   мұндай  қатынасты - әлеуметтік  қадағалауды әлеуметтендіру деп  атап, арнайы құрылған  тәрбие  мекемелерінде  жүргізеді. Бұл  бағыт әлем  елдерінде,  Ресейде, Қазақстанда  кең  таралған. Әсіресе  осы  бағыттың  дамуы  Ресейде 1918 жылдан  басталды, ондағы балалар  арасындағы тәртіп бұзушылық пен  панасыз  балалар санынның  артуына  байланысты кең  тарады. Қазіргі  кезеңде  де ата-аналардың  қарауынсыз  қалған  балалар  үшін  бұл  мекемелердің  атқаратын   рөлі  орасан  зор.
Бағытты әлеуметтік-тәрбиелік  қызмет  ата-аналарының  қарауынсыз  қалған ерекше қажеттігі   бар  балалар  мен  жеткіншектер  үшін әлі  де  өз  мәнін  жоғалтқан  жоқ.  Бұл адамның  жеке  әлеуметтік  тәжірибесін,  мүмкіндіктерін және оның  өмір  сүру  ортасының әлеуметтік  қажеттігін  ескеруге байланысты,  бағытты әлеуметтік тәрбиелеу дегенді  білдіреді. Әр  бір  нақты  жағдайға  сәйкес өзіндік  әлеуметтік –тәрбиелік мақсат  пен  оған   жету тәсілдері  анықталады.
 Бала  өсе келе,  жиі  жағдайда  жеткіншек, боз  бала, жас  адам өзінің  болашақ  өмірі  және кәсіби  мамандығы  туралы  ойланады. Ол  өз  алдына  мақсат қойып, кім  болатынын,  оған  қалай  қол  жеткізетінін өзі белгілейді. Ол  өзінің  шамасынша, өзін  жетілдіру бағыттарын  анықтап, соған  сәйкес  өзінің жұмысын  жоспарлап,  өзінің  әлеуметтік  тәрбиесін жетілдіруге  қызмет  етеді. Бұл  факт әлеуметтік  тәрбиеге  тағы  бір көзқарастың  субьектінің өзін-өзі  жетілдіру ұстанымын -  бағытты  (саналы) әлеуметтік  өзін-өзі   жетілдіру қажеттігін   анықтайды (Шульгин).  Ол  оның  алдыңғы  әлеуметтік  тәжірибесімен және жеткіншекке, жас  адамның   жас кезеңіне сай  әлеуметтік таңдауымен  және оған  қол  жеткізудегі   тәжірибелік   іс-әрекетімен анықталады. Осыдан анықталатын жәйт, жас  адам  қандай  болуы  тиіс және отбасы  мен  мектепте әлеуметтік  тәрбие арқылы оны өзін-өзі  әлеуметтік  тәрбиелеудің обьектісінен субьектісіне  айналдыру қажеттігі  байқалады.
Жас  адам  көп  жағдайда  алдыңғы  тәжірибесінің  нәтижесіне қарай  әлеуметтік  таңдау  жасайды. Сондықтанда, әлеуметтік  тәрбиедегі  жетекші рөлді  мемлекет өз қарамағына  алып, ол отбасы  және  білім  беру институттарының  жұмысын қадағалайды. Дегенмен  де, жас  адамның   мейілінше  әлеуметтік  таңдау  жасауына түрткі  тудыратын  мүмкіндіктер де  көп,  олар: беделді  адамдар,  кино немесе  бейнефильм кейіпкерлері,  көркем әдебиет немесе т.б. көптеген  жағдайларда,  олар  жағымды ықпал жасай бермейді. Осының  бәрі жастардың  әлеуметтік  таңдау бағытының оң немесе   теріс болуын  сипаттайды. 
Жоғарыда айтылғандар әлеуметтік  тәрбиенің  түрлі  бағыттарын  ашып  көрсетеді. Әлеуметтік  тәрбиенің  негізгі  бағыттарын кімнің   белгілеп,     шешетініне байланысты, оның негізгі тәрбие  бағыттарының кешені қарастырылады (қараңыз: 1- сызба ).

	Басқа  мемлекеттер, діндер, 
 қозғалыстар


	Мемлекет

        Қоғам

Азамат  тәрбиелеу

Жаңа  адам  тәрбиелеу.      Қоғамдық  тәрбие, әлеуметтік    Өзге мұраттар  мен өмір

                                               белсенді  тұлға  қалыптастыру.     салтын  қалыптастыру




	Әлеуметтік институттар (отбасы,  мектеп т.б.
Қоғамдық шартты  тәрнбие
Әлеуметтік  бағытты  тәрбие  Әлеуметтік шартты  тәрбие,     Арнайы  әлеуметтік тәрбие
                                                   әлеуметтік   идел  бойынша

 Түзету (қайта  тәрбиелеу,  түзету) әлеуметтік  тәрбие



	Бала,  жеткіншек


	Әлеуметтік  өзін-өзі  тәрбиелеу



1-ші  сызба. Әлеуметтік  тәрбие
Сонымен, әлеуметтік  тәрбие мынадай  факторлармен сипатталады. Кім  оны  ұйымдастырады;  бағыты;  мазмұны; нәтижесі (әлеуметтік  тәрбие  қалыптастыратын  тұлғаның  типі) (қараңыз: 2-ші  сызба).
	Негізгі  ұйымдастырушы


	   Мемлекет                                                      Қоғам                                 


	  Әлеуметтік                               Қоғамдық  ұйымдар,                           Басқа  мемлекеттер,

  институттар                                    қозғалыстар                                   діндер


	Бағыттар




	Азаматтық                   Қоғамдық                    Арнайы әлеуметтік           Жаңа  өмір салтын

тәрбие                           тәрбие                                 тәрбие                                      енгізу


	Идеал  бойынша  тәрбиелеу




	Әлеуметтік  тәрбие  үдерісін  түзету



	Мақсат




	Азамат  тәрбиелеу       Қоғамдық  өмірге            «Жаңа  адам»               «Өзге көзқарастағы 

                                              дайындау                   қалыптастыру                адам тәрбиелеу




	Әлеуметтік  тәрбие  нәтижесін  түзету




	Адам  тұлғасын қалыптастыру  типі




	Әлеуметтік  белсенді                Белсенді  емес тұлға                                Бейқам (апатиялық)
          тұлға                                                                                                   тұлға


	Әлеуметтік  жағымсыз  тұлға




2-ші  сызба. Әлеуметтік  тәрбиенің  сипаты
СҰРАҚТАР  МЕН  ТАПСЫРМАЛАР

1.Әлеуметтік  тәрбие  мәніне  жалпы  түсінік  беріңіз.
2. Мемлекет  тарапынан  әлеуметтік  тәрбиеге жалпы  түсінік  беріңіз.
3. Әлеуметтік  тәрбиенің  мәні  мен  мазмұнын анықтайтын  тұғырлардың типі қандай?

4. Әлеуметтік  институттар  тарапынан әлеуметтік  тәрбиеге жалпы  сипаттама  беріңіз.

5. Отбасы  тарапынан әлеуметтік  тәрбиеге жалпы  сипаттама  беріңіз.

6.  Интернат  мекемелері  тарапынан әлеуметтік тәрбиеге  сипаттама  беріңіз.

7. Субьект  ретіндегі  адамның  әлеуметтік  тәрбиесінің  мәні неде?

8. Ерекше  мұқтаждықтары  бар адамдардың  әлеуметтік  тәрбиесінің  ерекшеліктерін  ашып   көрсетіңіз.
РЕФЕРАТ ТАҚЫРЫПТАРЫ

1. Отбасындағы  әлеуметтік  тәрбие  және  оның ерекшеліктері. 

2.  Қоғамдық  ұйымдар  және әлеуметтік  тәрбие.

ӘДЕБИЕТТЕР  ТІЗІМІ

1.Громова  М.Т. Педагогические  основы образования  взрослых. – М., 1993.

        2. Мудрик  А.В.  Введение  в  социальную  педагогику. – М., 1997.
3. Немов  Р.С. Психология  образования; в 2 кн. – М.,1994. Кн.2.

4. Обухова Л.Ф. Возрастная  психология. – М., 1996.

5. Ремшмидт Х. Подростковый  и  юношеский  возраст: Проблемы  становления  личности. – М., 1994.

6. Дюргейм Э. Социология  образования. – М., 1996.

III – БӨЛІМ

 БАЛАЛАРДЫҢ ДАМУЫ МЕН ТӘРБИЕЛЕНУІНДЕГІ ӘЛЕУМЕТТІК  АУЫТҚУЛАР
IX – ТАРАУ
БАЛАНЫҢ СУБМӘДЕНИЕТІ ЖӘНЕ БАЛАНЫҢ ЖЕТКІНШЕКТІК МӘДЕНИ-ӘЛЕУМЕТТІК  ӘЛЕМІ

Бала -  тегіне, жасына,  жынысына, өзіне  тән  әлеуметтік   және  психикалық ерекшеліктерімен  сипатталатын әлем. Ол жеке  тұлға  ретінде  қалыптасу  барысында  психикалық  және  әлеуметтік даму мен  тәрбиенің  ұзақ  жолынан  өтіп, сапалық  өзгеріске  ұшырайды -  айналасына  ойлы  көзбен  қарап,  оны  тек  қабылдап  қана  қоймай,  оған саналы  түрде  ықпал  етеді. Баланың мәдени-әлеуметтік әлемі  өзінің  мазмұнымен және арнайы  көрінісімен ерекшеленеді.
Бұл  тақырыпта мынадай  мәселелер  қарастырылады:

1) баланың субмәдениеті мен мәдени-әлеуметтік әлемінің қалыптасу көздерін  түсіну;
2) баланың  жеткіншектік мәдени-әлеуметтік өмірінің арнайы көрінісі және  оны есепке  алу қажеттілігі.
1 Баланың субмәдениеті мен мәдени-әлеуметтік әлемінің 
қалыптасу көздерін  түсіну
ХХVIII ғасырдың  ортасына  дейін педагогикада дәстүрлі тұрақты  қателіктер басымдылық  танытты, ол  баланы «ересек  адамның  кіші формасына» теңеу  еді.  Гуманистік  бағытты  ұстанғандар  бұл көзқарастың  қателігін  көрсеткен  болатын. Мысалы,  Иоан  Златуст (347-407)  бала  тәрбиесінің  ең  жоғары  өнер екеніне тоқталып, тәрбиеленушіні  алғашында түсініп,  онан  кейін  оны жоғары  көтеру   қажет» деп  жазған. Баланы  түсіну  үшін  оны  білген  абзал. Бұл   шынында да сол  кезде айтылған даналық  тұжырым еді. Кейіннен Руссо «Эмиль, немесе Тәрбие жайлы» (1762) еңбегінде былай  деп  жазды: «Балалықты  ешкім  білмейді: ол  туралы бар жалған  түсініктер, күн  ілгерілеген  сайын,  соғұрлым  қателіктерге  жол  береді. Біздің   арамыздағы  ең  данышпан  дегендеріміз, ересек адамдар үшін  не  маңызды болса, соны  балаға жапсырып,  оның оны  қабылдай алатын қабілетін ескермейді. Адамдар үнемі  бала  бойынан  ересек  адамды  іздеп, ересек   болудың  алдында  не болатыны жайлы  ойланбайды». Руссо мынадай  пікір  айтады: «Ең  алдымен  тәрбиеленушілеріңді зерттеп,  жақсы  біліңдер,  өйткені  сіздер  оны  мүлде  білмейсіздер». Шындығында ХХVIII ғ. соңында баланы  бойы  кішкентай  ересек  адам  деп  қабылдаған. Бұл тұжырымның  бейнесін  сол  кезеңдегі  суреттер  мен  мүсіндерден  байқауға  болады.  
«Мен  күмәнданбаймын, - деп  жазды Пирогов, өзінің  «Болу  және  көріну»  атты  мақаласында, баланың өзіне  тән  әлемі  бар,  ол  біздердің  әлемнен  ерекше... ол, өзінің  рухы  сомдаған өз  әлемінде өмір  сүреді және соның   заңдылықтарына  тәуелді. Егерде  балалардың  біздің   заңдылықтарды  бұзуға  шаралары  жетпегені тәрізді,  біздердің  де балалардың  әлемін жазықсыз  және  заңсыз бұзуға  құқықтарымыз  жоқ». Ал  «біз, ересектер, балалар өмірінің  үйлесімділігін  бүлдіреміз. Біз  оларды өз  әлемінен күшпен  жұлып  алып,  әр  сәтте оларды өзімізге және ересек  ортамызға  балаймыз. Біз  оларға  ғасырлар  бойы  қалыптасқан өзіміздің білгендеріміз  бен түсініктерімізді таңуға  асығамыз. Біз  өз  жетістіктерімізді  мақтан  етіп,  балалар  бізді  түсінеді  деп  ойлаймыз,  ал  өзіміз  оларды  түсінгіміз  келмейді,  олар  біздің  айтқандарымызды өздерінше қабылдайды. Біз балалармен   жұмыс жасағанда  оларды  өз  ортасынан ажыратпай,  олардың  рухани  әлеміне  ене  білуге  тиіспіз».
ХХ ғ. белгілі польяк педагог-гуманисті Януш  Корчак та (1878-1942) біздердің  баланың  әлемін жақсы  білмейтінімізге  назар  аударады. «Бала ақымақ  емес: ересектермен  салыстырғанда, олардың  арасында  ақымақтар көп  емес...
Бала – шетелдік,  ол  тілді  түсінбейді,  көшенің  бағытын  және заң  мен  дәстүрді  білмейді. Арасында  айналасына  өзі   назар  аударғысы келеді; ақыл-кеңес  сұрау  ол  үшін өте қиын. Оған жол  көрсетіп,  барлық  сұрақтарын  түсіндіріп,  жауап беретін жетекші  керек.
Оның  білмегеніне  құрмет  көрсетіңдер!»
Адамның  әр  жас кезеңіндегі  әлеуметтік  сапалық өзгерістері әлеуметтену   үдерісінің негізі  мен  мәнін құрайды. Оның  себебі айналадағы  ортаны  өзінше  қабылдауына және соған  лайық  мінез-құлық, әрекет,  іс-қимыл жасауына  бағыттайды. Баланың айналасында  болып  жатқан  құбылысты  қалай қабылдауына  қарай,  соған сәйкес іс-әрекет жасап,  жауап  береді. Біртіндеп ол  айналасын  саналы  сипатта қабылдай  бастайды. Баланың  әлеуметтік  өзгеріске  ұшырауы  заңдылық. Әр  жас  кезеңінде  бала өзіндік  ерекшеліктерге  ие  болады, ол  оның әлеуметтік  қалыптасуының  ерекшелігін анықтап, осы   үдерісте маңызды  рөл  атқаратын белгілі  субмәдениетті қалыптастырады.
«Субмәдениет» термині (лат. sub – асты... қосымша және  мәдениет) кез  келген  әлеуметтік  немесе  демографиялық топтың мәдениетін  білдіреді. Мысалы,  балалар субмәдениеті, ұлттық  субмәдениет, кәсіби  субмәдениет т.б.

Балалар  субмәдениеті кең  мағынада қоғамның  балалар  үшін  жасағаны,  ал  тар  мағынада  құндылықтардың  мағыналық кеңістігі,  шарты, іс-әрекеті, балалардың нақты-тарихи әлеуметтік  даму қауымдастығындағы қарым-қатынас  формасы. «Балалар субмәдениеті» түсінігі  балалардың  даму  кезеңдеріне  байланысты және сол  кезеңде  оның  тұлға  ретінде  игеретін әлеуметтік мазмұыны: шынайы құбылыстарды  түсінуі, оған  сәйкес  әрекет  етіп, сол  әлеуметтік  ортамен  сіңісуі. Әр  жас  кезеңінде оның  өз  тілімен,  мазмұнымен ортадағы  құбылысты өзіндік  қабылдау  ерекшелігімен,  ойымен және  іс-қимылымен қабылдауы, оның  әлеуметік  ортадағы іс-әрекеттеріне әсер  етеді.
Субмәдениет балалардың  ойынында,  фольклорда, шығармашылық  істерде, дәстүрде көрінеді. Жынысына, психикалық  даму  ерекшеліктеріне және  балалардың  әлеуметтенуіне қарай, субмәдениеттің  өзіндік  ерекшеліктері  байқалады, ол  олардың құпия  тілдерінде,  құпиялы істерінде, тентектіктерінде,  балалық «сиқырлықтарында» және  т.б., мысалы, ойындарында,  санамақтарында,  жұмбақтарында,  бірін-бірі  келекелеулерінде; фольклорлық  репертуарларында, балалар  дәстүрінде  (8-13 жас  аралықтарында); жеткіншектердің соңғы  үлгідегі сымбаттылыққа (супер) еліктеуі, бейресми  топтың  мүшелігіне, түрлі  ережелер  мен қарым-қатынастарында  және  т.б.  байқалады.
«Әлеуметтік  мәдениет»  термині  әр  бала  жасына  лайық,  бір  жағынан, белгілі  бір  субмәдениетті  көрсетсе, екінші  жағынан - бала  тұлғасының   әлеуметтік  ортаға  байланысты дамып,  қалыптасқан нақты  мәдени субмәдениетін білдіреді. Сонымен  бірге  белгілі  жас  кезеңіне  байланысты жеке  басына  тән  ерекшелігін анықтап, жүзеге  асқан  әлеуметтік  мәдени  шындықты анықтайды. Нақты  бала  субмәдениеті оның  ішкі  субмәдени әлемінде  және шынайы болмысында көрінеді.
Баланың әлеуметтік  мәдени әлемі оның әлеуметтік-педагогикалық сипатын көрсетеді, айналадағы  шындықты  қабылдауы (тіршілік  ортасын), оған жауап  беруін және жасына  қарай оның әлеуметтік  өзгерісі  көрінеді. Ол оның белгілі  әлеуметтік  ортадағы типтік реакциясын,  қатынасын және  іс-қимылын  сипаттайды.
Баланың типтік  және жеке даралық әлеуметтік  мәдени әлемін бөліп   көрсетуге  болады. Типтік – бұл  әлеуметтік  мәдени  әлем,  белгілі  бір  жас  кезеңіне  тән. Ол әлеуметтік  ортаны табиғи  қабылдау және  баланың сол  кезеңге  байланысты  реакциясын  баса сипаттайды. Баланың  жас ерекшелігін және  әлеуметтік  дамуы мен  тәрбиесінің  заңдылықтарын  ескереді. Оның  көмегімен сол  жастағы баланың  әлеуметтік дамуын, тұлға  ретіндегі әлеуметтік  тәжірибесін  бағалауға  болады.
Жеке даралық әлеуметтік  мәдени әлем – нақты баланың әлеуметтік  дамуы  мен  тәрбиесінің  ерекшеліктерін және  жеке  басына  тән өзіндік  ерекшелігін анықтайды. Оның  көмегімен баланың  әлеуметтену деңгейінің  сәйкесуін  немесе  сәйкеспеуін, алға жылжығанын немесе  кері кеткенін бағалауға  болады.  Әр  бала  даралығымен ерекшеленеді,  сонымен  бірге жасына  лайық, әлеуметтенуінің  дамуы  мен  тәрбиесінің деңгейіне  байланысты  типтік әлеуметтік  мәдени әлемге  сай  келеді.

Баланың әлеуметтік  мәдениетінің негізі әлеуметтік педагогикалық сапасының  сипаттары:

- айналадағы  ортаны  қабылдау,  оған жауап  беру;

- сөйлеу;

-  жан  дүниесі  және көңіл-күйі;

- өзінше  көрінуі (тұлғалық  Менінің  көрінуі), айналаға қатынасы,  өзара  қатынасы;
- тәртібі, іс-қимылы,  әрекеті .
Айналадағы  ортаны  қабылдау және  оған жауап  беру. Айналаны  қабылдау  баланың  жасына  лайық  өзгереді. Ол  оның  дамуына,  әлеуметтенуіне және  әлеуметтік  толысуына  байланысты  болады. Баланың  психикалық  дамуы оның  зияттық және  әлеуметтік  өзгерісіне  себепші  болады, өз  кезегінде,  оның  психикасының  дамуына  әсер  етеді.  Балалардың  әр  жас  кезеңіндегі психикалық  дамуын, жас  ерекшелік  психологиясы зерттейді.
Сөйлеу. Балалар  сөйлеуге табиғи түрде  бейім  келеді. Бұл  әлеуметтенудің бір  қыры. Белгілі  психолог А.Р.Лурия (1902-1977) былай  дейді: «егіздер сөйлеудің  «өзіндік» тілін  қалыптастыруға   қабілетті, олар  бір-бірімен өздерінше  қатынас орнатып,  бірін-бірі түсінеді».  
К.Д.Ушинский ана  тілінің  білімдік маңызын  атап   көрсеткен. Бала ана  тілін  игеру  арқылы,  тек  жеке  сөздерді  ғана  емес, оларды  байланыстырады және  өзгертеді, көптеген  шексіз түсініктерді, заттарға  деген  көзқарастарды,  көптеген  ойларды, сезімдерді, көркем  бейнелерді, қисынды  және тілдің  философиясын  жеңіл  және  жылдам 2-3 жасында игереді,онан  кейінгі  кезеңде оның  жартысын 20 жылда мұқият  оқыту әдістемесімен ғана  меңгере  алмайды.
Сөйлеу   табиғатында  әлеуметтік саналады: баланың  бойында  сөйлеуге  деген  қажеттілік  бар,  бірақта  оның   ашылуы әлеуметтік  факторға  тәуелді, оның  өзіндік  ерекшелігі баланың  сөйлеуді   меңгеру қабілетіне байланысты  болады.
Әр  тіл көптеген  ғасырлар  бойы  рухани  өмірде  нәтиже, ол  халық  ойының органикалық бітімін,  сезімін көрсетеді,  сондықтанда тілді  меңгеру сол   халықтың  ортасында  ғана жақсы  меңгеріледі. Ол  ортадан  тыс үйренген  тіл  үстірт болады  және   қажетті  дамуға ықпал  етпейді.Бірінші  күннен  ана  тілімен  танысқан  бала,  бастамасынан  халықтың  рухани  өмірімен  біте  қайнасып,  қабылдайды. Міне  сондықтан  да Коменский  мен  Ушинский тілді  үйренуді ана  тілінен  бастау  қажет  дейді. Ана  тілін  жақсы меңгергеннен  кейін,  оған   жағымды  ықпалдан  соң, шетел  тілін  үйренуге  болады. Шетел  тілін  орыстардың  ортасында  игеру оның  рухани  өмірінің  дамуына  ана  тіліне  қарағанда  күшті  ықпал  етпейтінін көрсетеді;  оның  рухы  мен  тәніне  терең  бойламайды, ешқашан   тұлға бойына сау,  терең  тамыр  жаймайды және  оны жеке  тұлға  ретінде  дамытпайды.
 Тілдік  орта  баланың әлеуметтік  мәдени әлемін қалыптастырады. «Кішкентай  қария» немесе «кішкентай шал» деген  түсініктер  бар.  Жасы  келген  адамның  тәрбиесінде  болған  баланы  солай  атайды. Ол қариядан  сөйлеу  мәнерін, тілін, оның ой  түйінін және  т.б. қабылдайды. Бастауыш  сынып  мұғалімдері өз  оқушыларының  ата-аналарын олардың іс-әрекетінен,  тілінен және  басқа  да  көріністерінен  жеңіл  ажырата  алады.
Баланың  жан  дүниесі оның  ішкі қалпының жеке  (субьективтік)  эмоцииялық бағасы мен айналасындағы  адамдардың  оған деген қатынасы  арқылы  анықталады. Баланың  көңіл-күйі оның  балалық  тұлғасының ерекшеліктерін  көрсетеді: ішкі  дүниесіндегі  жағымды  немесе жағымсыз сезімі, өзіне  өзгелердің қарым-қатынасы, өзінің өзгелерге  қарым-қатынасын бағалауы, олармен  әрекеттесу бағытының  қауіпсіздігі және  олардан қорғануы,  оған  көмектесу т.с.с. Баланың  жан  дүниесі өз  мәнінде  баланың әлеуметтік  жағымдылығын  немесе  жағымсыздығын анықтайды және оның  реакциясына,  іс-қимыл, әрекеттеріне әсер  етеді.
Бала  жан  дүниесінің әсерленушілігі – бұл оның нақты  ортааға білдіретін  сезімдік  қалпы,  жақын  адамына,  жақсылық  пен  жамандыққа,  шындық  пен жалғандыққа  қатынасы; әділетсіздікке  сезімталдығы. Бұлар көп  жағдайда психиканың  тұрақтылығын, тепе-теңдігін немесе күйзелісін  баланың  ашушаңдығы мен түрлі  әрекеттерінен   байқауға  болады. Баланың  жан  дүниесінің  қалпы  мен реніші  өзара  тығыз  байланысты және  оның  өзіндік  ерекшеліктерін  сипаттайды. 
Олар  табиғи  күйінде  бала бойында  қорқыныш  тудырады, ал ол  баланың өзін қорғау ұмтылысын  білдіретін реакциясы. Белгілі  бір  жағдайларда   қорқыныш  қалыптан тыс ауытқуға  әкеліп  соқтыруы мүмкін. Мысалы,  аяқ  астынан болатын ащщы және  қатты  дыбыс,  дауыс; бала   психикасына   ұзақ  уақыт  әсер  ететін факторлар, оның  сезіміне  әсер  ететін (жиі  айтылатын қорқынышты  әңгімелер,  жас  ерекшелігіне  лайық  емес  сиқырлық туралы  ертегілер; қараңғылық және  жаплғыз қалу). Ата-аналардың  әлеуметтік педагогикалық  сауатсыздықтары,  бала  күтімі  мен  тәрбиесінде жіберетін  типтік  қателіктері,  баланы  үрейлендіруі жиі  жағдайда қалыптан тыс  ауытқуға  әкеліп  соқтырады,  олардың  алдын  алу және  онан  арылту шараларын  білмейді.
Балалардың  тәртібі,  іс-қимылдары. Бұл баланың  әлеуметтік мәдени әлемінің  көрінісі.  Бірітіндеп   есейе  келе, кейбіреулері  әдетке   және  оның сипаттарының  біріне  айналады немесе  жойылады. Бұл  факт баланың  әлеуметтік  қалыптасуында өте  маңызды рөл  атқарады.  Осы  факт  баланың өзіндік  ерекшелігін  көре  білу қажеттігін көрсетеді,  оның  субмәдениетінің  келешектегі өзгерісін  түсінуді,  оның  динамикасын болжауды және оған  мақсатты  педагогикалық  ықпалды анықтауды  білдіреді. Ең  маңыздысы  балаға  алдын-ала жас ерекшелігіне  және  дамуына  сәйкес  келмейтін талап  қоймау және  бір  орында  тұрып  қалмау (балаға  тәне қасиеттерді сақтау және  әлеуметтік  дамуын  тежеу).
Сонымен, баланың әлеуметтік мәдени сипатының  әлеуметтік- педагогикалық негіздеріне  қарастырдық.
2 Баланың  жеткіншектік мәдени-әлеуметтік өмірінің көрінісіндегі ерекшеліктері және  оны есепке  алу қажеттігі
Бала  дамуы  жағынан  өз  қатарластарынан  алда  болуы  мүмкін, бұл  оның  әлеуметтік  мәдени әлемінен көрінеді. Баланың  дамуын тежеудің  қажеті  жоқ, оның  жеке  бас  ерекшелігіне  қарай  оны белсендіруге түрткі  тудыруға болады. Ең маңыздысы  баланың  әлеуметтік  мәдениетін дамытатын орта  жасай  білу керек. Кейде бала  өзінің  дамуында  кешеуілдеуі  де  мүмкін. Мұндай  жағдайда  оның  дамуын қалыптастыру жолдарын ойластыру керек. Бұндай  іс-әрекеттер әр  баланың  дамуына және  тежелуінің себептеріне (ортаға, тәрбиеге)  байланысты жасалады.  Әр кезеңде баланың  әлеуметтік  мәдени  дамуы мен  тәрбиесіне   ерекше қатынас  құру  қажет. Баланың  әлеуметтік  мәдени дамуына  әсер  ететін факторлар мыналар:
· «жас ерекшелігіне»  сай  (игерілген) мәдениеті;

· ата-аналар, тәрбиешілер, өзінен  үлкендер, құрбы-құрдастары;

· өмір  сүру  ортасы ( үйде, көшеде,  бақшада т.б.);

·  баланың  әлеуметтік  мәдени әлемін қалыптастыруға  түрткі  тудыруға  мақсатты іс-әрекет  ету;

· баланың зияттық-шығармашылық іс-әрекетіне өз  тарапынан  күш  жұмсауы.

Баланың  «жас ерекшелік» (игерген)  мәдениеті -  ұрпақтан  ұрпаққа  берілетін дәстүрдің,  баланың  өмір  сүрген және  дамыған,  тәрбиеленген ортасындағы  субмәдениетінің  нәтижесі. 

Әр  жас кезеңіне  лайық субмәдениеттің өзіндік қалыптасуы  мен көрінісі орын  алады. Мысалы, американ  психологы Г.Эриксон жеткіншектік   кезеңде өзіндіксана қалыптасуындағы типтік  шиеленістерді бөліп  көрсетеді, олар соған  сай субмәдениетті және жеке  тұлғаның әлеуметтік  қалыптасу нәтижесін сипаттайды:

1) уақытша   келешек немесе уақыттың нақты  сезінбеу;

2) өзіне  деген  сенім  немесе  ұяңдық;
3) түрлі  рөлдерді тәжірибеден  өткізу  немесе бір   рөлде   ғана  тұрақтау;

4) шәкірттік  немесе еңбек  әрекетінің тоқталуы;

5) жыныстық полярлылық  немесе  екіжыныстылық бағдар;
6) көшбасшылық/ бірізділік қатынас немесе анықталмаған  бедел;

7) идеологиялық  сенім немесе құндылықтар жүйесінің  нақтылығының  болмауы.

Ата-аналар,  ересектер,  құрбы-құрдастар – бұлар  мәдениет иелері  және  оны  таратушылар, олардың  арасындағы өзара  қатынас  барысында баланың да  әлеуметтік  әлемі қалыптасады  және  дамиды. Баланың  баламен  әрекеттесуі бір-біріне  еліктеудің маңызды  факторы (бастауы) және  оның  әлеуметтік дамуына мейілінше ықпал  етеді. Матео Вежио (1406-1458), итальян  гуманисті балалар  көбінесе үлгімен  тәрбиеленеді,  оларды жағымсыз мінезді жолдастарынан және теріс қоғамнан сақтау  қажет  деп  жазған  еді. Соған  орай, халық  даналығы «Досың  кім,  мен  сенің  кім  екеніңді  айтамын» деген.
Баланың өзге адамдармен араласуы,  олармен  қарым-қатынас құра  білуі, оның  табиғи формасын  көрсетеді. Апғашындағы  қарым-қатынас – «бала - ата-ана» арасында  қалыптасады. Міне  осы  тұста   ересек  адамның мәдениеті мен  баланың  әлеуметтік әлемінің өзара  байланысы  жүзеге  асады. Әсіресе,  баланың  анасымен жағымды  әлеуметтік  байланысының арқасында,  бала  мәдениетінің дамуын байқауға  болады.  Анасы  оның  тірегіне,  қорғаушысына  айналады, оның  барлық қажеттерін  орындайды, сөйтіп оның  әлеуметтік дамуы  мен  мәдениеті  қалыптасады. Бала   есейе  келе өзгелермен өзінің  қызығушылығына  орай  қарым-қатынас жасайды. Оны ең  әуелі  балалар  мен  өз  қатарластарымен  қарым-қатынас  жасауы қызықтырады. Балалардың  арасында  олардың   ортақ  қызығушылықтары  анықталады,  бірін-бірі  түсінеді және  ортақ  ынтығулары білінеді. Онан   кейінгі  кезеңде  баланың  ересектерге  деген  қызығушылығы  төмендейді. Оның  түрлі  себептері  бар, ең  біріншісі өзара  түсіністіктің   бүлінуі – «ұрпақтар шиеленісі», «әке  мен  бала» арасында  туындайтын   мәңгілік  мәселелер. Сонымен  қатар  өз  құрбы-құрдастарымен  қарым-қатынас  орнатуға  қызығушылығы  арта  түседі,  олардың  қауымдастығына  кіру, жеткіншектер мен  жастарға  тән сипатта  болады.
Бала өмір  сүру  ортасында  үйінде,  көшеде,  бала  бақшада т.с.с.  өзара  әрекеттестікке  түседі. Адам  белгілі  бір  ортада  қалыптасады. Ортада  жеке  тұлға қалыптасады. Ортаның  әр  факторының өзіндік әлеуметтік-педагогикалық  мүмкіндіктері  бар  - отбасы; пәтер,  оның  жабдықталуы;  бала пәтерінің,  үйінің  орналасу орны (қала,  ауыл).;  көше, баланың айналасындағы  қатарлас  достары,  ересектер және  т.б. Әлеуметтік   педагогика  жеке  тұлғаның  қалыптасуына  әлеуметтік орта  факторларының  ықпалын,  оларды мақсатты  пайдалануды және  олардың  жағымсыз  ықпалының  алдын  алу  мәселелерін  зерттейді.
Баланың  әлеуметтік  мәдени  әлемін  қалыптастыруға  және дамытуға  мақсатты  түрткілік  әрекет жасау. Ол  стихиялық  сипатта болуы  мүмкін. Көпшілік  ата-аналар баланың  бәрі  өскен  және  өседі  деген  желеу сөздері,  олардың  стихиялы тәрбиеленетінін  көрсетеді. Арнайы  педагогикалық  зерттеулерге  назар  аударсақ, тәрбие  мақсатты түрде  жүзеге  асырылуы  тиіс. Мысалы, балалардың  тілін  дамыту  үшін Г.Крайг ата-аналарға  мынадай  ұсыныс  жасайды:
· ашық  түсті  заттарды  балаға  көрсетіп,  оның  орнын алмастыру;

·  бөбектің алдына  жақын  жерге оны  қызықтыратын  затты  қою, ол  оны қолымен  алуы,  оны  зерттеп білуі керек;

· баламен  сөйлесу,  оның   есімін  жиі  атау;

· баланың  алдына  түрлі заттарды   қою,  ол  оларды  қолына  алып,  зерттеп  білуі  тиіс;

· баламен ойын ойнау «ку-ку»,  «жасырынған  нәрсені  тап»;

· қауіпсіз  орын  дайындап,  баланың  қозғалысына, зерттеу  бағытын іске  асыруға, түрлі   ойыншықтар  мен  заттарды орналастыру,  олардың  арасынан  белгілі  бір  затты табуды таптыру;
· өз  іс-әрекетін  сөзбен  бекіту: («мен  допты  қолыма  алып,  артыма  жасырдым, сен оны  алып  бер»);

· біртіндеп ойынды  күрделендіру («жасырған  нәрсені  тап»);

· қуыршақтармен  ойнату;

·  баланың  әрекетін  қайталап,  оны  еліктеуге түрткілеу;

·  болып  жатқанды  түсіндіру («Доп үстел  астына  домалап  кетті,  өйткені  сен  оны  ұрдың»);

· баланы  суға  түсіргенде  онымен  ойнау,  суға  жүзетін,  су  құятын,  шашатын  ойыншықтарды  қолдану;

· балаға  сұрақ  беріп,  оның беретін жауабын  күту;

· балаға  символдық ойын ойнауға ойыншықтар  беру.

Ересектердің балаларға  қатысты   әлеуметтік-педагогикалық  қызметінің  негізгі  міндеттері олармен  мақсатты әрекеттесу және олардың   белсенділіктерін,  өзіндік  бастамаларын, өзіндік  іс-әрекеттерін  арттыру.

Баланың  әлеуметтік  мәдени  әлемін  қалыптастырудағы ерекше  орынды  ойынға   беруге  болады,  ол  бала қызметінің  негізгі өмірлік формасы саналады. Балалардың  ойыны, ол бала  ағзасының әлеуметтік  қызметі, баланы  тұлға  ретінде  дамыту  құралы  және өзін көрсету  тәсілі болып есептеледі. Әлеуметтік  педагогикалық  тұрғыдан, бала  ойынында қарапайым түсінік  түрінде әлеуметтік қалыптар  мен  талаптар кіріктіріліп, халықтардың  ұлттық  ерекшеліктері түрінде  берілген. Ол баланың жандық  және  физикалық  күшінің көпғасырлық тәжірибесі түрінде жинақталып,  оның  туған этникалық  ортасында  қалыптасады. Ұлттық  ойындар баланың  бойында оның  ұлтына  тән менталитетін және ұлттық тұлға  типін, өзіне  сәйкес  ерекшеліктерімен бірге қалыптастырады.
Отбасылық  ойындар ұлттық және  отбасылық  дәстүр немесе ата-аналарының кәсіби қызметіне  байланысты болады. Балалар  өз  ата-аналарына  еліктеуді  ұнатып,  жақсы  көреді: мұғалім,  дәрігер, сатушы, әскери  кызметкер т.б. Ойын  арқылы  белгілі  әлеуметтік-педагогикалық міндеттерді  шешуге, баланың  әлеуметтік  мәдени  әлемін қалыптастыруға  түрткі  тудыруға болады.
Ойынның  мазмұны  рөлдік іс-қимылдан және бағытты белсенділіктен  тұрады, ал  түрлі  ойыншықтар – құрал ретінде  қолданылады. Ежелден ойыншықтарды жасауға  түрлі халықтар тәжірибесімен  және жекелеген ойшылдар шығармашылығы ықпал  еткен.
 Аристотель тәрбие  мақсатында балалар  үшін  ойыншықтар  жасау қажеттігін,  олар  болмаса, олар  немен  айналысарын  білмей, тұрмысқа  пайдалы  заттарды  бүлдіреді  деген.

 И.К. Лафатер (1741-1801) – швейцарлық жазушы, ағаш  кірпіштерден үй  қалау ойынын және  т.б. ұсынған.  Платон ер  балаларды ойын  арқылы келешекте  айналысатын   жұмысына бағыттап тәрбиелеу  керектігін  жазған. Локктың  пікірінше, барлық  ойын  түрлері балалардың  жағымды  және  пайдалы әдеттерін қалыптастыру   керектігіне кеңес  берген. Дәл  осындай  пікірді француздың  мектепке  дейінгі педагогы Ф.В. Фребель (1782-1801) де  тұжырымдаған. Ол ойынды  «баланың  ең  жоғары даму деңгейі»- деп көрсетіп,  ойын  теориясын  жазған.
Ежелгі  славяндар тұрақтарының  қазбасынан археологтар көп  ойыншықтар  тапқан,  олар сол  кезеңдегі ата-аналардың балаларына  қамқор болып, оларды  жақсы  көргендіктерін айғақтайды  және бала  үшін  ойыншықтың  маңыздылығын  көруге  болады. Ойын баланы  жан-жағын бақылауға,  байқағыштыққа, жақсы  мен жаманды түсінуге,  заттың  көлемін, мықтылығын  ажыратуға, ұшқыр  ойлауға, тәжірибе жинақтауына,  сын  тұрғысынан  ойлай  білуге, көрегендігін  тәрбиелеуге ықпалын  тигізеді.

Ойын  екі  түрге  бөлінеді:  жеке  және бірге  ойнау. Әр  қайсысының  өзінің  әлеуметтік  мәні  бар. Жеке  ойын баланың өзбетінше ойын  үдерісіне  берілуіне және  онан   шынайы   ләззәт  алуына  көмектеседі. Ол  әлеуметтік  дамуды және өздігінен  шешім  қабылдау  дағдысын қалыптастыруға,  қарапайым міндеттерді  шешу  арқылы,  өз мүмкіндіктерін  іске  асыруға көмектеседі. Осындай  мүмкіндіктердің  болмауы, баланың  дамуына теріс  әсер  етеді. Баланың  әлеуметтік  мән  ретіндегі психикалық  дамуы заңдылығы екі  қарама-қайшы үдеріспен (тенденциялармен) анықталады; жалпылау  және жекелену ұмтылысы. Осы  заңдылықтардың шарттарының  бүлінуі,  баланың  әлеуметтік  дамуынатеріс әсер  етеді. Оның  дәлелін  мемлекеттік  мекемелерде,  балалар  үйлерінде  тәрбиеленген балалар бойынан байқауға  болады,  өйткені олардың  жеке ойнауына қоғамдық  тәрбие  орындарында мүмкіндіктері   болмайды.
Олар  үшін  ойын  үдерісінің өзі  маңызды.  Ойын  баланың  мейілінше  дамуына  ықпал  етеді. Мысалы  мынадай  суретті  байқауға  болады. Анасы  баласымен  бірге  дем  алып  отыр. Баласы  құммен  ойнап, оны  шелекке  толтырып,  қайтадан  төгіп  ойынға мейілінше беріледі. Үйге   кету  керектігінен,  анасы  баласының ойынды  тез   аяқтауын  талап  етеді. Ойынды  жеделдету  үшін  анасы   баланың  шелегіне   құмды  толтырып  көмектеседі.  Бала  оны  қаламайды, ол  мазасызданып,  жылап, шелектегі  құмды  төгіп  тастап, оны қайтадан  өзі  толтырғысы  келеді. Ол  үшін толған  шелектің  мәні  жоқ,  ол  үшін  мәнді -   үдеріс,  яғни  шелекке  құмды  өзінің  толтыруы.
Бала  өзгелерге  еліктеп, ойын  барысында іс-әрекет  тәжірибесін  игеріп,  ішкі  жан  дүниесінде оны  талдағысы  келеді. Оның  бастау  көзі -  болып  жатқан құбылысты  баланың  көріп  білгісінің  келуі, яғни  талдай білуі (затты  бөлшектеу, құралдарды  жіктеу), оның  қарапайым санасы тұрғысынан өмірді  талдап  тануына және   соның  қатарында, қоғамдық  қатынастар айналымын тануға  көмегін  тигізеді. Бастапқы  кезде  бұл  талдау  тым  қарапайым  болады (балаға  бір  ойыншық  ұнайтындықтан,  онымен  ұзақ  уақыт  ойнайды, сонан  кейінгі  кезекте,  оның  ішкі  құрлысымен  танысқысы келгендіктен,  оны  бөлшектейді). Өз  ісінің нәтижесін  көріп, ол  жабырқап,  оны  қалпына  келтіруді  талап  етеді.  Міне, ол  осындай  талдаудан  кейін, шығармашылық іс-әрекетке  бет бұрады. Шығармашылық  ойындар  қатарына символдық  ойындар, нақтырақ айтсақ: құстар,  жануарлар, әскерилер, т.б. жатады.
Баланың  дамуындағы  маңызды  орынды ойын  алады,  ол  өмірлік  тәжірибе  жинақтауға  көмектеседі. Соның  көмегімен балалар  санауды құрылыс  ережесін, сызу, ән  айту, жарысу т.с.с. игереді. Бұл  ойындар  Платон  дәуірінен  бергі кезеңде де балалардың  қабілеттері  мен  дарындылықтарын, ұшқыр  ойлауын және  мінезін қалыптастыруға қолданылып  келеді. Осындай  ойындар  арқылы  педагогтар балалардың  ақыл-парасатын  дамытуды,  белгілі  бір  істерді  орындау қабілеттері мен  дағдыларын  арттыруды бағытты  көздейді.

Әлеуметтік  дамуда бірігіп  ойнайтын (қоғамдық) балалар  ойынының  да  маңызы  орасан  зор. Балалар  жолдастарымен  ойнау  барысында олармен  жарысады, қарым-қатынас  тәжірибесін және   әлеуметтік  ортада  өзін ұстай  білу дағдыларын  игереді. «Өмірден  өмір, жалыннан  жалын тұтайды»  деп  тегін  айтылмаса  керек. Жолдастарының  арасында  бала өнертапқыш, шешім  қабылдағыш, батыл және осындай  ортада  қоғамдық іс атқаруға қызығушылық,  өзгелерге қамқорлық  білдіру,  оларды  құрметтеу, достасу, бірін-бірі жақсы  көру, сонымен  қатар   тәртіпке  мойын  ұсынудың маңызын  және көшбасшының  талабын  орындау  қажеттігін түсінеді. Бала  өз тәртібін  өзгелермен сәйкестендіру арқылы, оның қоғамдық  қатынастар туралы  түсінігі қалыптасады.
Осы жоғарыда  айтылғандардың  бәрі, баланың  әлеуметтік мәдени  әлемінің кейбір ерекшеліктерін және  оны олармен  әрекеттесу  және олардың  тұлғасын  қалыптастыру барысында ескеруді  қажет  етеді.
СҰРАҚТАР  МЕН  ТАПСЫРМАЛАР

1.Балалар субмәдениетін қалыптастырудың маңызын  түсінудің бастауы неде?

2. «Субмәдениет», «балалар  субмәдениеті», «әлеуметтік  мәдениет», «баланың  әлеуметтік мәдени  әлемі» түсініктерін ашып  көрсетіңіз.

3. Баланың әлеуметтік  мәдени әлемінің  типтік және жеке  даралық ерекшеліктерінің  мәні  неде?
4. Баланың  әлеуметтік  мәдени әлемінің негізгі  құрылымын атап,  оны  сипаттаңыз.

5. Баланың   әлеуметтік  мәдениетінің  көрінісідегі  ерекшеліктерді  атаңыз.

6. Баланың  әлеуметтік мәдени  әлеміне ықпал  ететін  негізгі  факторларды  атаңыз.

7. «Жас  ерекшелік» субмәдениеттің бала  дамуына  ыұпалы  қандай?

8. Баланың  әлеуметтік мәдени әлеміне  ата-аналардың, тәрбиешілердің,  ересектердің, құрбы-құрдастарының ықпалы неден  байқалады?

9.Баланың  өмір  сүру  ортасының,  оның  әлеуметтк  мәдени әлеміне қандай әсері  бар?

10.Баланың  әлеуметтік  мәдени  әлемінің  қалыптасуы  мен дамуына түрткі  тудыратын  мақсатты іс-әрекеттің  ерекшеліктерін  ашып  көрсетіңіз.

11.Баланың  өзін-өзі  мәдени  жетілдіруге, өз  тарапынан күш  жұмсауы ның  әсері  қандай?
РЕФЕРАТ ТАҚЫРЫПТАРЫ

1. Баланың  субмәдениеті  (белгілі  бір  жас  кезеңіне,  жынысына, жеріне  байланысты).
2. Баланың  әлеуметтік  мәдени  әлемі ( бір  отбасы,  мекеме  мысалында).

Х – ТАРАУ

 ӘЛЕУМЕТТІК АУЫТҚУЛАР, ОЛАРДЫҢ  СЕБЕПТЕРІ ЖӘНЕ ОЛАРДЫ  БОЛДЫРМАУ  ЖОЛДАРЫ
Адамның әлеуметтік  дамуы  кейде белгілі  бір  ауытқуларға  соқтырады. Әлеуметтік  ауытқулардың  мәні, оның  қалыптасу   себептері мен  оның  алдын алу  мүмкіндіктері және  оны  жеңу, әлеуметтік - педагогикалық  мәселе. Бұл  тақырыпта  мынадай  мәселелер  қарастырылады:
1) адамның әлеуметтік тұрғыдан қалыпты дамуы  мен  ауытқуы және әлеуметтік  ауытқудың себептері;

 2) балалар  мен  жеткіншектердің девиантты  мінез-құлқын,  іс-қимылын  болдырмау мақсатындағы әлеуметтік-педагогикалық  әрекеттің бағыттары. 
1 Адамның әлеуметтік қалыпты дамуы  мен ауытқуы,

әлеуметтік  ауытқудың  себептері
 Қалып  (лат.norma) - деп  ережені,  белгіленген   межені түсінуге  болады. «Әлеуметтік  қалып» («социальные  нормы») – бұл  ресми белгіленген  немесе әлеуметтік  тәжірибе  негізінде пайда  болған және  қоғамның  белгілі  бір  нақты-тарихи өмір жағдайындалайық  қалыптасқан   қоғамдық іс-қимыл  ережелері. Олар  топтағы жекке  тұлғаның  қалыптасқан немесе белгіленген (рұқсат  етілген немесе міндетті) іс-қимыл стандарты, жеке  адамның өзгелермен әрекеттесу  үшін  қажетті шарты.
Әлеуметтік  қалыптарда алдыңғы  қоғамның  әлеуметтік  тәжірибесі көрініп  бейнеленеді және сонымен  бірге қазіргі  кезедегі әлеуметтік шындық саналы  қабылданады. Олар  заң  актілерінде, қызметтік  инструкцияларда, ережелер  мен  жарғыларда,  ұйымдастыру  институттарының құжаттарында,  сонымен  қатар заң  жүзінде  жазылмаған, ортада  қабылданған ереже  түрінде бекітіледі. Негізгі  әлеуметтік  қалыптарды былай  топтастыруға  болады: құқықтық, адамгершілік, этикалық, діни және  т.б., олар  адамның  кез  келген  сәттегі әлеуметтік рөлінің    өлшемдері ретінде  қызмет  етіп, күнделікті  өмірі  мен  қызметінде іске  асады.
Адам  бірнеше  әлеуметтік  рөлдерді қатар  орындайды,  мысалы,  азамат,  маман, отбасы  және ұжым мүшесі, т.с.с,  соның  барысында өзін  жүзеге  асыру  үшін әлеуметтік  тәжірибені  игереді.
Әлеуметтік  ауытқулар – бұл  адамның  әлеуметтік дамуының қоғамда  қалыптасқан  құндылықтар мен қалыптарға  (өзінің  өмір  сүру  ортасына) сәйкес келмеуі. Әлеуметтік  ауытқулардың формалары: асоциалдық  және  антисоциалдық іс-қимылдар.
Асоциалдық іс - қималдар (грек. а - теріс  мағынаны  білдіретін  қосымша, лат.socialis – қоғамдық, қоғамдағы  адамдардың өміріне  және  қарым-қатынасына  байланысты) -  бұл  адамның  іс-қимылының қоғамда қалыптасқан қалыпқа  сәйкес  келмейді,  бірақта қоғамдық  тәртіпті  бұзбайды.
Антисоциалды (грек. anti - қарсы және  әлеуметтік) – бұл  адамның  заңға  қайшы   іс-қимылы.
Әлеуметтануда аномия  құбылысын  қарастыруға  болады, ол адамның әлеуметтік  ортадағы  әлеуметтік  қалыптарға сай еместігі. Бұл  «аномия» терминін француз әлеуметтанушысы Д.Дюркгейм енгізген, адамның іс-қимыл  қалыптарының сақталмауы немесе  жетіспеуі. Американ   әлеуметтанушысы  Р.Мертон 30-шы  жылдары әлеуметтік  аномия  теориясын  ұсынған,  онда  қоғамдағы  «адамгершіліктің  болмауынан»,  жеке  адамның теріс іс-қимылға  баруы қарастырылған. Оның  пікірінше, кез  келген  қоғамда  адамгершілік құндылықтарды  орнатудың мақсаты  мен құралдары  бар. Адамгершілік  құндылықтарды орнатуға  жеткізетін мақсат  пен  құралдар  арасындағы тепе-теңдіктің  бүлінуі,  аномияға  негіз  болады. Мертон адамның  аномия  қалпының бірнеше  реакциялық  типін  көрсетеді (оны  жүзеге  асыру  үшін, іс-әрекет  мақсатына  қатысты құралдарды  таңдау арқылы қисынды  варианттардың  сәйкесуі): конформизм, инновативтілік, ритуалдылық, ретризм, бүлік  шығару.
Конформизм (кешеуіл  лат. conformns – ұқсас) – қоғамда  қалыптасқан адамгершілік мақсаттар мен  құралдарға жағымды  қатынас орнату.

Инновативтілік  (лат. innovatio -  жаңару,  өзгеріс) – мақсатқа  жағымды қатынас орнату және құрал  таңдауды шектеуге   қарсылық  білдіру, жаңа іс-қимылдың  пайда  болуы адам  іс-әрекетінде  өзгеріс,  жаңалық пайда  болады.
Ритуалдылық – мақсатқа теріс қатынас, құрал  таңдаудағы басты  ұстаным  мақсатты ескермейтін  ритуалдық іс-қимыл типі (мысалы,  діни әрекет,  бюрократтық т.с.с.).

Ретризм – бір  нәрсеге  қол  жеткізуде мақсатты  да,  құралды  да  жоққа  шығару. Бұл  өмірден  алшақтауды  білдіреді (маскүнемдік, нашақорлық және  т.б.).
Бүлік  шығару – қоғамда  қабылданған  мақсаттан  да,  құралдан  да  бас  тартып,  оны жаңа  мақсат пен  құралдарға алмастыру. Бұл көтеріліс, әлеуметтік қалыптар  мен  құндылықтарды қайта  құру.
Әлеуметтік  педагогикада және  әлеуметтануда  «іс-қимылдың  ауытқуы» деген термин   бар. Бұл  термин қоғамда  қабылданған  қалыптар  мен рөлдерге  адам  іс-қимылының  сәйкессіздігін,  ауытқуын түсіндіреді.

«Іс-қимылдың ауытқуы» терминін  көбінесе  «девиантты» (лат.deviatio - ауытқу ) немесе ( лат. delinquens – тәртіп бұзушы) терминдерімен  алмастырады. Адамның девиантты іс-қимылы  дегеніміз қоғамда  қабылданған ережелерден ауытқиқын іс-қимылдар  жүйесі немесе жеке  іс-қимыл мен әрекет. Девиантты  іс-қимыл -  жиірек адамның қоғамдық  қалыптар  мен  адамгершілікке жағымсыз  (теріс) іс-қимылы және әкімшілік  жауапкершілікке  тартылатын адамның  іс-қимылы.
1950 жылы  американ әлеуметтанушысы А.Коэн делинквенттік субмәдениет теориясын ұсынды. Бұл  теорияда делинквенттік  іс-қимылды  адамдар типінің субмәдениетін негіздеп, олардың табыстылық бағытын  анықтап, оған «үлкен қоғамнан» өзгеше, мүлде  басқа  жолмен (басқа  құралдармен) жетуді ұсынды. Бұл тип  өкілдері үшін  өзін  құрметтейтін және өзгелер  құрметтейтін ұсақ  ұрлық  жасау,  өктемдік  көрсету, вандализм (қирату) мәнді.  Күш  көрсету субмәдениетіне өктемдік  іс-қимыл  және  ұрлық  жасау, т.с.с. жатады. Ол  мафия, қылмыстық  топ, бұзақылар арасында орын  алады, осы  топқа  жататындардың  өмір  сүру  салтын сипаттайды.
Адамның  девиантты іс-қимылын қалыптастыратын түрлі теориялар  бар. Олардың  бірі: биологиялық – адамның  сыртқы  келбетінің тәртіп бұзушылыққа бейімділігі (Ломбразо,  Шелдон); психологиялық – адам  психикасының негізінде жасалатын  шиеленісуге, құқықбұзушылыққа  бейімділік (Фрейд);  әлеуметтік -  адамның  девиантты  іс-қимылы теріс  әлеуметтік  тәжірибені игеру  нәтижесінде, тәрбие  мен орта қайшылығынан  пайда  болады және  т.б. (Дюркгейм, Мертон Миллер және  т.б.).
Түрлі   теорияларды  талдау  барысында биологиялық  және  психологиялық теориялар тұлғаның ерекшелігін   және оның  девиантты дамуы  мен  тәрбиесіне ықпал ету мүмкіндігін көрсетеді. Олардың  бойында   дүниеге  келгеннен  бергі   уақытта  зорлық, өктемдік бастама орын  алады және   құқық бұзуға бейім болады. Бірақта адамның   құқық  бұзуға  бейімділігі тек   жағымсыз  өмірлік жағдайларда және  тәрбиеде жүзеге  асады, сөйтіп  тұлға  дамуының  негізін  анықтап,  келешекте теріс (девиантта немесе  деликвентті)  іс-қимылға   ұшыратады.
Адам  іс-қимылының  ауытқу  негізінде  биопсихологиялық сипаттар жатыр, әлеуметтік  үдеріс  пен оның  нәтижесі,  жағымсыз  әлеуметтік іс-қимыл тәжірибесі, тұлғаның  теріс  бағыты (қызығушылықтары, қажеттері, мотивтері, мақсаттары  мен  мұраттары), теріс  әдеттері және  соған  лайық (жағымсыз  бағыттар мен теріс әдеттер), жағымды  сезімі (іштей  қанағаттануы), әлеуметтікке  қайшы,  әдепсіз іс-қимыл,  әрекеттер  мен  істер орын  алады.
Адам  біртіндеп  девиантты  болады. Девиантты  іс-қимылдың  негізгі  кезеңдері:
· әлеуметтік  қалыптар мен  тұлға  арасындағы  қайшылықтардың  пайда  болуы;

·  баланың  әлеуметтік  талаптарды  қабылдамауы,  оны  жоққа  шығаруы;

·  баланың заңға  қайшы  әрекеттері ( бұзақылық,  ұрлық т.с.с);

·  заңға  қарсы  әрекеттердің  жасалуы;

· асоциалды әрекет тәжірибесінің жинақталуы ( күш  көрсету, бұзақылық, өтірік  алдау, ұрлық  жасау);

· асоциалды іс-қимыл тобына енуі;

· заңдарды  бұзуы;
·  қылмыс  жасау.

Әлеуметтік  жағымсыз  іс-қимылдылармен мәселені  шешу  үшін, оны тудыратын және  қалыптастыратын негізгі  факторларды  анықтау қажет. Ондай  факторлар тобын және оның  құрамын (қараңыз: 1-ші  сызба):

А.  Психологиялық  және  физиологиялық  дамудағы ауытқу: туғаннан  зияттық  дамуының  төмен деңгейі,  немесе бас сүйек-ми  жарақатының  нәтижесі; эмоциялық  ауытқулар және  (немесе) белсенді-ерік айналымының ауытқуы, жоғары  қозу  тудырып, аффектілік  іс-қимыл, әрекет және  іс-қимылының  импульсифтігі, айналасындағыларды жәбірлеуден  ләззәт  алу,  үстемдік  көрсету, қаңғыбастық және  т.с.с. себепші  болады; жеке  тұлғаның  қалыптасу  барысында өз  құрбы-құрдастарымен  өзара күделі  қарым-қатынасқа барады.
Б. Баланың  дамуындағы түрлі  ауытқулар  тәрбиеде ескерілуі  тиіс. Оның  танымдық,  сезімдік және  еріктік  айналымындағы мүмкіндіктерін қоздыратын  немесе   тежейтін және   олардың  мүмкіндіктерін  толықтыратын, кемшіліктерін жеңетін бағытты  ұстану т.с.с.

В.  Тәрбиелік  ықпалдың  жас  ерекшеліктеіне  сәйкес  келмеуі. Мысалы, тәрбиедегі  күрделі  кезең жеткіншектік, (11-13, 14-16 жас) - өзгермелі  кезең. Әлеуметтік  тұрғыдан жеткіншектік  кезең – бұл  алғашқы  әлеуметтенуді  жалғастыру. Жеткіншектер – яғни  оқушылар – ата-аналарының (мелмекеттің)  қарамағында,  олардың  негізгі  қызметі  оқу Бұл  балалық  шақтың  соңы және  онан «өсіп» шығу.
Бозбалалық  шақ (17-23 жас) тура  мағынада  «үшінші  әлем» аталады, балалық  пен  ересектіктің арасындағы  кезең. Қыздардың көпшілігі және  ер  балалардың  көп бөлігі толық  жыныстық  жетілу кезеңінде  болады,  бірақта  осы  кезеңге көптеген «түзетулер» және  толық  жетіле  қоймау  себепті диспрропорция тән болады.
	Жеке  бас  тәрбиесінің   сәйкеспеуі
	Тәрбиеде жіберілген
қателер
	Тәрбиенің  жасына  сәйкес  келмеуі


	Баланың  жеке  бастық  жағымсыз  ұстанымы


	Бала


	Психологиялық  және   физиологиялық  дамуындағы ауытқу

(туа  біткен және  кейін  пайда  болған)


	Ортаның жағымсыз  факторы


1-ші  сызба. Адамның  девиантты  іс-қылығына  әсер  ететін факторлар  тобы
Жасөспірім  кезеңінде ескерілмеген факторлар,  оның  іс-қимылының  
ауытқуларына  соқтырады,  оған  жататындар:
а) құбылыстың   тығырыққа  тірелуі жасөспірім  кезеңіндегі психофизиологиялық дамуды  сипаттайды:  жыныстық  жетілу  кезеңінде ағзасы жылдам  немесе  баяау дамиды; жүрек-қан  тамыр  жүйесі жақсы  дамымағандықтан, оның  физикалық  және  психологиялық  сезіміне  әсер  етеді;  эндокриндік  жүйенің «горманальді буырқаныстары» жыныстық  даму   кезінде  қозуды жоғарылатып, көңіл-күйінің тұрақсыздығын көрсетеді;
б) ересектер,  ата-аналармен,  мұғалімдерімен  қарым-қатынасының  ересектер мен кішілердің  моральдік тұрғыдан «шиеленісуі»,  өзіне  қойылған  талаптарды  қабылдамауы;

в) «тәуелділік  моральді» «теңдік  моральіне» алмастыруға ұмтылыстары;
г) ересектердің  іс-қимылдарын,  жүріс-тұрыстарын сын  тұрғысынан  бағалауға  жақын  тұруы;

д) өз  құрбы-құрдастарымен қарым-қатынастағы  мінез-құлқының  өзгеруі,  қарым-қатынас  орнатуда  өзінің  үстемдігін бекіту талпынысының,  кейде жағымсыз формаға     айналуы және  т.б.
Г.  Тұлғаны  қалыптастырудағы ортаның  жағымсыз факторы.

Тұлғаны  қалыптастырудағы отбасының  жағымсыз  факторлары:

а)  отбасындағы  жағымсыз  ахуал: маскүнемдік, ұрыс-керіс, төбелес, бір-біріне  дөрекілік  көрсету,  өтірік  айту, т.с.с.,  еліктеуге  жағымсыз  үлгі көрсетіп,  соған  сәйкес дүниетаным  қалыптастырады;
б) отбасы  құрамының  мәселесі:  толық  емес  отбасы, бір  балалы  отбасы, көп балалы  отбасы, арақашықтағы  отбасы және т.б., балаға  қажетті  педагогикалық  ықпал  жасай  алмайды, тұлғаның  қалыптасуына  тек  бір  ата-ананың   ықпалының  жүруі немесе тәрбиеде   балаға  өбектеу,  көп  нәрсеге  көз  жұму.
Осындай  отбасындағы  жағымсыз факторлардың  бала тәрбиесіне   ықпалы төмен  болғандықтан,  бала  отбасына,  ата-анасына теріс  қатынас  орнатып, үйде  болмауға,  уақытының  көпшілігін үйден  тыс  орындарда өткізуге бой  алдырады. Осындай  себептерден «көше балалары», қараусыз  қалғандар, панасыздар    категориялары  пайда  болады. Осының  бәрінің  себептері  үйде балаға көрсетілетін дөрекілік пен  ұрыс салдарынан  болады;  баланың  қызығушылықтары мен қажеттеріне  көңіл  бөлмеу, ата-анадан  ешнәрсе  талап  етпеуді ұстану, олардан  көмек  күтпеу және қарым-қатынас  жасауға  құлықсыздық  білдіру; ата-аналардың  өз мәселелерінен артылмауы, баланы   ұзақ  мерзімге өзбетінше  жіберуі; бала  тәрбиесін  атасы  мен  әжесіне  жүктеу,  оларға  қажетті қолдау  көрсетпеу (жасы  келген  адамдар немерелеріне  қажетті  педагогикалық ықпал  жасай  алмауынан,  олар  қараусыз қалады); тәрбиенің  жетіспеушілігі,  баланың  жағымды ынта-ықыластарының, қызығушылықтарының  болмауы және  т.с.с.
Баланың  даму  үдерісіне орта  факторларының әсері (көше, қала, «топтар» т.б.).

Үй жағдайындағы жағымсыз қызығулар, баланың дамуына ойындардың  педагогикаға лайық  емес  тұстарын қолдану.
Жақын  айналасының ықпалы, ең  бірінші  ата-аналарының,  ересектердің,  құрбы-құрдастарының   педагогикаға  жатпайтын қылықтарының  әсері.

Көпшілік  ақпарат  құралдарының, әсіресе теледидар  мен  бейнефильмдердің жағымсыз  әсері.

Бұлардан  басқа  да  факторлар,  адам  тәрбиесіне теріс  ықпал  етеді.

Д.   Бала  мен  жасөспірімді тәрбиелеудегі кемшіліктер:

а) отбасы  тәрбиесінің  кемшіліктері;

б)  жасанды  жағдай,  баланы кез  келген өмірлік мәселелерден  алшақтату, белсенді  іс-әрекеттерден  шектеу салдарынан тасбауыр,  енжар,  адамдардың қайғы-қасыреттеріне  жанашырлық  танытатын  қабілетінің  болмауы, сындарлы  жағдайлардағы  өмірлік  жағдаяттарды жеңе  білмеуіне  соқтырады;

в) білім  мекемелерінде оқыту  мен  тәрбиелеу  барысында,  әсіресе  бала  бақшалары  мен  мектептерде жіберілетін  қателіктер;

г) тәрбиенің  адамгершіліктен  тыс жағымсыз бағыттары;

д)  баланы,  жасөспірімді жағымсыз өмірлік  үлгілер мен  әрекеттерге  дайын  болуға тәрбиелеу (өмірде  өзін  жүзеге  асыра  білуі).  Мұндай  жағдайларда жеке  тұлға өзін түрлі  батыр кейіпкерлерге  өзін  ұқсатуы, «өзіне түрлі әрекеттерді  өлшеуі». Осыған  әсіресе  ықпал  ететін  теледидар,  кино,  бейнефильмдер түрлі  қылмыстық  істердің «оқулықтарының» рөлін  атқарады;
е)  балаға  қатысты  ортадан, қалыптан  тыс  отбасыларының және тәртіп  бұзатын  жолдастарының  теріс  жүріс-тұрыстары бар жасөспірімдерден жағымсыз әрекеттерді «күту» және  т.б. Осындай күдіктер,  тікелей  немесе  жанам формада  баланы тәртіп бұзуға  түрткілейді;
ж)  баланы,  жасөспірімді спирттік  ішімдіктерге, нашақорлыққа, шылым  шегуге, құмар  ойынға тарту;

з) отбасы мүшелерінің,  мектеп пен  отбасының, мектеп  пен бала  және  жасөспірімдер тәрбиесімен  айналысатын әкімшілік органдарының арасында  бала  тәрбиесіне қатысты  бірліктің  болмауы;
и) қайта  тәрбиелеу жүйесі тәртіп  бұзушыларды түзету  және оларды  онан  кейінгі күнделікті  өмірге  (әлеуметтік  ортаға) бейімдеу.

Е. Баланың және   жасөспірімнің жағымсыз  өзіндік  ұстанымы:
а) жасөспірімнің  өзін  бағалаудағы  ауытқуы: өзін  көтермелеу - жоғары бағалау салдарынан шамданғыш және  қозғалысқа  жылдам, аморальдік  қабілетпен  сәйкескенде,  құқық  бұзушылыққа  барады;  өзін  төмендету - өзіне  сенімсіз, жүріс-тұрысы  әралуан, жеке  тұлғалық  сипаты  тұрақсыз болғандықтан өзіне  және  ұжымға түрлі  мәселе  тудырады,  өзін  көрсете  алмайды;

б) жасөспірімнің  тұлғалық  талаптануындағы  ауытқу. Ол өзін-өзі  бағалаудағы  ауытқудан  туындайды. Талаптану жасөспірімнің  жеке   ұстанымын  анықтайды және оған  қол  жеткізуге белсенділік  білдіреді;
в)  адамгершілік  құндылықтарға  және  өзщін-өзі  жетілдіруге енжарлық  танытады.  Көп  жағдайда  оның  адамгершілік үлгінің    және жақсы  болу  ұмтылысының  жоқтығынан  болады;
г)  жасөспірімдер  арасында өз орнын  табудағы  жағымсыз қажеттіктерінің және теріс  бәсекелестіктерінің орын  алуы. Жасөспірімдік шақта осы  қажеттер мен бағыттары, олардың  өзіндік  белсенділіктерін  арттырады;
д)  баланың,  жасөспірімнің,  бозбаланың қажеттерінің  қалыптасуының  күрделілігі және өзін-өзі  түзетуге  белсенділігі;

е) жасөспірімнің қарым-қатынас орнатуға, жастардың биресми бірлестіктеріне,  соның  қатарында асоциалды  бағытқа  да қатысу  ұмтылыстарының  болуы.

Балалар  мен  жасөспірімдердің жүріс-тұрыс,  мінез-құлықтарындағы  ауытқулардың қалыптасуына  ықпал  ететін негізгі  топ  факторларын  суреттеп қарастырдық, олардың алдын  алу және  жеңу  жолдарын педагогикалық қызметте  ескеру қажеттігі  анықталды.
3. Балалар  мен  жасөспірімдердің девиантты  іс-қимылдарын
болдырмау мақсатындағы әлеуметтік-педагогикалық
қызметтің бағыттары
Балалар  мен  жасөспірімдердің девиантты  мінез-құлқын,  іс-қимылын болдырмау мақсатындағы әлеуметтік-педагогикалық  әрекеттің мынадай бағыттары  анықталады (қараңыз: 2-ші  сызба).
А.  Балалардың    мінез-құлық,  іс-қимылдарының әлеуметтік  ауытқуын дағы  отбасының  рөлі.

а)  болашақ  ата-аналарды  отбасылық  өмірге  дайындау және  өз  балаларын  тәрбиелеуі. Ол  үшін мыналарды  зерттеуі  керек:

- отбасын мүшелерінің  қарым-қатынас негіздері;

- отбасы  ішілік  шиеленістер, оның  пайда  болу  себептері, алдын  алу  мүмкіндіктері және  жеңу жолдары; 

- отбасы шаруашылығын  жүргізу, отбасы  қаржысы;

- балалық,  жасөспірімдік  кезеңдердегі отбасылық тәрбие  негіздері;

- отбасылық құқық  негіздері. Бала  құқықтары  жөніндегі  декларация және   ата-аналар, олардың орнындағылардың   құқық анықтайтын құжаттар;
б)  отбасында  жағымды  адамгершілік қалыптарын, отбасы  ішілік  қарым-қатынастарды,  яғни  отбасылық  моральді -  психологиялық  ахуалды сақтау;

в) отбасы  тәрбиесінде  қателіктерге  жол  бермеу;
г) баланың  тұрақты  адамгершілік бағыттары мен  ұстанымдарын қалыптастыру;

д) балалық  шақтан  еріктік сапалары  мен өзін-өзі  құрметтеу  сезімдерін тәрбиелеу  арқылы  адамгершілік-жігерлік қасиеттерін қалыптастыру;

е)  балаға  күш  көрсетіп,  жәбірлеуге, ерік-жігерін  төмендетуге  немесе керісінше, күш  культін қалыптастыруға жол  бермеу, өйткені  олар  әлсіз  адамдарға  зорлық  жасауға, өктемдікке  бейім келеді;

ж) балалар мен  жасөспірімдерді   ішімдікке,  шылым  шегуге тартып,  оларды құмар  ойындарға әуестендіруге  жол  бермеу;
з) баланы  өзін-өзі тәрбиелеуге  және онымен жұмыс  жүргізу  әдістемесіне  үйрету.

	Өзінің  рөлін  көтеру
қоғамдық  тәрбие                                отбасы                                 білім  беру  мекемелері

Отбасы  мен білім  беру  мекемелерінің  әрекеттестігі

Ақпарат құралдарын                            Бала                                   Айналасының,  топ,  жеке  

Тәрбиеде  қолдану                                                                       тұлғаның ықпалы

                                                  Өзін-өзі қалыпқа  сай

                                                 бағалауын және жетілді

                                                 руін  қалыптастыру

Жүйенің  дамуы
қайта  тәрбиелеу      бала,  жасөспірімді        отбасын көмек,              бала,  жасөспірім

және  түзету меке     түзету, алдын  алу        бала  құқын                     нің бос  уақыты

месі                               алу                                қорғау




	Ортаның  жағымсыз  әсерін  бейтараптандыру



2-ші  сызба. Балалардың  девиантты  жүріс-тұрысының  алдын  алу  және оны  жеңудің негізгі  бағыттары

Б.  Білім  беру  мекемелерінің  балалар мен  жасөспірімдердің  девиантты  мінез-құлықтары,  іс-қимылдарының алдын  алуын  және  оны  жеңу  жолдарының тәрбиелік  рөлін  арттыру.
Мектептерде  арнайы дайындалған  педагогтар  қызмет  атқарады. Бұл  мамандарға  балалар мен  жасөспірімдер оқу  және  тәрбие  барысында  сенім  артады. Оқытушылардың  қызметіндегі  басты  бағыт  тәрбиеге  беріледі. Педагогтардың педагогикалық  қызметтеріндегі жіберген  қателіктері мен  кемшіліктері,  олардың  тәрбиеленушілеріне қымбатқа  түседі.
Білім  беру  мекемелеріндегі тәрбиені арттыру  жолы ретінде мыналар анықталады:
- оқытушылар дайындығының   құрамдық  сапасын және олардың  жоғары  педагогикалық  мәдениетін арттырып  қалыптастыру;
- білім  мекемелерінде педагогикалық  қызметке  мейілінше  жағымды жағдай  тудыру;

 - оқытушылар  құрамының өзбетінше білімдерін  жетілдірулеріне  түрткі  тудыру,  педагогикалық  шеберліктері мен мәдениетін  жетілдіру;

-  білім  мекемелерінде  әлеуметтік  қызмет  ұйымдастыру,  девиантты   іс-қимылды  балалармен және  жасөспірімдермен жеке  жұмыс  жүргізу,  мұғалімдер  мен  ата-аналарға  көмектесу;

-  білім  беру  мекемелеріндегі  сабақтан  тыс тәрбие  жұмысының жүйесін дамыту;

-  ата-аналарды  тәрбие  жұмысына   қамту,  олардың  педагогикалық дайындығын жетілдіру.

В.  Отбасы  мен  мектептің өзара мақсатты әрекеттесуі отбасының, мектеп пен тұрғылықты  жердегі әкімшілік органдардың балалар  мен  жасөспірімдердің девиантты мінез-құлық,  іс-қимылдарының  алдын  алу және оны  жеңу  жолдарын  қарастыру.
Мектеп  пен  отбасының бірлескен  әрекеттері балалар  мен  жасөспірімдердің тәрбиесінде   оң  нәтиже  береді. Сол  мақсатта мынада  тәжірибелерді  басшылыққа  алуға  болады:

- мектептерде  ата-аналарға  арналған әдістемелік  семинарлар ұйымдастыру ( ата-аналар  дәрістері,  ата-аналар  семинарлары);

- бала  бақшадағы, мектептегі  ата-аналар  комитетінің рөлін  арттыру, ата-аналар  мен  мұғалімдердің байланысын  күшейту;
-  білім  беру  мекемелерінде  балаларға   қамқорлық  көрсету ұйымдарын  құру  және оларға  ата-аналарды  белсенді  араластыру;

- мұғалімдер  балалардың  үйіне барып,  олардың  тұрмыс  жағдайларымен  танысуы тиіс;

-  мұғалім,  әлеуметтік  педагог  тарапынан ата-аналардың тәрбие  жұмысына көмек  көрсетіп,  қолдау.

Балалардың  қарым-қатынас  ортасын анықтап, балалармен  өзара әрекеттесуін  басқару және оны  дамыту,  тәрбиелеу. Баланың  дамуы  мен тәрбиесіне  онымен  тікелей  қарым-қатынастағы  адамдардың  әрекеттесуінің  маңызы  зор. Олардың  беделі, күші, балаларды ұйытуы,  олардың   ерік-жігерлерін  билеуіне  қарай, оларды  қандай  бағытта  дамытуға ықпал  жасауға болатынын  анықтайды. Осыған  орай тәрбиеші тәрбиеленушінің  қарым-қатынас  ортасын анықтап,  олардың айналасындағы  адамдармен  әрекеттесу үдерістерін педагогикалық  тұрғыдан  басқарады.
Д. Мектептен тыс тәрбие жүйесіне  консультация  беру, отбасына  және  балаларға  девиантты мінез-құлықтарын, іс-қимылдарын жеңуге көмектесу.

Қазіргі  кезеңде  мемлекет тарапынан және мемлекеттен  тыс  отбасымен  жұмыс  жасайтын орталықтар құрылған. Онда  білікті  мамандар  қызмет  етеді, девиантты  балалардың  мінез-құлқына,  іс-қимылдарына  диагностика  жасап, олармен отбасында  қалай жұмыс  жүргізу керектігіне  кеңес  береді.

Е.  Девиантты   мінез-құлықтағы балалар мен  жасөспірімдерді қайта  тәрбиелеу және түзету мекемелерінің  қызметін  жақсарту.  

Арнайы  тәрбиелеу  (қайта  тәрбиелеу)  орталықтары мектептерге   комиссия жібереді немесе  балалардың  өздері орталыққа  келеді және  мектептің  ұсынысына  байланысты, кәмелетке  толмаған балалар бөлімінің қызметкерлері отбасына  барып кеңес  береді және  балаларды зерттеу  үшін өз  орталықтарына шақырады.
Ж. Балалар,  жасөспірімдер мен  бозбалалардың  әлеуметтік-педагогикалық мәселелерін шешетін орталықтар  жүйесін  дамыту:

- педагогикалық  коррекция  және  педагогикалық  реабилитация;

- медициналық-әлеуметтік-психологиялық орталықтарда балалар  мен  жасөспірімдердің   маскүнемдігі  мен  нашақорлығын  жеңу,  сонымен  қатар  зорлық  құрбандарын  сауықтыру,  әлеуметтік  виктимология.

З. Ақпарат  құралдарының  жағымды  мүмкіндіктерін  қолдану және  балалар  мен  жасөспірімдерді  жағымсыз  ықпалдардан сақтандыру.

Балалар  мен  жасөспірімдердің дүниетанымына  ақпарат  құралдарының ықпалы  зор  екені  белгілі жәйт. Қазіргі ақпарат  құралдары көрермендердің   сұраныстарын  ескерместен, түрлі тақырыптардағы ақпараттарды  таратады.  Қазіргі  отбасы  тұрмысында  бейнетехникалардың  ауқымды  ақпарат мүмкіндіктері  кеңінен қолданылады.
Отандық  және  шетелдік  мамандардың  зерттеулері  бойынша жастарға ақпараттар  мен  бейнефильмдер күш  көрсету  культін,  еркін   секс, жеңіл  жолмен  ақша  табуды  көп  насихаттайды. Бұндай  ақпараттар ешбір  бақылаусыз  және белсенді  түрде  барлық  арналар  және   бейнефильмдер арқылы кеңінен таратылады. Олар (теледидар,  бейнефильмдер) орнықты  адамгершілік  негіздері  жоқ адамдардың кейіптерін қалыптастырып, қылмыстық әрекеттерді  насихаттайтын оқу  құралдарына  айналып  отыр.
И.  Балалар  мен оқушы  жастарды жағымды қоғамдық  орталықтар,  ұйымдар (спорттық, мәдени,  туристік, театрлық т.б.) арқылы тәрбиелеу.

К. Жастарға   өздерін  тәрбиелеуге, өздерінің  жағымсыз  қасиеттері  мен әдеттерінен  арылуға көмектесу және  осы  бағыттағы  жұмыстарына  қолдау  көрсету.

Сонымен, бұл  тарауда адамның  девиантты   мінез-құлық,  іс-қимылдарының мәні,  мазмұны,  оның  пайда  болу  себептері,  сонымен  бірге балалар  мен  жасөспірімдердің әлеуметтік ауытқуларының  алдын  алу  және  жеңудің  әлеуметтік-педагогикалық  жұмыстың бағыттары қарастырылды.
СҰРАҚТАР  МЕН  ТАПСЫРМАЛАР

1. Ауытқу,  адамның  әлеуметтік  жағымсыз (девиантты)  мінез-құлқы,  іс- қимылы дегенді қалай  түсінесіз?
2. Адамдардың  әлеуметтік іс-қимыл  ауытқуларының негізгі  көрініс терінің жіктемесін айтыңыз.

3. Балалар  мен  жасөспірімдердің әлеуметтік-жағымсыз   мінез  құлық,  іс-қимылдарының қалыптасу  себептерін атаңыз  және  оның  негізгі топ  факторларын  сипаттаңыз.

4. Балалар  мен  жасөспірімдердің  әлеуметтік  ауытқуының  қалыптасу ына  отбасының  тигізетін  рөлі  қандай?

5. Балалар  мен  жасөспірімдердің ауытқуының  алдын  алу  және  жеңудегі   педагогикалық  қызметтің  негізгі  бағыттарын  атаңыз.
6. Балала  мен  жасөспірімдердің  әлеуметтік  ауытқуларының  алдын  алу  және  оны  жеңу  жолдарындағы  отбасындағы  тәрбиенің педагогикалық  қызметінің   мазмұнын  ашыңыз.

РЕФЕРАТ ТАҚЫРЫПТАРЫ

1. Жасөспірімнің  девиантты мінез-құлқы, іс-қимылдары, оның  бастау  көзі және негізгі  көріністері.
2. Баланың  девиантты  іс-қимылын  жеңуіне  жеке бастық қатынас.

Әлеуметтік-педагогикалық  болмысты танып-білу және сапасын бағалау деңгейі





Аксиологиялық 





Әлеуметтік педагогиканың өз әдіснамасы





Әлеуметтік педагогиканың танымдық және қайта құру әдіснамасы








Гносеологиялық 





Дүниетанымдық 





Логико-гносеологиялық





Әдістемелік





Технологиялық 








